
SIXTH  LEGISLATIVE  ASSEMBLY  OF  MIZORAM 

( THIRTEENTH  SESSION ) 
 

LIST  OF  BUSINESS 
 

FOR NINTH SITTING ON FRIDAY, THE 22nd MARCH, 2013 
(Time 10:30 AM  to 1:00 PM and 2:00 PM  to 4:00 PM) 

 
QUESTIONS 

 
1. Questions entered in separate list to be asked and oral answers 
 given. 

 
 

PRIVATE MEMBERS’ BILL 
Bills for introduction, consideration and passing. 

 
 
2. Pu K. LIANTLINGA, to beg leave of the House to introduce “The 
 Mizoram Ceiling on Government Guarantees (Amendment) Bill, 
 2013”. 
 
 

ALSO 

to introduce the Bill 

to move that the Bill be taken into consideration 

AND 

to move that the Bill be passed. 

 

 

 

PRIVATE MEMBERS’ RESOLUTIONS 
 
3. * Resolutions 
 
 
 
 

NGURTHANZUALA 
Secretary 

 
----------------------------------------------------------------------------------------- 

* Please see Bulletin Part-II No. 245, Sl No. 1-18 dated the 13th March, 
2013 for relative precedence of Private Members’ Resolution to be 
moved. 

…. 

S P E A K E R :  A tawp berah chuan unaute u, a dik apiangte, a zahawm apiang 

te, a fel apiang te, a thianghlim apiang te, a duhawm apiang te, a thangmawi apiang te, thatna 

reng a awm a, fakna reng a awm phawt chuan, chung chu ngaihtuah rawh u 

                  Philippi 4:8 

 

  Zawhna 121-na  kan la ang a, hei kan zawhna hi  mi 7 lai intawm a ni a,   

Pu K.Lianzuala, Pu K.Liantlinga, Pu K. Lalrinthanga, Pu R.L.Pianmawia, Pu Lalrobiaka,  

Pu T.T.Zothansanga leh Pu John Siamkunga, tu berin nge han zawt dawn?  Kan member 

senior ber Pu K.Lianzuala an rawn ziak hmasa a.  Pu K.Lianzuala’n han zawt mai teh se. 

 

Pu K.LIANZUALA    : Pu Speaker, ka lawm e. Starred Question 121-na Member 

zahawm tak 7 in kan zawhna hi hetiang hi a ni.  Labour and Emlpoyment Minister zahawm 

tak min chhan atan :-  

a) The Mizoram Building & Others Construction Workers Welfare Fund enkawl tur 

hian Board din a ni em?  Din nise tute nge member min hrilh thei em? 

b) The Mizoram  Building and Others Construction WorkersWelfare Fund hian 

khawi atangin nge fund a hmuh, fund hi engzat chiah nge a neih min hrilh thei 

em? 

c) Kan rama kut hnathawktute hmathatna, Building & Others Construction Workers 

Welfare Cess-ah sum engzatnge hmuh a nih tawh? 

d) Mizoram Building & Other Construction Workers Welfare Boards hian 

hnathawktute tan eng hamthatna nge a  ruahman? 

e) Labour & Employment Department hian The Mizoram Building & Other 

Construction workers Welfare Scheme hnuaiah hmalakna engtiangin nge a neih? 

f) Kut hnathawktute hmathatna Building & Other Construction Workers Welfare 

Cess-ah tun thlengin pawisa engzatnge hmuh a nih tawh? 

g) Mi engzatin nge hamthatna hmu tawh? 

h) Mizoram Building & Other Construction Workers Welfare Board hi thingtlang 

loneitute hian an hmang ve thei em? tih a ni e.  Ka lawm e. 

 

S P E A K E R : A chhangtu kan koh hmain zawhna intawm anih avang hian 

kan lak dan tlangpuiah chuan  (e) thleng hian kan la deuh thin a, mahse (h) na thlengin kan la 

a. Tin, hetianga kan han lakna chhan pawh hi tlem han sawi ila. Ka zawhna a rawn chhuak 

hman dawn si lova, tiin zawhbelhnaah tal hian in relation a hi chu in rawn ti  tho tho bawk si 

a.   Chumi avang chuan hetiang hian kan han club khawm  a ni.   Awle, a chhang turin a 

changtu Minister Pu Lalrinliana Sailo i lo  ko ang. 

 

Pu LALRINLIANA SAILO, MINISTER  : Pu Speaker, member zahawm  tak 

tak 7-te aiawha Pu K.Lianzuala rawn zawhna  chu hetiang hian chhan a ni -    

(a) The Mizoram Building & Others Construction Workers Welfare Fund enkawl tur hian 

 Board din a ni em? Din nise tute nge member min  hrilh thei em? tih chhanna chu 

 The Mizoram Building & Others Construction Workders Welfare Fund  enkawl tur 

 hian kum 2009 khan “The Mizoram Building & Other Construction Workers Welfare 

 Board”, Hon’ble Minister LE & IT Chairman-na hnuaiah din a  ni  tawh . 

  He Welfare Board a member te chu hengte hi an ni:-  

1. Director, LE & IT     - Secretary -cum -CEO 

2. Secretary, LE & IT     - Member 

3. Principal Advisor, Mizoram State Planning Board - Member 

4. Representative of Finance Department  - Member 

5.  Engineer-in-Chief, PWD, Govt. of Mizoram   

6.  Engineer-in-Chief, P&E, Govt. of Mizoram   

7. Chief Engineer, P&E, Govt. of Mizoram 

8. Dy. Director, Regional Labour Institute, Kolkata  

 9. President, Joint Mizoram Contractors Association  

10. President, National Trade Union of Mizoram   

11. President, Centre of India Trade Union of Mizoram   

12. President, Federation of Mizoram Trade Union  

13. One Woman Worker nominated by Mizoram Labour Union tih a ni a.  

 

(b)  The Mizoram Building & Other Construction Workers Welfare Board-in sum a 

 hmuhna te chu – hamthatna dawngtute in-registerna atang te, hamthatna dawngtuten 

 (beneficiaries) thla tin an thawh khawm ve atangte leh Department, Construction 

 Company leh Contructor te an hnathawh senso zawng zawng atanga 1% Cess, The 

 Building & Other Construction Workers Welfare Cess Act, 1996 in a phut anga an 

 pek atangte a ni.  February 28,2013 thlenga Cess hmuh tawh zawng zawng chu  

 ` 9,49,57,429.00 (Vaibelchhe kua nuai sawmli pakua singnga sangsarih zali 

 sawmhnih pakua) a ni. 

(c)  kan ram kut hnathawktute hamthatna, Building & Other Construction Workers 

 Welfare Cess-ah February 28, 2013 thlenga sum hmuh tawh zat chu ` 9,49,57,429.00 

 (Vaibelchhe kua nuai sawmli pakua singnga sangsarih zali sawmhnih pakua) a ni e.  

(d)  The Mizoram Building & Other Construction Workers Welfare Board hian 

 kuthnathawkte (Building leh Construction lam panga kum khata ni 90 tal thawk chin) 

 tan hamthatna tam tak a ruahman a, chungte chu – sum lama tanpuina pek te, fate 

 lehkha zirna tur te, damdawi lama inenkawlna te, accident, thihna leh nau neih 

 tanpuinate leh pension thlengin  Welfare Board a in register-te hnenah a pe thin a ni.  

(e)  India ram State zawng zawng Welfare Board-te hi Ministry of Labour & Employment 

 enkawlna hnuaia awm an nih angin Mizoram-ah pawh Labour & Employment 

 enkawlna hnuaiah a awm a, Welfare Board Secretary, Registering Authority, 

 Assessing Officers leh Inspectors atan Labour & Employment Officers te ruat an ni a. 

 Tin, Hon’ble Supreme Court chuan state tina Labour & Employment Secretary 

 theuhte hi an awmna State Welfare Board a mawhphur bertu atan a ruat a ni.  

(f)  kan chhan tawh ang tho kha a ni a ka kal kan thei mai em.   

(g)  He hamthatna hi mi 2341 (Sanghnih zathum sawmli pakhat) hnenah semchhuah tawh 

 niin, a zavaia semchhuah tawh zat chu ` 80 lakhs (Nuai sawmriat) a ni.  

(h) The Mizoram Building & Other Construction Workers Welfare Board- a scheme 

 hrang hrang awm hian lo neih a huam loh avangin thingtlang loneitute hian an hmang 

 ve thei lo. Khangte kha ka chhanna a ni e. 

*Speech not corrected 

 

SPEAKER   :  Zawhbelhna kan la ang a, Pu K.Lalrinthanga a dawtah Pu K.Lianzuala 

 

PU K.LALRINTHANGA  : Pu Speaker, tuna chhanna kan dawnah khan Chairman 

kha a rawn sawi tel lova. Kha kha min han hrilh nghal sela, chumi rual chuan ka hriat duh 

chu tun sawrkarah hian Building & Other Construction Welfare Board hi kan hre thar ta a thil 

tangkai tak a ni a. Hei hi kan hmang lar dawn niin a hriat a. He dan hi hun kal tawhah khan a 

awm reng tawh niin a lang si a, enga tinge hman a nih loh, mipuiten enga tinge kan hriat loh 

tih kha ka zawt duh a ni. 

 

S P E A K E R : Pu K.Lianzuala 

 

Pu K. LIANZUALA  : Pu Speaker, Labour & Employment department hi hriat 

hlawh vak ni thin lo mahse a lo pawimawh hle a ni tih kan Minister zahawm takin a wind up 

ni a a sawi khan a chiangin ka hria a. Chuvang chuan zawhbelhna pawh ka zawt duh a ni. Ka 

zawhna chu L & E Directorate hmun saw a tein a zim hle mai a, department pawimawh tak a 

nih chhoh chuan hmun tha zawk emaw building thar sak tumna in nei em? Pahnihna chu 

Inner state migrant Act hi hman a ni tawh em tih a ni e. 

 

S P E A K E R : Chair atangin ka’n zawt ve teh ang, The Suppreme Court chuan 

Labour and Employment Secretary theuh te hi an awmna state a welfare Board a mawhphur 

bertu atan a ruat a ni a ti si a, heti laiah hian Secretary hi member a ni ta chauh zawk a, 

Director hi Secretary – cum – C.O ni ta zawk si pawh kha min han hrilhfiah deuh hlek teh se.  

 

Pu LALRINLIANA SAILO, MINISTER  : Pu Speaker zawhbelhna neitu 

hmasa ber Pu K.Lalrinthanga kha a tir ber khan ka sawi a, ka sawi rang deuh a ni mai thei 

a.Tin, kum upa lam leh kohhran upa ho hi chu hrilh nawn te pawh an ngai ve bawk a. 

Chairman kha Minister a ni e, tin, tuna Speaker zahawm takin a sawi kha a Board kan siam 

khanin Secretary kha kan inthlak ve reng mai a. Tin, Secretary hi 9 vel kan nei tawh a, an 

inthlak zing lutuk avangin an tui hman lova, a khaitu ber an ni bawk si, C.O ni nghal bawk si 

kha hei hi ni mai rawh se tiin kalkhawm khan an rawt a, a permanent a, tin, a chiang a tih kha 

a ni a. Secretary hi tunah hian Secretary rawn lo leh kalkan a awm chuang loa, a tir atang 

khan Secretary-in min ho ngar ngar tho a ni tih kha ka chhanna nise. Tin, Zawhna neitu rawn 

sawi ang khanin Pu K.Rina zawhna hun kal tawh tih kha ni e, hei hi Act ah khan 1996 kha a 

ni a. Amaherawhchu, kan hmang har deuh a 1998 phei kha chuanin Suppreme Court in a 

hmang lo chu Chief Secretary kan ko ang a, Action kan la ang tiin a rawn sawi a. Tin, tunah 

hian Pu Speaker, Suppreme Court hian a rawn monitor reng a kan collect zat leh kan disburse 

leh zatte kan nih phung reng reng hi a rawn zawt reng a, a khat tawk hian, chuvangin fimkhur 

pawh a ngai khawp a. Tin, ka sawi duh chu a concern bawk a, tunah hian Supreme Court-in a 

duh ber chu kuthnathawktute hamthatna tur liau liau angin a pelo department emaw Engineer 

emaw an awm chuan hrilh vat turin min duh a, a hlauhawm khawpin ka ring a. U.S Pentagon 

atanga ralthuam hlauhawm a control angin Supreme Court hian a rawn control a, pelo 

Engineer leh Director-te an awm chuan Lenthiami te nupa intithinrim ang mai in tawk a nih 

ka ring a, a hlauhawm khawp ang. Pu Speaker chutiang chuan a lo kal tawhah khanin 

engemaw hmuh fuh loh avanga tih loh a nih ka ring a, a uiawm khawp mai a. A tum ber chu 

tuna kan sawi ang khanin milian leh mirethei inkar zau lutuk pawhchipna tur a nih angin kan 

hun kal tawhah khanin contractor hi tam tak an lo kal tawh a. NBCC,Tantia, ABCL, RDS, 

Agaritha, Tarbath, Airtel, BSNL, Reliance, Vodaphone tih zawng zawng  hi pe lovin an lo 

liam a ni a. Helaia thawktu tamtak leh kut hnathawktute tana hamthatna tur kha a liam tam 

lutuk a. Hetiang hian sorkarin hma thar a la a ni e.  

 

  Tin, member zahawm tak Pu Zuala rawn zawhnaah khan a building saw …. 

sawn a awm a, hemi kan Chief Minister zahawm tak hun hmasa a sak kha a ni a, nuai 8 in,  

Pu PC Bawihtluanga kha Minister zahawm tak kha a ni a, a hlui tawh khawp mai a. Tunah 

hianin crore 10 kan ruahman a, Central-ah kan thehlut a, cosultancy firm through in, tichuan 

MYC office tur te, tin, District office turte a leng vek anga chung hunah chuan kan ziaawm 

ve tawh ang tih kha ka’n sawi duh a. Tin, interstate migrant leh contract labour chungchangah 

hianin kan hmang tawh a. Tunah hianin contractor 88 register mek a ni a, tin, labour hi 9270 

tunah hian kan register a. Tin contract labour-ah hianin contractor 73 kan register a, labour hi 

3115 kan register mek a ni. Ka lawm e. 

 

*Speeech not corrected 

 

SPEAKER   :  Le, zawhna dangah kan lo kal leh tawh anga, zawhna 122-na zawt turin 

member zahawm tak Pu B. Lalthlengliana i lo ko ang. 

 

Pu B. LALTHLENGLIANA : Pu Speaker, Power Minister zahawm tak chhan 

atan ka zawhna 122-na (a)  Champhai atanga 33 KV sub-station line Khawbung lama tui thun 

mek hi tunge contractor? Hna hi thawh zawh a ni dawn tawh em? Engzat nge estimate 

amount tih ka zawt e. 

*Speeech not corrected 

 

SPEAKER  :  A chhang turin Chief Minister i lo ko ang.   

 

Pu LAL THANHAWLA, CHIEF MINISTER   : Pu Speaker, member zahawm tak 

zawhna Champhai atanga 33 KV sub-station line Khawbung lama hrui thlun mek hi tunge 

contractor tih hi, a chhanna chu 33 KV line hi Champhai atang ni lovin 33 KV Khuangleng 

sub-station atanga South Khawbung thleng thlun mek a ni a. He hna hi contractor hnena pe 

lovin department hnathawh a ni. Hna hi thawh zawh a ni dawn tawh em tih a ni a, hna hi tun 

thla chhunga thawk zo tura inbeisei an ni a, chutiang chuan tan an la mek ani. Tin engzat nge 

estimate amount tih a ni a, estimate amount chu nuai 282 a ni . 

SPEAKER    : Zawhbelhna a awm lo a,123-naah kan kal anga, hei hi zawhna intawm 

bawk a ni a. Pu Lalduhoma , Pu PP Thawla, Pu K Liantlinga te an ni a. Pu Lalduhoma hi 

zawt turin i lo ko leh mai ang aw. 

 

Pu LALDUHOMA : Pu Speaker, Land Revenue and Settlement Department changtu 

Minister zahawm tak chhan atan kan zawhnate chu hengte hi a ni:-  

a) Assam Rifles-ten an chhuahsan tur ram enkawl zui dan ngaihtuah tura advisory 

committee din khan ruahmanna an siam fel tawh em? 

b) Ruahmanna tlangpui enge ? 

c) Assam Rifles-ten Aizawl khawpui an chhuahsan tur chhunga in hmun 56 lai awm ho 

chungchang kha advisory committee-in a ngaihtuah fel tawh em? 

d) Sipai ram luah Zemabawk Kungi in mual kum 1966 atanga luah tawh hi chhuah tir 

tumna a awm em? 

e) Chhuah tir tumna a awm loh chuan a rental rate hi siamthat tumna a awm em? 

 

SPEAKER :  A chhang turin a changtu Minister zahawm tak Pu JH Rothuama i lo 

ko ang. 

 

Pu J.H. ROTHUAMA, MINISTER : Pu Speaker (a)-na hi Assam Rifles-ten an 

chhuahsan tur ram enkawl zui dan leh inhmun awmte ngaihtuah tura advisory committee din 

chuan ruahmanna a la siam fel lo. 

(c)  Assam Rifles-ten Aizawl khawpui an chhuahsan tur  chhunga in hmun 56 lai awm hi 

 Advisory Committee-in a la ngaihtuah fel lo.  

(d)  Zemabawka Kungi In mual,kum 1966 atanga Sipaiin  an luah tawh hi chhuahtir tumna 

 a la awm lo.  

(e)  Rental rate hi siam that tumna a la awm rih lo. Rental charges chungchang hi Central 

 Sorkar nena indawrna hnuaiah chauh chinfel thin a ni. 

*Speech not corrected 

 

SPEAKER   : Zawhbelhna a awm lova. Pu K.Liantlinga. 

 

Pu K.LIANTLINGA  : Pu Speaker, ka lawm e. Sipai ram luah Rental kha a 

tlem khawp mai a ` 2.82p a ni, kum 1966 rate a ni, per annum per square metre a ni anga, hei 

hi a tlem em em mai a. Kum 2008 atanga vawiin thleng hian  rate hniam pawh khan an la la 

leh lova, rate tihsan theihna tur hian committee leh  thildangte pawh State level hian a 

ruahman thei lawm ni? tih kha ka zawhbelhna ni sela. 

 

  Pahnihnaah chuanin kum 2008 atanga 2010 kum thum vel chhunga Rental lak 

loh hi engnge a dinhmun, engtianga hmalak nge a nih tih kha ka zawhbelhna a ni e. 

 

SPEAKER   : A chhangturin a changtu Minister zahawmtak ko ang. 

 

Pu J.H.ROTHUAMA, MINISTER  : Nichina kan chhannaah khan a tel tawh 

a, rate chungchang thu inluah hawh emaw ramluah emaw hi keini sorkarin kan tih mai theih a 

ni lova, Central nena sawifel chi a ni a. Hei hi a neitute atangin rawn nawrna a awm lo nge ni, 

engmah tihsan tumna kan neih ka hre lova. Tin, helai ram hi ka sawibelh duh chu, Assam 

Rifle-in an chhuahsan tur ram hi mipui hian kan nghakhlel viau a, chumi atan chuan Advisory 

Committee vawihnih kan thu a, a vawi thumna atan chuan a ram hi a chhungah lutin 

kimchang takin kan thlir ho a. Chutiang chuan hma kan la chho meka, a kal zel dan tur erawh 

chu committee-ten kan la sawi leh anga. Helai ram hi mimal ngaihdan han sawihoah chuan 

mimal hnena pek tum a ni lo. 

*Speech not corrected 

 

SPEAKER  : Awle, zawhna 124-naah kan kal ang a, a zawt turin member 

zahawmtak Pu Nirupam Chakma i lo ko ang. 

 

Pu NIRUPAM CHAKMA   : Pu Speaker ka lawm e. Hon’ble Minister, Art & Culture  

zahawm tak changtu chhan atan ka zawhna starred question No.124-na chu hetiang hi a ni:-  

(a) The Mizoram Ancient Monuments and Archaeological Sites and Remains Act 2001 

hnuaia Protected Sites/Monuments-te enkawlna tur sum Budget-ah dah a ni em?  

(b) Tunah chutiang thil hluite engzatnge kan neih? tih hi a ni e, Pu Speaker. 

 

*Speech not corrected 

 

SPEAKER   : A chhang turin a changtu Minister zahawm tak Pu P.C.Zoram  

Sangliana ko ang. 

 

Pu P.C.ZORAM  SANGLIANA,MINISTER :  Pu Speaker, member zahawm tak 

Pu Nirupam Chakma zawhna  

a)  The Mizoram Ancient Monuments and Archaeological Sites and Remains Act 2001 

 hnuaia Protected Site/Monuments-te enkawlna tur sum Budget-ah dah a ni em? tih 

 chhanna chu, “State Plan Fund-ah hian dah kawp a awm lova, chuvang chuan Finance 

 Commission Award lamah remchang zawn a ni e.” 

(b)  Tunah chutiang thil hluite engzatnge kan neih  tih chhanna chu-Tun dinhmunah chuan 

 hmun 46 puan mek a ni e.  

 

SPEAKER : Zawhbelhna, Pu Nirupama. 

 

Pu NIRUPAM CHAKMA    : Pu Speaker, khami khua 46 hming kha min hrilh  

thei em? 

*Speech not corrected 

 

SPEAKER : A chhang turin a changtu Minister zahawmtak i lo ko ang.  

 

Pu P.C. ZORAM  SANGLIANA,  MINISTER : Pu Speaker, tuna kan sawi ang 

khan Dan chhunga enkawl leh humhalh tura kan puan tawhte chu (1) Bawrhsap Pisa (DC 

Office Complex) Aizawl, Aizawl District a mi. (2) Chawngvungi Thlan, Pangzawl, Lunglei 

District. (4) Chhura fa rep, N. Vanlaiphai,  Serchhip District. (4) Chhura leh Na-a Vawk, 

Cherhlun, Serchhip District. Hei hi an tisual a ni mai thei a, Lunglei District a nih hmel zawk. 

(5) Dulaisial, Hliappui, Champhai District. (6) Fiara Tui, Farkawn, Champhai District. (7) 

Hualtungamtawna ui no neihna, Hualtu, Serchhip District. (8) Kawilam Chhirpawn leh 

Rulchawmkual, Rulchawm, Aizawl District. (9) Kawtchhuah Ropui, Vangchhia, Champhai 

District.  (10) Keilami Thlan, Sialhau, hei pawh hi tunhma-a Serchhip District.  

(11) Khuangchera Puk, Ailawng, Mamit District. (12) Kungawrhi Puk, Farkawn, Champhai 

District. (13) Lalnu Tialpari Lung, Mampui, Lawngtlai District. (14) Lalthangpuii Lung, 

Mualpheng, Aizawl District. (15) Lamsial Puk, Farkawn, Champhai District. (16) Lianchhiari 

Lunglen Tlang leh Lianchhiari Puantahna, Bungtlang, Champhai District. (17) Lianpui 

Hmun, Lianpui, Champhai District. (18) Lt.Col. Tom Herbert Lewin (Thangliana) Lungphun, 

Tlabung, Lunglei District. (19) Lung Leihlawn, Lunglei, Lunglei District. (20) Lung Milem, 

Suangpuilawn, Aizawl District. (21) Lung Milem, South Mualcheng, Lunglei District. (22) 

Lungkeiphawtial, Farkawn, Champhai District. (23) Lungkulh, Zamuang, Mamit District. 

(24) Lungpher Puk, Sesih/Sazep, Champhai District. (25) Lungphunlian, Pukzing, Mamit 

District. (26) Lungvando, E.Lungdar, Serchhip District. (27) Mangkhaia Lung, Zotlang, 

Champhai District. (28) Mura Puk, Zote, Champhai District. (29) Oldham Lungkher, 

Tlabung, Lunglei District. (30) Paikhai Bangla, Paikhai, Aizawl District. (31) Parual Lung, 

Ruallung, Aizawl District.(32) Phing Nu leh Phing Pa, E. Phaileng, Aizawl District. (33) Pi 

Pu Kawtchhuah leh Ralven Buk, Vangchhia, Champhai District. (34) Rengdil, Rengdil, 

Mamit District. (35) Sahlam, Chawngtlai, Champhai District. (36) Sibuta Lung, Tachhip, 

Aizawl District. (37) Sikpui Lung, Zote, Champhai District. (38) Sikpui Lung, Raja Lalsanga 

khua, Upper Sakawrdai, Aizawl District. (39) Sikul Pui leh Sikul Sen, Sikulpuikawn, Aizawl 

District. (40) Thasiama seno neihna, Chawngtui, Champhai District. (41) Thlanpial, N. 

Khawlek, Aizawl District. (42) Tualvungi vawk thleng, Phulpui, Aizawl District. (43) Tuilut, 

Kolasib, Kolasib District. (44) Vaikulh, Sesawng, Aizawl District. (45) Vanhnuailiana Lung, 

Ruantlang, Champhai District. (46) Zawlpala Thlan, Phulpui, Aizawl District. Pu Speaker, 

heng hmun 46 te chungchang  sawi belh hlek ka duh chu, a nihna, a hlutna bo thak khawp ten 

khaw thenkhatah leh hmun thenkhatah hian khawih a ni hi Department chuan pawi kan ti 

takzet zet a ni tih hi ka’n sawi tel duh a ni.  

 

SPEAKER : Zawhbelhna, Pu B. Lalthlengliana. 

 

Pu B. LALTHLENGLIANA : Pu Speaker, a list kha Member-te hi min pe thei 

sela, kan la hriat miah loh tam tak a awm a. Chubakah a Minister berin Lungkeiphawtial ti a 

kan lam thin kha tial tiin a lam a. A Minister berin i lam dik loh kha chuanin Mizoramin kan 

lam dik lo ang a. A hlutna ang khan a hlu lo palh ang tih kha ka’n hlau deuh a, ka’n hrilh a ni. 

*Speech not corrected  

 

S P E A K E R   : Zawhna 125-na zawt turin Member zahawmtak  

Pu K. Liantlinga i lo ko ang. 

 

Pu K. LIANTLINGA : Pu Speaker, ka lawm e. Power & Electricity Department 

changtu Minister zahawmtak ka zawhna Starred Question No. 125-na :- 

(a)     Mizoram Sorkar hian Central Sorkar atang hian Power Mega Watt engzatnge 

 allotment kan neih ?  

(b)      Kan State allotment atang hian State dangah hralh chhuah kan nei   em? Hralh chhuah 

 kan neih chuan Revenue engzatnge kan hmuh min hrilh thei em ? 

 

SPEAKER  : A chhang  turin a changtu kan Chief Minister zahawmtak Pu Lal 

Thanhawla i lo ko ang. 

 

Pu  LAL THANHAWLA, CHIEF MINISTER   : Pu Speaker,  member zahawm tak 

Pu Liantlinga zawhna  Mizoram sorkar hian Central Sorkar atangin Power MW engzat nge 

kan neih tih chhanna chu, tun dinhmunah Mizoram Sorkarin Central Sorkar atangin Power 

allotment a neih zat chu hetiang a ni, Central Sector Generating Station atangin 73 MW 

(Maximum) A chunga power allotment taarlan khi Mizoramin power a lakna Power Station 

hrang hrang installed capacity atanga chhut a Mizoram chanpual tur zat a ni . Power Station a 

power siam chhuah zat a danglam dan ang zelin Mizoram chanpual pawh hi a danglam ve 

thin a ni. 

b)  Kan State allotment atang hian state dangah hralh chhuah kan nei em?  Hralh chhuah 

 kan neih chuan Revenue engzatnge kan hmuh min hrilh thei em? Fur ruahtui tam lai 

 hian power generation a that lai chuan Central Sorkar atanga kan chanpual (allotted 

 share) hi kan hman sen loh Power chuangliam (Surplus) awm chu hmundangah Power 

 Exchange (IEX) kaltlang a hralh thin a ni. Kumin chhunga Power hralhna atanga 

 Revenue kan hmuh tawh zat chu Rs 7,79,18,068 a ni. Kha zawng kha ka chhana a ni. 

 

SPEAKER  : Zawhbelhna, Pu K. Liantlinga kan la ang a, a dawtah Pu Lalduhoma, a 

dawtah Pu Hmingdailova Khiangte,  Pu K. Liantlinga kan ko ang. 

 

Pu K. LIANTLINGA : Pu Speaker, ka lawm e. Power MW 73 central atanga 

kan lak kha, hralh a ni tih Ministry hmasaah pawh khan a awm tawh a, kan indaih lo tih hi a 

awm bawk si a, heti lai hi kan hrilh fiah thiam a ngaiin ka hria a, kan Minister zahawm tak 

khan engtin nge Mizoram Mipui hriatah hian min hrilh fiah theih ang tih ka zawt duh a. A 

chhan chu Industry te kan nei lova chhun lamah te harsatna a lo awm thei a, a full a Power 

kan lak theih loh chungchangte hi mumal deuh hlekin min hrilh fiah thei sela chuan, Mizoram 

mipui inhnialna  tam tak hi, a tihreh ka rin avangin he zawhna hi ka zawt a ni. 

 

Pu LALDUHOMA  : Pu Speaker, ka zawhna hi 130-naah hian a awm a, a 

chhuah hman loh ka hlau deuh a, zawhbelhna angin kan zawt a ni. Khu, Chawlhhmun Putara 

Mual (Society Veng) ah Transformer dah tura tih a ni a, hman tawh atang khan a hmun tur 

kan ruahman fel vek tawh a, khulai Area khuan TV pawh an en tha hlei thei lo a, Fridge pawh 

a nung zo mang lo a, Bulb te pawh hi a sen vet vet thin a ni.Chuvang chuan Transformer kan 

mamawh ngawih ngawih a, department lamah pawh kan bawhzui tha thawkhat a ni, kan rawn 

dah tep an ti reng a, pa pakhatin, “ar kha ar kha” a ti a, a talh lem hlei lo a an tih ang deuh a ni 

a, kan nghak rei ve ta khawp mai, min rawh dah sak tak tak thei dawn tawh em tih ka zawt   

a ni. 

Pu HMINGDAILOVA  KHIANGTE : Pu Speaker ka lawm e. NLUP-ah khan 

Industry atangin thing zai khawl an pe hlawm a, chu chu hmang tur chuan Electric kha a ngai 

ta si a, chuvang chuan an hmang thei hlawm ta lova kan pek belh thei lo che u an tih avangin, 

Hortoki-ah khuan In thumin an khawl neih an hmang thei lova, Bualpui ‘N’ ah khuan In 

khatin a hmang thei lo bawk a, tin Phase II-ah hian hmu tur an awm ve nial bawk a hei hi Kan 

Chief Minster zahawm tak inchagre ni bawk hian min ngaihtuah fel sak theiin ka ring a ka 

rawn sawi a ni Pu Speaker, ka lawm e.  

 

SPEAKER   : A    chhang    turin    House    Leader   ilo ko   ang. 

 

Pu   LAL  THANHAWLA, CHIEF MINISTER   : Pu  Speaker,  Member  zahawm  

tak  Pu  Hmingdailova  Khiangte  thu  rawn sawi  kha  a  ngaihnawm  hle  mai,  beng  a  tivar,  

a  lawmawm.  Pu  Speaker,  fur  lai  hian  power  surplus  kan neihna  chhan  chu  kan 

generation  hi  a full-in  a  generate  theih  deuh vek  a,  kan  hmuh  ang  pangngai kan  hmu  

reng bawk  a.  Tin,  fur  chhe  lai  tak takah  chuan  a  hmannate pawh  alo  tlem  a,  chu  chu  

surplus  a awm  a  ni.  Chumi  atang  chuan  a  hralhtu  tur  ruat  an ni  a, company  pakhat  

khati zat  lai kha  kan revenue  a  ni a,  tunah  hian  healthy competition  awm se  mimal  

takin  ka  duh  a,  a  hminga Power  Minister  ka  nihna  angin.  Chuvangin,  company  dang  

dah ta  ilangin  helaia  revenue  thate  hi  kan  lo  hmuh  theih tak  hlauhvin  tih ngaihtuahna  a 

awm  mek  a.  Surplus  han  tih  hian  hetia  han  ngaihtuah  mai  chuan  engtin nge  surplus  

chu  a  awm  theih  tih  mai  tur  a  ni  a.  Amaherawhchu,   tunah  pawh  hian regular taka kan  

hmuh  chuan  hman  sen  loh  chang  a awm  thei  a,  tin,  tuna  kan peak  load  requirement  

107mw  kan  tih  pawh  hi  a  tak takah  chuan  kan  water  pumping  station  te  leh  heng  

zawng  zawng  hi  ti  tur  chuan  hei  aia  sang  hi  a  ni  a,  chuvangin  zan  reh  te,  zing  te,  

hemi  kan  mamawh  pump-nan  hian  nghah  a  ni  thin  a  ni.  Tichuan,  fur  zual tak  tak  lai  

hi  chuan  consumption  hi  a tlem  deuh  a  maximum  capacity  kan  generate  thei  a  khami  

atanga  lo  awm  thin  a  ni. 

 

  Tin,  tun dinhmuna  power  supply mamawh zat  chu  107mw  chhunah  50mw  

vel  a  ni,  tunlai  hian  ramchhunga  power  station  atangin   9mw  vel  che  che  kan  

generate  ve  a.  Tin,  kan mamawh  phuhruk  tur  hian  rampawn  lam  atangin  zanah  95mw  

kan  hmu  a,  chhunlamah  45mw  leh  50mw  inkar  vel  lakluh  belh  mamawh  a  ni.  

Phailam  atanga  kan  lakluh  power  station  tam zawk  hi  Hydel  Power  Station  an ni  a,  

tunlai  hian  tui  a tlem  avangin  power  generation  nasa  takin  a  tlahniam  a, chuvangin  

heng  power  station  atanga  power  kan  hmuh  theih  hi  a tlahniam  hle  a.   

 

  Tin,  Pu  Speaker,  chanchinbu  chhiar  mite  chuan  an  hmu  ang  a,  north  

east  pumpuiah  hian  kan  harsa  hle  a  ni.  Niminpiah  lawka  ka  chhiarah phei  chuan 

Nagaland-ah  te  chuan  darkar 8 - 10  inkarte  load  shading  a awm  thin  a,  tin,  Assam  ngei  

pawhin  tunlai  hian  harsatna  nasa  takin  an tawk  a,  Meghalaya-in  a bik takin  Garo  

lampangah  phei  chuan  harsatna  an  tawk  a,  chung  zingah  chuan  Mizoram  hi  kan  tel  

ve  a.  Chuti  chungin  a  that  loh  lai  awm  mahselangin  a  tlangpui  chuan  a  tha  pawl  tak 

kan  ni zawk nghe  nghe  a  ni.  Tin,  tunah  hian  Pu  Speaker,  Tripura  State  chhunga  

Paltana  Hydel power  project  363mw  chu  hman  theih  a  siam zawh  tep  a  ni a,  he  power  

station  hi  siamzawh  anih  chuan  Mizoram  hian  22mw  kan  chang  ve  dawn  a,  hemi  

atana  sum  ngai pawh  kan  pe  fel  tawh  a.  Tunah  tak  hian  kan  harsat  zualna  chu  

phailam  atanga  kan  hmuh  a  tlem  chang  a awm  a,  khati  khawpa  harsa kha  a ni  a. Tin,  

lambun  duh  tan  chuan  lambunnate  a  remchang  a,  tin,  keimahniah  khua  a thal  avangin  

kan  generate  tur kan  generate  hlei  thei  lova  ni,  chu  chu  tunlaia  kan  harsatna  chhan  

ber  pakhat  a  ni  a. 

 

  Tin,  hmanni  khan  hriatthiam  loh  theihin  ka  sawi  palh  em  aw  ka  hre  

lova.  Meidum-a  ONGC-tena  natural gas  an  hmuhchhuah  khu  commercial scale  ni  turin  

tam  hlein  rin  a  ni  a,  kan  duh angin  an  kal  chak  ta  lova,  tunhnaiah  hian 

…………………………..ah  Tripura  sorkar  nen  inthlun  zawmna  kan  neih  avangin  khu  

laiah  a  importance  pe  zawkin  helai  hi  an  hlamchhiah  ta  zawk  a  ni  angem  tih  te  kan  

ngaihtuah  a.  Chuvangin,  an  Chairman  ber  helaia  a  tenau  zawkte  nilo,  an  Chairman  

ber  hmuh  ka  tum  a  hmanniah  khan  mahse  a  lo  awm  lova  chung  atang  chuan  chak  

zawka  an  kal  theihna  turin  kan  nawr  mek  a  ni.  Tin,  hmun  dang  dangah  pawh  Pu  

Speaker,  ram  file  hlui  kan  hai  chhuak  duh  a  nih  chuan  ram  lamah  hian  kan  thil  phal  

ve  deuh  hlek  a  ngai  a.  Hmanni  khan  ka  sawi  tawhin  ka  hria  a,  Keifang  bulah  pawh  

khian  tam  tak  hmanni  an  hotupa  lo  kal  min  rawn  hmutuin  a  sawi  dan  phei  chuan  

Iron  deposit  ang  vel  khu  a  awm  kan  ring  a  ni  a  ti  a,  chuti  anih  chuan  keini  ram  tan  

chuan  hausak  tawn  tawnna  tham  a  ni  dawn  a,  mahselangin,  in bun  an  duhna  lai  ram  

kha  tun  thleng  hian  an  la  acquire  thei  lo  a ni,  chutiang  chuan  an  innghahna  tur  

hmunah  harsatna  an  tawk  thin  a,  chuvangin  duh  angin  kan  chak  thei  lovang  tih  ka  

hlauh  thu  he  House-ah  ka’n  sawi  duh  a  ni.  Chuvangin,  member  zahawm  takte  pawh  

hian  chak  zawka  an  kal  theihna  tur  atana  tanpui  dante  a  awm  anih  chuan  tanpui  ila,  

kan  inrawlh  a  tul  chuan  lo  inrawlh  ve  ila,  kan  company  lei  hnuai  hausakna  zawngtute  

hian  chak  zawka  hma  an  lak  theihna  turin  tih  ka’n  sawi  tel  duh  a. 

 

  Tin,  member  zahawm  tak  Pu  Lalduhoma  zawhna  kha -  Chawlhhmun  

Putara  Mual  Society  Venga  transformer  dah  tura  tih  kha  engtikah  nge  dah  a  nih  tak  

tak  ang  le ?  tih  a  ni  a.  Chawlhhmun  Society  Vengah  hian  handed  KVA  distribution  

transformer  dah  tum  a  ni  a,  RAPBRP  hnuaiah  part-B  atanga  he  hna  hi  thawh  tum  a  

ni.  Hemi  atan  hian  proposal  pawh  siam  vek  a ni  tawhin  approval  hmuh  anih  hunah  

transformer  hi  dah  thuai  tum  a  ni a,  Ministry  of  Power,  Govt.  of  India  hmalakna  

hnuaia  distribution  programme  a  ni  a,  tunah  proposal  hi  Central-ah  thehluh  a  ni  a  

nghah  mek  a  ni.  Hmanniah  Pu  Thlenga’n  a  sawi  angin  sorkar  hi,  keimahni  sorkar  

ngei  pawh  hi  muan  chang  a  awm  a,  tin,  a  lehlamah  khu  lamah  an  lo  muang  ve  leh  

a,  duh  angin  hma  hi  a  lak  chak  theih  lova  a  pawi  khawp  mai. 

 

S P E A K E R : Zawhna  126-na  kan  lo  la  anga,  a  zawt  turin  member  

zahawm  tak  Pu  K. Lianzuala   i  lo  ko  ang. 

 

Pu  K. LIANZUALA  : Pu  Speaker,  ka  starred  question  126-na  Horticulture  

Department  changtu  Minister  zahawm  tak  min  chhan  atan -  Quality  planting  material  

siam  turin  Horticulture  Department-in  hmalakna  a  nei  em?  tih  a ni  e. 

Pu  H. LIANSAILOVA,  MINISTER : Pu  Speaker,  member  zahawm  tak  Pu  

K. Lianzuala  zawhna  chhanna  chu – Nei  e,  hetiang  hian  hmalak  a  ni – 1)  Horticulture  

Centre  7 (pasarih)  ah  Nursery  siam  a  ni.  2)  Private  Nursery  38  registered  an  ni  tawh  

a,  uluk  takin  Department-in  a  enkawlpui  mek  a  ni.  3)  Heng  Nurseries  te  neih  baka  

indaih  lohna  la  awm  phuhruk  dan  tur  ngaihtuah  a  ni  a,  National  Research  Centre  for  

Citrus  (NRCC)  Nagpur,  hei   hi  Indian  Agriculture  Research  Centre-ina  a  lo  hriatpui  

leh  a  lo  pawmpui  a  ni  a,  he  mite  nena  tangho  hianin  hmalak  dan  kawng  dap  mek  a  

ni  bawk. 

 

SPEAKER : Awle, zawhbelhna Pu K. Lianzuala, Pu Lalthansanga. 

 

Pu  K. LIANZUALA  : Pu  Speaker,  ka  zawhbelhna  chu  hei  hi  a  ni -  Thlai  

chi  hi  department thenkhat hian an chaw chhuak ve thin niin ka hria a,  quality tha nei tur 

hian Department dang dangin a lo tih ve ngawt hi a remchang em? tih ka zawhna pakhatna a 

ni a. Tin, Agriculture te leh Department dang  nikum hmasa pawh khan Department dang RD 

lam hian an lo supply ve a phun tlak loh ro deuh tawh ang chi te an ni a,  chuvang chuan 

Quality planting material a tha ti  tur hian  Horticulture Department hian dan khauh deuh va 

zam theih dan te a awm lawm ni ? NLUP ah te hma an la nasa a, thlai chi tha lo, suakte kan 

phun lohna turin dan khawng deuh te siam dan a awm lawm ni? A duh  duh Department-in  

lo tih ve ngawt lohna dan siam theihna dan a awm em?  Ka’n ti a nih chu. 

 

Pu LALTHANSANGA :  Pu Speaker ka lawm e. Vawiin chu ka luck lo riauin ka 

hre mai a, Nursery approved firm kha a awm nual mai a, kan thalaite pawh hian nasa takin 

hma an la a ni tih te, tukinah te pawh inleng ka nei a,  vermi composed chungchang bikah 

hian ka’n zawt duh a. Vermi composed hi firm hrang hrangah hian society ang a in dinte hian  

hma an la ve a, chung an hmalaknate chu  vawiinah hian engtiangin nge sorkar hian hetiang 

producer ho hi  a duhsak, phai lam atanga lo kal vermi composed hi an duh zawk mah mah 

hian a hriat a, hetiangte lah hi packing tha vaklo te hi a ni si a, chuvang chuan Mizoram 

Product hi phaia mite nena zir chian a, a tha zawk a nih te phei  chuan, a rate man man deuh 

zawkte pawhin tuna cheng 12 tih kha cheng 8 ah an tlathla leh a ni a, cheng 12 emaw a aia 

tam deuh hian a rate hi tihchhoh theih ni sela chu tun aia nasa zawk hian production hi awmin 

kan thalaite pawh hi an phur ang tih kan ring deuh hlek a, chutianga enfiahnate chu in nei 

tawh em ? tin, tunah production nei ho hnen atang hian engzatnge in lak tawh ? tih kha ka 

zawt a ni.   

 

SPEAKER    :   A chhang turin a changtu Minister zahawmtak i lo ko ang.   

 

Pu H.LIANSAILOVA, MINISTER : Pu Speaker, tunah zawhbelhna kan 

member zahawmtak Pu K.Lianzuala zawhna kha thlai chi quality tha chungchang  

ngaihpawimawhna rilrua han zawt kha  a lawmawm hlein ka hria a. Department pawhin  hei 

hi   pawimawh a ti tak tak a ni a, chuvangin tuna kan sawi tak ang khan Mizoram Nursery  

Act  tlawhchhanin Private Nursery-te pawh hi chutianga quality tha kan Lo neitu te, Huan 

neituten an neih theihna turin  hma an lakpui a ni a. Chutih rual chuan keimahni mamawh tur, 

kan  beneficiaries-te mamawh tur  hemi atanga quality tha kan neih theihna turin  Department 

hian hmun sarih (7) ah Nursery Centre a siam a,  Chite-ah te, Kawlkulh-ah te, Tuipawl, 

Champhai-ah te, Thingdawl-ah te, Maudarh-ah te, Thiak-ah te, Zawlnuam-ah te,  tin, heng 

atanga kan mamawh kan hmuh theih hi kan mamawh zawng zawng zatve pawh a la meet lo 

niin  hriat a ni a. Chuvang chuan nichina ka han sawi tak ang khan Director ho hian kan 

mithiamten ICAR  hote nena meeting neiin Nagpur-ah  nichina kan sawi tak hmunah khanin 

meeting an nei a,  chuta tanga thil an zuk hmuhah chuan Nagpur-ah khuan hemi  kan  Mizo  

serthlum  tunhma  a  an  lo  lakthlak  ni  zawk  mah  awm  ten  an  sawi  a,  chu  chu  budding  

tha  tak  tak  te  a  awm  a,  kan  mamawh  zat  hi  a  hmuh  theih  mai  awm  mang  e  an ti  a.  

Amaherawhchu,  a  lam  te  a  hla  tham  a,  ICAR  leh  Scientist  hovin  a  tha  ni  a  an  hriat  

a  ni si a.  Chung  chu  engtin  nge  ni  kan  lak  chhuah  theih  ang  tihte  pawh  kawng  dap  

mek  a  ni  kan  tih  tawh  kha.  Chuti  chuan  thlai  chi  tha,  quality  tha  hi  kan  zawng  mek  

a  ni  a.  Tin,  tunah  kan  lo  pek  tawhah  hian  zepnak  emaw  khawilaiah  emaw  chuan  fel  

tawk  lo  a  awm  tih  kan  hria  a,  amaherawhchu,  kan  phak  tawk  ala  ni  miau  va.  Chutih  

lai  chuan  kan  register  nursery  neitute  pawhin  a  tha  pe  tura  kan  ngaih  lai  pawhin  

engemaw  tlachawp  deuh  hleka  khawi  lai  emawa  an  lo  lamkhawmte  pawh  supply  an  

lo  inrem  siam  mai  te  pawh  niin  ngaihtuahna  awm  thei  turin  information  te  pawh  kan  

nei  bawk  a.  Chuvang  chuan  kan  theih  tawka  fimkhur  chungin  duhthusam  chuan  

keimahni  NLUP  beneficiary  ngei  ngeiah  pawh  hian  tha  tawk  chu  kan  inti  lova, 

amaherawhchu,  theihtawp  chu  kan  chhuah  a. 

   

  Tin,  heng  kan  nursery  kan  neih  ho, kan  Department-in    kan  enkawl  bik,  

a  bikin  Chite  Center-te  hi,  heta  tang  hian  a  kungpui  tur  leh  a  kui  tur  kha,  enge  ni  a 

Scion bank  an ti  mai  a,  khami  a  kha  kan  han  siam  a.  Amaherawhchu,  han  tihpun  zel  

a  han  tih  tur  khan  kumin  emaw  nakum  maiah  emaw  kan  mamawh  tawk  kan  hmu  

thei  dawn  lova.  Tun  atanga  kum  3  kum  4-ah  erawh  chuan  tihpun  zelin  heng  kan  

center  dangah  te  pawh  hian  a  chi  tha,  a  budding  tha  kha  pek  chhuah  theih  turin  

Department-in  hma  ala  a.  Tun  atanga  kum  3  kum  4-ah  hi  chuan  a  tiak  chungchangah,  

hemi  a  phun  turah  pawh  hian  intodelh  tha  turah  kan  inngai  a.  Tin,  tuna  kan  problem  

han  enfiah  tur  hian Burma  lam  atangin  Serthlum tiak hi a  lokal  reng  reng  a,  han  chian  

ila  tih  a  ni  a,  an  han  chian  a,  khitah  a  hmun  pawimawh  lai  te  pawh  an  han  tlawh  a.  

Amaherawhchu,  a  tha  a  awm  a,  a  thalo  a  awm  a.  Tin,  keiniin  a  rinpui  a  han  lak  

dawnin  a  procedure  eng  emaw  zat  alo  awm  a,  a  quarantine  thil  te  a  lo  ngai  duah  a,  

chuvang  chuan  khilam  khi  chu  rilruah  kan  dah  lo  law  law  tawh  a.  Tin,  Scientist  

certified  theitu  tur  kha  kan  neih  dawn  bawk  loh  avangin  quality  tha  a  ni  em  tih  kha  

chu  mita  en  leh  kan  hmuh  leh  a  tha  ti  a  an  sawi  rinthua  pawm  emaw  lak  mai  emaw  

a  nih  avangin.  Tin,  tunah  hian  kan  private  nursery  leh  heng  keimahni  nursery  a  

awmte  pawh  hi  a  dinhmun  dik  tak  hi  a  Department-in  hetia  kan  han  tih  mai  bakah  

hian  NLUP  lama  kan  hotute  nen  pawh  April  thla  hian  kan  Parliamentary  Secretary  

hovin  tlawh  chhuah  vek  a,  a  budding  tha  a  ni  emaw,  tin,  a  quality  leh  a  planting  

material  quality  hi  phun tiah a ni ngei tih ensure  nise,  a  numbers  thleng  pawhin  tiin  kan  

hotute  hian  an  lo  rel  tawh  a.  Chuvang  chuan  a  chi  tha  ngei  rintlak  pe  tur  hian  

Department  hian  hma  a  la  a.  Tin,  tunah  hian  private  nursery-a  a  budding  an  siamna  

tur  pawh  hian  a  root  stock  hi  Nagpur  atangin  ICAR-ina  an  certified  seed  a  kha  zuk  

lak  a  ni  a,  kha  kha  sem  vek  an ni  a.  Kha  kha  an  kui  tiak  ang  a,  chumi  root  stock-

ah  chuan  helaia  local  a  kan  serthlum  hrisel  tha  an  identified  tawh  mi ta  kha  an  bel  

ang  a,  chutianga  a  chi  tha  pawh  hi  buatsaih  a,  chutianga  kalpui mek chu  a  ni  a. 

 

  Tin,  in  control  nan  Dan  siam  a  remchang  lawm  ni  tih  hi,  nia,  a  

loneituten  a  chi  tha  an  duh  leh  duh  lovah  a  innghat  tlat  thin  a,  inven  sen  a  ni  lova,  

a  tlawm  lo  duh  tlat  te  hi  an  awm  ve  tlat  a.  Nikum  hmasa  pawh  khan  Chitelui  kama  

kan  chi  tha  kha  la  duh  mumal  an  awm  tlat  lo  a  ni.  Amaherawhchu,  kum  2/1  lo  ral  

hnuah  a  that  zia  hria  a  rawn  beisei  leh  te  an  awm  a,  mahse  kan  lo  pechhuak  zo  

tawh  a.  Chutiang  chu  a  nih  avang  chuan  a  Dan  hi  chu  kan  Nursery  Act  hmang  pawh  

hian  a  inkalpui  theih  a,  mahse  thil  tih  har  tak  a  ni  a.  Tin,  thlai  tiak  ti  a  lo  sem  thei  

hi  kan  awm  nual  a.  RD  kan  han  tih  khan  hei  kan  Minister  zahawm  tak  ka  bulah  a  

awm  a,  anni  bik  em  em  pawh  kha  a  ni  chuang  lo  maithei  a, Water –Shed Project  

khawihtu  hi  Soil  Conservation  te,  Department  dang  dang  hian  anti  a, khalaia water –

shed a a scheme-in a ken ve si a, thlai tiak phun turah lakhuihthei te, serthlumte leh thlai 

dangte pawh a tlawm deuh hlek lo lak a, a chi khawlai mi emaw han phun tak mai te pawh 

chu a lo awm mai thei a, hei hian confusion a siam a. Horticulture Department pawh min han 

puh fo a, eng emaw chinah keimahni lawm fel lo tawk a lo awm zeuh mai a, uluk zawka kan 

kal tlan erawh a ngai a ni tih kan hmu chiang fo a. Tam takah hi chuan khawilai programme a 

lo inzep ve deuh a, lo kalpui kha fimkhur tawk lo hlek a lo awm thin niin kan hria a. Chu chu 

kan han chhuizui, khawi khua-ah emaw chuanin fimkhur tawklo deuhna avanga a chi thi vek 

mai tur phun tur tho tho emaw, pawh te pawh a awm thei ang. 

 

  Tin, chu loah chuan, thalaite chungchangleh vermi-compost nena han 

sawizawm a kha ti hian chhang mai ila a tha awm e. Vermi-compost hi, Horticulture-in 

hmalakna atana lian lutuk lovin a kalpui a. Organic Farming tihchhuahna atana keimahniin 

awlsam deuh hleka kan tihchhuah ve theih mai inkawhhmuhna atan hian, chutiang atan chuan 

kan loneitute leh a bikin hmun thenkhatah Biate-ah te kan thalai lehkhathiam hote pawhin in 

tanpui khawp a, nasa takin an bei a, a alwmawm kan ti khawp a. Amaherawhchu, a hralhna 

lam chungchangah hianin commercial scale-a tih a nih chuan, a market awm dan leh 

mipuitena a demand thlir deuh hleka an tih loh chuan Department-in a leisak zel tur hi 

chuanin tam tak kan ti thei lova. Tunah hian a ti hmasa hote pawh khami a vermi-compost 

tihlarna atan leh a bul tantute encourage-tu atan khan engemaw zat chu an lei ve thin a, kan 

scheme a awm angin. Tin, chutih rual chuan ram chhung ami kan lei rualin phai lam ami 

engemaw leibelh a ni ve tho a. Chutah chuan a tha lo zawk, chuti zawngin a zirna an neih ka 

lo la hre ve chiah lova, a hmangtute atangin kan hotuten kan Department-a thawkten engeni 

comment a neih pawh ka la hre lova, ka chhang theilo niselangin. A rate pawh kha a tirah 

chuanin mite han tihphurna atan tha deuh hlekin an siam a. Amaherawhchu, a lo tam tak tial 

tial a, lei turte a lo tam a, alo tam tak zelah chuan kan pawisa neih han sem rual deuh a, a rate 

te apwh kha tihtlakhniam a ngai ta niin ka hria. Tunah hian a rate pawh chu chuti zat a ni tih 

ka sawi thei chiah lova, in encourage zel leh a titute pawhin anmahni hman tur siam kha 

target-ah nei hmasa sela, hralh tur chuanin miin an demand leh a leitu turte pawhin a manhla 

an tih dan atanga thlirin chemical fertilizer te nena khaikhin deuh hleka an ti lova, sum 

siamna atana an ti dawn a nih chuan a commercialization rilru nena an tihloh chuanin a man 

hrim hrimah Department emaw sorkar leisak zeltur kha chuan a remchang lovang. 

Pu LALTHANSANGA : Pu Speaker, chemical fertilizer custom-te nena lakluh 

deuh reng a ni tho. Horticulture Department chauh nilo khan Agriculture Department-te leh 

forest-ah te, R.D. atang thleng pawh hian tih a ni a. Pu Speaker, tiang chuanin NLUP line-ah 

te khanin ti vek ni ta sela, R.D. atangte pawhin hmun hrang hrangah small scale tihna hi a 

tam angreng hle a. Mahse a hlawhtling tawk lova, a lian deuh intelkhawm an tihte hi chu 

duhsak san deuhte pawh a awmin encourage deuhte pawh a ngai hlein ka hria a. Khatilai kha 

ka rawn sawi duh a ni.   

 

S P E A K E R : Duhtawk mai ang. Demand sawi hunah a rawn sawi ang tih ka 

ring a. Sumdawng ho hi a tha emaw thalo emaw, sawi mawi thiam thiam hi an ni thin si a. 

Tin, a mipui lam lah hi kan House Leader sawi angin mahni ta tur liau liau pawh la hlep leh 

talh tum pawh hi kan lo awm leh si a. A man tlawm zawk pawh sawithiam viauin a sawi 

chuan a chi tha lo zawk lei pawh kha thil awm thei deuh ni hian ka lo hria a ni. Hun a tawp e, 

zawhna hun chu. Speaker kha ka’n inpe deuh hlek a ni. Vawiina kan tihtur hi Private 

Members’ Business a ni a. Tichuan tun kan term-ah phei chuan a awm chhun ala ni mai awm 

mange. Private Member Bill alo lut a, Chumi hma chuan vawiinah hian member absent Pu 

P.C.Lalthanliana a ni. Tichuan, Private Member Bill hi pakhat alo lut a, tin, resolution hi 18 a 

awm bawk a. Private Member Bill anih pawh hian a kaltlang dan phung pangngai dik takin 

Governor te nen engkim a kaltlang ngai vek a ni tho va. Chutiang chuan kaltlang dik taka 

lokal a, admit a ni a. Private Member Bill kan la ang a, Pu K.Liantlinga member zahawm 

takin “The Mizoram Ceiling on Government Guarantees (Amendment) Bill, 2013” House-ah 

introduce rawn dil sela, ilo ko ang. 

 

Pu K.LIANTLINGA  : Pu Speaker, ka lawm e. Ka bill “The Mizoram Ceiling 

on Government Guarantees (Amendment) Bill, 2013” hi introduce ka rawn dil e. 

 

S P E A K E R : Le, introduce a rawn dil a, kan phalsak em? Phalsak maw, 

tunah rawn introduce sela. 

 

Pu K.LIANTLINGA  : “The Mizoram Ceiling on Government Guarantees 

(Amendment) Bill, 2013” hi he House zahawm takah hian Pu Speaker, ka rawn introduce e. 

 

SPEAKER   : A rawn introduce ta a, ngaihtuah atan rawn move rawh se, ilo ko leh 

ang.  

 

Pu K.LIANTLINGA  : Pu Speaker, ka lawm e. Hei vawiinah hian Private 

Member Bill min pawmsak a, kan House zahawm takin ngaihtuah tura min phalsaknate leh 

kan rawn dilna  Governor atanga lokal te leh kan Speaker-in a rem min tihsakna avangin ka 

lawm em em a ni. Kan bill han sawi hma hian kawng 2, kawng 3 a han sawi ka duh a.  

 

  A hmasaberah chuanin kum 2011 khanin Champhai-ah khian ka han zin a, 

Hnahlan-ah khian Grape Winery te ka han tlawh a. An hotute kan han kawm khawm a, 

darkar1 leh a chanve vel theuh kan meeting-naah khan Grape winery an siamdan 

chungchangte detail-in min hrilh a. Chungah chuan harsatna an neihte kan han sawiho a. Tah 

chuan an harsatna ber chu sorkar hmasa atanga lo din chhoh tawh kha a ni a. Amaherawhchu, 

mumal taka DPR te siam nilovin, self-help group hmangin grower 2000 rual vel khian group 

a siamin mi 20 lek lekin nuai 5 te, nuai 4 te, loan lain, Mizoram Rural Bank tanpuinain khi 

winery 2 cheng nuai 250 ve ve vel loan lain, winery khi din alo ni a. An harsatna chu working 

capital an neilo a ni. DPR fel tak a awm loh avang khan Working Capital an nei thei lova, 

grape chingtuten an thar an han hralh khan pawisa an dawng thei lova. Thla 3 an han up 

phawt a, an han um a. An hralhchhuah hnuah pawisa kha an insem ta chauh a, chumi chhung 

chuan leiba an lo ngah a, leibaah an pe zo leh mai a. Tichuan grower family 2000 vel khan 

harsatna an tawh avangin intanpui theih dan a awm ange, ka lo ngaihtuah ange tiin kan 

inthlah a. Bank atangin emaw thildang atangin emaw tih theih dan a awm anga. Tin, chungah 

te chuan Government Guarantee te, a ngai dawn a. Chuvangin, sorkar hian dan mumal tak a 

nei em tihte pawh ka lo zawt ange tiin Winery ho hruaitute, kan society/company timai ang 

khangho nen khan kan inthen a. Ka rawn hawn thlak khan kan Finance Minister zahawm tak 

leh Horticulture changtu ka va hmu a. An harsatna zawng zawngte kan thlen a, e..engpawh ni 

sela, tunah mai chuan tih theih a ni lova, bill-ah act te pawh kan neih a ngai a ti a.  

 

  Chulaiah chuanin Session kan nei a. July thla kha ni tain ka hria Pu Speaker, 

tah chuan bill “The Mizoram Ceiling on Government Guarantees Bill, 2011”  hi a lo thleng a. 

A kawm kan en chuan ka thinlung hi lawm nain a khat a ni. Amaherawhchu, kan en leh a, 

kan keu a, a chhunga Preamble kan en khan, a Preamble-ah khan ka duh ang ho kha an tel ta 

hauh lo mai a. Chuan a chhunga Act kan en leh a , definition-ah kan en leh a, definition-ah 

pawh chuan a lo tel chuang si lo va. Tin, kan chhiar thla zel a Section 4(2) ah chuan ‘No 

Government Guarantees shall be given in respect of any loan of any individuals, private 

institutions or private companies’ pek theih loh tur thu kha a lo thleng ta zawk a ni. 

Chutichuan rilru na takin he bill ngaihtuahnaah pawh khan kei pawhin ka sawi a. Chunga 

Government in Guarantee a pek theih zat chu kan GSDP atangin 25% kha a exceed lo tur a ni 

a. Chu chu kumina kan GSDP hi ` 8091 crore a ni a. Tin, kum khata a release theih tur chin a 

kha 3% of the GSDP tih a lo ni leh a. He dan enjoy theih tura mi hah tak thawk hote an hnawl 

ta kha ka rilru a tina angreng khawp mai a. Tah chuan anni hnenah pawh khan hei kan bill 

chu kan ngaihtuah dawn a, amaherawhchu, guarantee hi sorkarin a pe thei dawn lo che u a ni 

tiin anni pawh kha ka hrilh a. Chuan in Mizoram Rural Bank Chairman ka va bia a, hei tiang 

hian mumal takin sorkarah guarantee an pe thei dawn si lo va kawng a awm em? tiin ka va be 

ta a. Ani chuan an ram khi chu periodic patta a ni a, amaherawhchu, asset te an neih tawh 

avangin assessment te rawn siam sela, DPR te rawn siam sela kan Manager-te nen kan lo en 

ang a. He thil hi atir atang chuan mumal taka tih chu nisela Central-ah pawh khuan 40% vel 

subsidy awmin crore 340/350 te pawh lak theih a sin maw le. Amaherawhchu, a tirah DPR 

mumal tak a awm loh avangin tunah chuan assets engkim a awm tawh si a, he scheme hi chu 

a enjoy theih tawh si lo va tiin ruahmanna an siam a. Amaherawhchu, khi lam pangte kan 

hrilh leh chuan anni khan mortgage a ngaih dawn chuan, winery kan nei thar a kum khat kan 

thar chauh a ni si a tiin an General Body Meeting pawh khan a remti ta lo va. Tiang chuan 

tunah khian harsa takin an la kal a ni. Tin, a bill chhungah hian kan han en chuan Bill hi 

hmun thumah chauh amendment ngai a ni a, tlem te a ni a. A Preamble-ah hian “the word 

individual and private institutions or private companies be added after the words 

“Cooperative Institution”,  tihah hian a karah  khamiah khan zeh mai tur a ni a. Tin, Section 

2(2) ah pawh hian khami tho a kha zeh tura tih a ni leh mai a, tin Section 4(2) kha “No” tih 

kha paihin heti laia a tawp a “shall” leh “be” in karah khan “shall also be” tih mai tur a ni a, 

thil tam a ni lo va, harsa a ni lo va. Chuvang chuan hemi ka Bill hi vawiinah pawh hian min 

ngaihtuahpui turin Member zahawm takte ka ngen duh che u a. 

 

   Tin, Opposition leh Ruling emaw lampang ni lovin, kan ram hnathawhna tur 

leh kan GSDP crore 8091 kan neih te, chuta 25% kan thalai rualte leh kut hnathawktute leh 

Company leh Private-ten emaw, tin individual leh institution-ten an hman tangkai theihna 

turin ngaihtuahna min siam sak ula. Vawiinah hian House chhunga Opposition leh ruling lam 

rilru ni lovin, a ding lam leh vei lam tih rilru pawh ni lovin, kan ram economic development 

hmasawnna tak tak tak tur atan hian vawiinah hian kan ngaihtuahna kan sen a ngai a ni. 

Vawiinah hian thalai a sing tel tan te, ruahmanna siam lo ni dawn ta sela, chung atan pawh 

chuan kan lehkhathiam, kan thalaiten hma an lak theihna tur a ni a, rilru zau tak kan put a 

ngai a ni. He dan siamthat a pawimawhna em em chu kan GSDP te hmang tangkai tur chuan  

kan sorkar te,  kan Research Institute/University-te leh kan College-te hmangin Research 

Base-in ruahmanna kan siam ang a. Tin, kan Financial Institution-te leh central Financial 

Institution lamahte pawh, Life Insurance Corporation emaw, HUDCO kan tih atangte pawhin 

ruahmanna kan siam thei dawn a ni. 

 

   Tin, vawiinah hian pawimawh em em mai chu tun Assam Budget Session kha 

in lo enin ka ring a, Finance Minister Budget Speech-te pawh kha in lo enin ka ring a, tah 

khanin Assam chuan, Chief Minister Gorun Gogoi-a chuan, “Kumin Financial Year chhung 

hian kan ram chhungah Bank 200 kan hawn belh ang,” a ti a ni. Bank hi pawisa dahkhawmna 

mai ni lovin development atan a ni a, ram a awmna hmun apiang develop-na tur atana public 

money dah khawmna a ni a. Public sum dah khawmna a nih avangin, tunah hian Assam 

Sorkar chuan kalpui a tum mek a ni. Tin, he bill hi kan pass a, tha taka kan pass tlang a nih 

chuan tuna kan state-ina deficit kan neih cheng vaibelchhe sangli dawn lai hi a ni a, hei hi 

Internet-a a lan dan chuanin kum 2012-ah hian ` crore 3580.72 deficit a ni a, tin, tun 2013 ah 

hi chuan ` crore 3759.76 deficit kan nei dawn niin a lang a. A actual chu la hre lo mah ila, 

khangah khanin fiscal position siam thatna tur atan te, tin, kan debt management siam thatna 

tur atante khan  ruahmanna kan siam a ngai a ni. Tin, chu chu hei hian a khing chho deuh vek 

dawn a. Pu Speaker, hetilaia Statement of Objects and Reasons, point paruk ka han siamte hi 

han hrilhfiah chhoh a ngai a. Tlema detail deuha sawi a ngai a, amaherawhchu, a tawi thei 

ang bera sawi kan tum ang a, khawngaih taka min lo hriat thiam hram hram pawh ka duh a ni. 

A chhan chu, he dan The Mizoram Ceiling on Government Guarantee hian, Public Sector 

Unit leh Government (Government Undertaking) te chauh a huam avang hian kan economy a 

that tawk loh zia hre reng chungin he dan hi Amendment siam a lo ngai ta a ni a. Tuna ka han 

sawi kha kan Ruling Memberte pawhin min hriat thiampui a ngai a ni.  

    

  Hetah hianin kan rama thalaite, tunah hianin Employment-a in-registered chin 

lehkha thiam china ngaihte hi, 22,000 an awm a. Tin, University-a zirlai mek tuna la in-

register lo ho hi 12,000 vel an awm bawk a ni. Tin, Mizoramin technical Student  kan 

tirhchhuah ngei, keimahni thlan leh college kan zawn sakte hi 2,000 vel bawr tunah kan 

ramah an awm reng a. Tin, chu bakah chuanin state danga Universitya  zirlai hi 5,000 vel 

bawr statistic-ah chuan an awm a ni. Chutiang a nih chuan kan thalai lehkha thiamte hi 

30,000 vel hna nei lo an awm, kan thalaite hi an thatchhe lova, thil tam tak kan ram 

hmasawnna tur hi an thlir ve bawk a ni. Chung angte chuan Enterpreneurship-ah te, PMRY a 

Deputy Commissioner  Chairman-na leh hmun dang  atangtein Loan an han dil ve a, heng 

ang chite pawh hi sorkar chuan a recommend mai. Amaherawhchu, sawrkarin a ngaihtuah 

that loh avangin Bank-te thunun that a nih loh avangin, harsatna an nei a, vawiinah hian 

sawrkar recommend atangin 10% pawhin Loan an hmu thei lo a ni. 

 

   Tin, kan ramah hianin Bank  21 a awm a. tin, branch hi 129 a awm a ni. 

chungte chu kan ram development siam tura rawn inhawng an ni a. Tin kan State Apex Bank-

te leh MRB te kan nei a, tin, MUCO te kan nei a, khatiang ang kha vawiinah hian bank 

branch 129 a awm a ni. Kan Finance Minister kha General Discussion laia ka dil, total 

deposit leh CD ratio min pe thei angem? ti a ka dilna chhan pawh kha heti lai nen hian a in 

relate avangin helaia han sawiah pawh hian ka duh a, kan ramah hian Kum 2012 thleng khan 

` crore 4063 total deposit a awm a ni. Public Fund a ni, kha sum kha, bank ta a nilo, mipuiin 

an dah khawm mipui sum a ni tih  vawiinah kan hriat a pawimawhin ka hria a. Tin, khatah 

khan advance a an pek chhuah theih tur CD ratio a awm a ni. Chutah chuan CD ratio a copy 

min rawn pekah hian cheng vaibelchhe 1740 leh nuai 93 hi an pechhuak a, an pek chhuah tur 

hi RBI norms-ah chuanin 75 % hi advance-ah an pe chhuak anga, ram economic develop nan 

hman tur a ni. Vawiinah hian kan bank te pawhin 42.84 % chauh mai an pechhuak hi a pawi 

a. Hei hi guarantee act kan lo neih chuan, ruahmanna fel takte rawn siam chho turah ngai ila. 

 

  Tin, Loan hi kan thalaite hi an fingin an fel tawh a, lehkha an thiam a, 

khawpuiah an hawi harh a, exposure an nei tha tawh a,loan repayment te pawh hi a tha tawh a 

ni. Mizoramah hian State Level Bankers meeting-ah pawh an sawi thin a ni a, an thu sawi hi 

kan hotute pawhin an lo awih mai niin ka hria. Amaherawhchu, loan repayment-ah Mizoram 

atang hian 65 % vel a ni a, tin, Manipur-ah 30%, Nagaland-ah 35%, Tripura-ah 73% vel ala 

ni. Khatiang kha a nia, kan sum kha, kan rama hman ngei ngei tur kha tunah hian cheng 

vaibelchhe 1306.88 vel hi kan rama kan thalaite economic development leh thil dang atana 

hman tur kha hman a nilo a. Tun a 42.8 % an pek chhun pawh hi a nihna takah chuan 

mihausa ho crore hnih khat nei te, tin, loan pawh la sela an assets leh an dawr muk em em ho 

hnenah khan nuai 50 nuai 100 te, cash credit loan te an pek avangin, mirethei a thleng pha lo, 

he 42.84 % pawh mirethei thleng pha turin ruahman alo ngai ta a, tuna NLUP kan neih crore 

1200 vel, mipui tana kan hman aia tam zawk hi tunah hian kan bank hian, public fund hi State 

dangah invest a ni tih hi vawiinah hian House pawh hi ka hrilh duh nghal a Pu Speaker, 

chutiang ang chuan theihpatawpa kan tan a ngai a.  

 

  Tin, a point pahnihna hi kan ramah thalaite unemployment tam tak awmte hi 

kawng hawn sak a ngai a ni. Tuna kan economic dinhmun en chuan free enterprise hmanga 

kawng kan hawnsak a ngai tawh hle a ni. Ramin economic growth a neih angin public 

finance ringawt hian harsatna a siam tawh a, kan intlin tawh lo a, chuvang chuanin private 

finance hi a ngai a, chumi atan chuan he Bill hi pass a ngai a, kan GSDP hmang che thei tur 

hian kan sawrkar pawh hi a chet alo ngai ta a, chumi entirna atan chuan kum 1991 khan P.V 

Narashimha rao leh Manmohan Singh te, Pranab Mukherjee te, khami trio ho khan 

privatization an declare a, chutah chuanin khatianga private sector kha tilianin company  dil 

mek la pek loh nuai thum leh singnga vel ka hriatsual loh chuan, License an release  a, chu 

chuan India ram a rawn tihausa ta a, India ram tluchhe mai tur, khatiang anga harsatna awm 

mek kha an rawn tungding chho ta a, chutah chuanin dollar million telin service tax leh 

corporate tax atangin sum tam tak an lo hmu ta a ni. Pu Speaker, ka sawi lawk duh chu, 1991 

leh 1999 inkarah khan private sector investment a nasat avang khan GDP (Gross Domestic 

Product) kha 13 % in alo sang chho ta a. Tin, private sector-ah hian 56 % an invest a ni, a 

tawp lamah phei chuan 71% thlengin an invest chho ta a ni. Chutiang anih vang chuan, tunah 

hian India ram hi a lo hausa ta a, khatianga a lo hausak avangin tunah hian kan ram 

hmasawnna ang chi, entirnan, Health Care Scheme kan tih te, NREGS kan tih te leh thil dang 

zawng zawng hi ADB (Asian Development Bank) atangin an GDP base-in, World Bank 

atang te, khatianga pawisa an hmuh khawm khan India rama State tam tak hi fund an rawn pe 

a, min rawn chawm a ni. Chutiang ang chuan tunah pawh hian kan rama kan GSDP hmang 

tangkaiin kan thalaite hi Company-te leh Agriculture Marketing Company-te hi din ta ila. 

Tunah hian entirnan, NLUP-ah chuan marketing sale an dah a, pakhat a ni, pakhat hian kan 

ram hi a enkawl zo lo. Chuvang chuan Agriculture Marketing Company hi 10 emaw, 20 

emaw te nei ila, ginger ringawtah te nei ila, spices  chi hrang hrang 4/5ah te nei ila kan 

thalaite company dinpuiin national/international level Company-te nen an thawk ho anga, 

grower-te nen tha taka hna an thawh chuan kan ram economy hi a thang chho dawn a ni. 

Chutiang avang chuan tunah hian kan GSDP hman tangkaina tur atan he Bill hi pass a ngai, 

ruahmanna hi siam a ngai a ni. Tunah hian hei hi lo ti ta ila kan ramah hian privatisation leh 

free enterprise kan declare ve a ni ang. India ramah chuan kum 1991 khan an lo declare tawh 

a, khang avang khan vawiinah hian India ramte pawh hi a hausa tawh a.  

 

  Tin, kan sawi tawh ang khan Bank te, kan Financial Institution te, kan 

thalaiten company-te siamin, Sorkarin monitor-in, tha taka enkawlin hna an thawk thei a. 

Chung atana an thawh chho theihna turah chuan, a point 3-naah hian han kal chho leh ta ila. 

India ram hi a tirah chuan Socialist Pattern Government a ni, Democratic, Socialist, Republic 

of India tih a ni a, kum 50 vel a kalpui khan, a tluk chhiatpui tep a ni. Chutah chuan 

Democratic attern-in an in let a, privatisation an declare a, (capitalism). Hei hi tunah hian kan 

Sorkar pawh hian a hriat a ngai a, hetiang ang hawi zawng a kan kal loh chuan nakinah chuan 

Company lian tak tak an lo kal a nga, an hnuaiah kan thalaite hian hna an thawk mai mai ang 

tih a hlauhawm a, keimahni din chhuah vena tur atan helai hi kan siam a ngai a.  

 

  Private company leh private institution te a tangkaina han sawi ta ila Pu 

Speaker. Entirnan, example-ah private hospital te hi tunah hian tilian ila, full equipt-in dah 

ila, MRI te, material chi hrang hrang leh laboratory te han siam tha ilang chuan nimina heta 

kan Health Minister ngeiin a sawi kha, a wind up-naah khan, kumtinin cheng crore 150 

medical treatment atana phai lama kal liam thin te hi, kan khuap ding dawn a ni. Lungleiah te, 

Champhaiah te, District dangahte Private Hospital siam ila, khatiang atante khan kan GSDP 

hi hman chet dan kawngte pawh kan ngaihtuah a ngai a. Tin, school-te pawh hi han din ta ila, 

kan Education Minister pawhin a sawi a, school-ah kan buai em em a, transfer system 

ringawtah pawh kan buai a ni. Heng ang zawng zawngte hi siam tha tur chuan private sector-

ah kan leh a ngai a, private school institution te kha a crore telin tanpui ila, school building 

tha leh laboratory tha te, facility thate pe ila, bus te leh thil dang han nei sela, phai lama kal 

ngai lovin kan school te hi tha takin kan siam tha anga, tunah hian phai lama school kal 

ringawt hianin cheng vaibelchhe engzat nge State dangah kan pek thlak kan hre lova,han sawi 

kual lawk ila. American Senator te ho thleng khan India khan privatisation a declare khan an 

comment-ah chuan “Asia chhim chhaka khawl ropui tak chu a nung ta, India hi tun atanga 

kum 30-ah chuan khawvel ram hausa ber zingah a tel dawn a ni” tihte an han sawi a, India 

pawhin 2020 Vision a lo plan phah ta hial a ni. Khatiang ang kha vawiinah hian keini, a 

hnuaia State-te hian kan entawn a, kan enzui a ngai a, ruahmanna kan siam a ngai a ni. Hetia 

kan pawisa luang liam hum hum mai, Central atangin cheng vaibelchhe 5000 chuang tunah 

pawh hian min rawn pe a, Budget-ah pawh tunah kan ngaituah a, kan pass chho dawn mek a 

ni. Central atanga sum kan hmuh kan rama chambang thei miahlo mai leh luangliam nasa 

lutuk kan khuahdin hi a ngai a ni. Kan luite khuah a,   Hydel Project siam ai chuan, kan sum 

tam tak luangliam khuah din a, kan thalai sing telte hi private company dinpuia,  Government 

quarantee hmang hian kan Sorkar hian backup sela.  Agriculture lampangah te, Human 

Resource lamah te, Marketing development-ah te, leh Tourism-ah te  kan thalaite  hianin 

nichina kan Health Minister zahawm takin a rawn sawi ang kha kan quote duh a, ka sawi 

nawn lo ang a. Hnam dang Company tam tak za chuang hi vawiinah hian Mizoram thau sawk 

hian Company an lo lut a ni.  Chungte chuan direct investment an rawn nei a, he direct 

investment ti lo tur hian indirect investment ti turin leh company-te lo thawhpui turin  leh an 

partner ni turin Mizoramah Company kan lo din ve a ngai a ni.  Kan Mizo tlangvalte  hian 

sum leh pai an nei si lova, thiamna erawhchu an nei a ni. Kan State sorkar hian han back up 

sela capital an neihna turin kan sorkar hian Government quarantee hmang hian a tanpui thei a 

ni.  Chutichuan Company lian pawhin  kan thalaite hi an ring dawn a ni,  Company lian leh 

hnamdangin an rin turin kan fate hi kan siam a  ngai a ni.  Chumi atana kan hman theih 

GSDP chu ` 809 crores atanga 25% chu cheng vaibelchhe 2022 a ni a, tin kum tinin 3% 

cheng vaibelchhe 242 kan hmang thei a.  NLUP hi hahipin kan sawi a, cheng vaibelchhe 234 

budget ah dah a ni a.  Tum hnih dah a ni tawh a, tunah hian cheng vaibelchhe 370 dah leh a ni 

a,  NLUP ai hian kan GSDP hmanga he sum che vel thei  hi  a tam zawk daih a ni tih kha kan 

hriat a pawimawh a. Kan sawi tawh ang khan India ram sum leh pai lo tamna pawh Private 

Sector atangin a ni. 

 

  Palinaah hian kan ramah hian cheng vaibelchhe tel hna kan nei ve tawh a, 

heng sumte hi luang ral mai  lova, kan economy siam that nan tangkai taka kan hman theihna 

tur chuan ruahmanna tha kan siam a ngai a ni. Tunah hianin, entirnan, Construction company 

hi han sawi ta ila, kan ramah hian construction company hi an rawn lut nasa em em mai a, 

Company 100 chuang  an rawn lut a.   Chungte chuanin National High Way-ah hian crore 

360, Multi Model Transit Transport-ah  crore 600 vel,  tin Railway-ah hian crore 2384   vel a 

ni a. Tin, National High Way atan te, State High Way atante hian  crore 280 vel a ni a.  ABCI 

te phei chuan tunah hian  crore 350 man hna an thawk a ni.  Tin, improvement National 

Highway-ah te pawh hian cheng crore 40/50 a awm deuh reng a.  Kan Contractor ten pakhat 

mahin an chhang ve thei lo. Kan ramah  hianin Contractor  class-I  te kan nei ve nual a, 

mahse  Contractor lo tan  pawh chhan theih tho a ni a, sum leh  pai an neih chuan.   

Amaherawhchu, an work done chungchangah hian  last  three years-ah  Rs 150 crore a ngai a, 

Rs100 crore te a ngai tlat mai a ni.   Chuvangin tuman an chhang theilo a ni; chulo lehah 



516 

 

chuan contract atan (deploy) an  rawih turah te hian Project Manager atan  B.E (Civil) 16 

years experience  five year Manager lo ni tawh te, Side Engineer ah te hian 10 year 

experience, 5 year road construction a lo awm tawh te, Planning Engineer te  BE (Mechanic) 

te hi 10 years experience tih te a ni a.  Soil Enginner te, hnam dang contractor vai ho chuan 

an rawn nei mai.  Mahse mizoten kan nei thei si lova, technical-ah kan tla nghal vek zela, 

chuvang chuan kan thalaite theihtawpa tanpui that a company-te siam a, company dang nena 

join venture, collaboration leh thil dang nena an tan chuan an thawk thei a ni.    

 

  Pu Speaker, thenkhatin na an lo tih  palh pawn a pawi em em lo turah ngai ila, 

mahse sawi loh theih loh niin ka hria a. Mizoramah Construction Company lokalte hi  tam tak 

hi chu a lem a ni.  Anmahni zuk belh chian dawn chuan hmuh tur an awm lo, mi hming an 

rawn hawh a, company liante behchhanin an lo kal a, chu chuan kan ram pawisa hi an rawn  

rut a ni.   An inah te pawh ka kal nual tawh a ni Pu Speaker. Kan ram hian kan lo ring mai si 

a chuvang chuan tunah pawh hian Company 100 dawn lai lo lut hi a tak tak chu tlemte a ni, 

hengah pawh hian kan thalaite nen company dik tak hoten thawk sela, kan hnate pawh hi a 

tha dawn a ni, chu chu vawiinah hian Pu Speaker, ka’n sawi duh a.  

 

  A panganaah chuan kan ramah hian hnathawh tur lian tak tak a awm avangin, 

Company liante pawh an lo lut  ve ta hle a, heng lo thawhpui tur hian kan thalai mithiamte 

kan zawn chhuah a ngai a ni, kan thalai mithiamte tanpui theihna awm chhun bera lang chu 

he Dan siam that a; a ram leilung fate back up a, sawrkar leh mipuite tan kawp hi kan tih tur a 

ni a, kan rama crore sangtel lo lut a, mahse cheng crore sangtel tawlh thla leh huau huau thin 

hi kan khuah din a, thingtlang lamah loneitu leh kuthnathawktute lamah a kal a ngai a ni. 

Agriculture Marketing te, Human Resources development-te leh marketing-ah te tan kan lak 

a ngai a ni. Human Resources Development-te kan siamthat chuan Engineer te, BSC Nursing 

te, Staff Nurse te pawh hi an duh lutuk a, mi tam tak an kal thei a ni. An kal theihna tur atan 

hian thil pawimawh tam tak a awm a ni. Chuvangchuan Pu Speaker,  ka Bill  rawn move  hi 

min lo hriat sak a, Member ten min ngaihtuahpui pawh ka duh a.  

 

  A tawp berah chuan a point pathumna hi ka rawn sawi leh lawk duh a,  he Dan 

kan siam that hian kan ram mithiam bik leh mi chung chuang te, ram leh hnam tana mi 

tangkai tur leh mi chhenfakawm turte kan neih theih nan he bill hi kan pass chuan ruahmanna 

tha zawk a siam theih dawn a ni. Pu Speaker, minute hnih khat lek a ni ang a; ka’n sawi 

zawm tha leh ang e. Chidambaraman, Central Finance Minister khan 2004 leh 2005 a budget 

speech-ah khan educational loan siam thatna a ruahman khan ( Speaker : Sawi zawm rawh le) 

UGC in a recognize University leh College-ah tu pawhin an zir chuan, educational loan kha 

an avail thei ang tih kha a ni a, cheng nuaili chin hnuai lamah chuan guarantor a ngai lovanga, 

cheng nuai 7 leh a chanve hnuai lamah chuan guarantor chauh a ngai a; Mortgage a ngai lova, 

chung nuai 7 chin chunglam foreign a zirna atan chauh mortgage  leh guarantor a ngai ta a ni.  

Hemi chungchangah hian mi zawng zawng leh a zir thei apiang ni lovin promissing youth, 

kan ramin a hman tangkai tur degree zu neia ropui tak a lo haw theia kan rama thiamna, 

science-ah emaw Geology-ah emaw zirna hrang hrang iti mai ang, mi pangngai chunglam tirh 

tur bik te pawh an awm a ni.  Tin, kan sawrkar pawh hian kan rama officer efficient tak tak te 



517 

 

training tura kan thlan bikte kha foreign a an kal dawn chuan an tan sum a harsa a, sawkar in 

cheng nuai li/nuai nga bak a pe thei mai silova, educational loan an lak chuan an zirna tur 

atan harsa lotein a tih theih dawn a ni, tichuan, he dan hi kan hmang tangkai dawn a, hei hi mi 

bik tan a ni a. Individual tih chu mi zawng zawng a kawk lova mi chungnung bikte, mitanpui 

ngai bik te, mi efficient-te luang ral mai tur tanpuina tur bik a ni a.  Heng ang zawng zawngah 

hian kan sawrkar hian hriain tan la sela, kan GSDP atang hian nasa takin hma a sawn theih a 

ni.  

 

  Helai han hrilhfiah nan hian thil pakhat kan tarlang leh duh lawk a,  

Pu Speaker. Kum 2001 leh Kum 2006 inkar khan central-ah khuan private sector an tilian 

nasa em em mai a; chuta an investment chu Telecom ah hian 64 %, Energy Sector-ah hian 

70%, transport investment ah hian 34%, hengte hi PPP mode a kalpui a ni a. Tin, manufacture 

Industries lama private sector-ah hian kum 2001 khan 48.38% a ni a, kum 2009 ah chuan 

65.88% ah a chho leh tawh a ni.  Tin, Public Sector erawh chu a hniam zawngin a kal a. 

Chuvang chuan Central Ministry-te pawh khan disinvestment Ministry te pawh an siam hial a 

nih kha. Manufacturing and Service Industry-ah hian private sector-ah hianin 68% ah a chho 

tawh a, tin, public sector erawh chu 51.17 % atang hianin 36.14% ah a tlahniam ve thung a 

ni. Tunah hian India ram hi Mix Economy a ni a, private sector leh public sector inleh burh 

lai a nih avangin, Public sector hi a tlahniam zawngin a kal a, private sector hi a sang 

zawngin a kal a ni. India ram GDP 7.8% a lo kaisanna chhan pawh hi private sector a invest 

nasat vang a ni. Tuna pre-economic reform leh post-economic reform 1980-92 inkarah pawh 

hian public sector kha 53.07% a nih laiin; private kha 46% a ni a; tun 1993 atanga 2005 

inkarah post economic reform-ah chuan public sector kha 34.08% ah a tlathla a, tin, private 

sector hi 68.9% ah a chho tawh a ni. Tunah hian khawvel tukverh kan dak thei tawh a kan 

ram inher mekah hian kan dan neih chhun leh hmalak theihna tur hian private sector-te tana 

hmalakna tur a dang tlat mai a; Dan kan neihte hi siamthat a lo ngai ta a ni. Public sector 

pawh a kal tho ang. Private sector hi a ti thei fa leh company din tur kan mithiam tak takte 

hian ruahmanna an siam thei a ni. Chuvang chuan kan sorkar hian bengsika a ngaihtuah a he 

Dan siamthatna ka rawn putluh ang hian, kan siamtha a nih chuan Rules fel tak siamin a tih 

theih dan tur zawng zawng te mumal taka siamin, vision fel tak neiin kal a ngai a ni.  

 

  He dan siamthat a ngaihna em em chhan chu Pu Speaker, Inrinni khan ZNP in 

“Road Map for implementation of Large scale Employment generation for the youth of 

Mizoram under 3T tyre concept mode” kha kan release a; Chutah chuan State level, National 

leh International level company-te nen kan ram economy hi a siamthat theihna tur atante 

ruahmanna kan siam a, kan thalai mithiamte hi tax pe thei tur khawpa tihhmasawn kan tum a 

ni. Hei hi nakina kan ram kut ke turte an nih avangin,  an tan ro tha kan rel a ngai a, tun 

atanga kum 30/40 lo thleng tur atan hianin vawiinah ro kan rel a ngai a ni. Chuvangin kan 

member zahawm tak takte he “The Mizoram Ceiling on Government Guarantee 

(Amendment) Bill, 2013 hi min sawipui a, min ngaihtuahpui a, khawngaih taka min pass-pui 

turin ka sawm che u a ni e, ka lawm e. 

S P E A K E R : Awle a Bill neituin a rawn move a, a rawn sawifiah thiam hle a, 

kan ngaithla ngun hlawmin ka ring a. Thil tul tak ni te pawhin a lang a. “The Mizoram 

Ceiling on Government Guarantee Act 2011” kha a ceiling lai kha a ngaimawhawm ta deuh 

riau a, The Mizoram Government Guarantee Act ni mai se tih ang kha a rawn kawk thuak 

thuakin ka hria a, mahse ceiling kha kan lo ti laklawh tawh si a, individual-te a huam vek 

chuan a ceiling kha awmzia a awm tawh lo hial angem tihte pawh ka ngaihtuahnaah chuan a 

awm mai mai a. Mahselangin, kan lo sawiho ang a, minute 5 inpe thliah thliah ila a tawk mai 

em ? Tawk mai maw, hei a Act hrim hrim pawh hi a chhah lova a section pawh a tam lova, 

tunge han sawi hmasa dawn le, in sawiho phawt teh ang. Nakinah sawi in inchuh leh si ang e, 

kha a move a, a sawi chiang vek a, kan ramin a hlawkpui theih dan tur a awm a, a beisei 

zawng zawngte pawh a rawn sawi a, sawiho tur kan awm dawn lo em ni. Pass rawn dil mai 

rawh ka ti mai dawn em ni? Pu TT Zothansanga. 

 

Pu TT ZOTHANSANGA   : Kha Pu Tlinga kha a tui hle mai. A thu sawi khanin min 

hmin angreng viau a, mahse a tawpah an party-ah min hruai luh kha a tum tlat mai a, ka 

rilruah chuan ka’n zawm thui tehreng nen. Tuna a rawn tih hi anih leh 2011 a kan dan siam 

kha i paihthla leh ang u a rawn tihna chiah kha a ni mai a, a tawi zawngin sawi ila. Keimahni 

House-ina duh taka kan lo pass tawh, a chhiat a that chungchang pawha ruahmanna thui tak 

la neih loh, “heti zawng hian a tha zawk ang a,” a tihna niin ka ngai a. Pu Tlinga hi amah hi 

ka ngaisang ve hrim hrim a, mi background tha leh belhchian dawl, pawl hrang hranga 

hruaitu hlun a ni a. Hetia MLA kan han ni ho ringawt pawh hi a lawmawm ve hrim hrim ka ti 

a. Hei, Assembly hrang hrangah hian Assurance-ah chairman a ni a. Kan thawhhona, a 

chairman-na hnuaiah pawh hian a nuam thei em em a, ngaihtuahna hmang mi a ni tih a hriat 

a. Tin, tuna a thu han sawi hrim hrimah pawh khan ngaihthlak a nuam a ni. Zoram leh India 

chauh pawh ni lo USA te pawh kha a sawi a sawi mai a, tunhma UNO kan han sawi ang thin 

deuh khan. Hei session-ah pawh hian a thawhhlawk berte zinga mi a ni a. Zawhna leh 

chhanna chungchangah pawh hianin a rilru leh ngaihtuahna a seng niin ka hria a. Amah hrim 

hrim hi sorkar thil thlir ngun tak niin ka hria a, a lawmawm ka ti khawp mai a. Member te 

hianin a ngaihtuahna hi kan tawm pha lo em aw tih ka ngaihtuah a. A awmna party hi Pu 

Duhoma’n lo haw lo sela, right man in the wrong party te pawh hi a ang em aw hi ka ti thin a. 

Pu Tlinga hi chu kan chawhmeh duhzawng pawh hi a inan hmel a ni.  

 

  Tichuan Pu Speaker kha a rawn sawi tha hle mai a, 2011 khan kan han pass zo 

deuh chauh mai a ni a. A rawn sawi pakhatah khanin, kan economy that tawk loh zia en 

chungin he dan hi amend a ngai a ni a rawn ti a. Kei chuan kan economy that tawk loh vang 

khan pass niin ka hria a. A chhan chu mimalin loan la sela an rulh theih loh chuan sorkarin 

rul zel rawh se tihna ang chiah a ni. Pawl ho pawn loan la leh thin sela an rulh theih loh chuan 

sorkarin mawh la rawh se, tihna ang khanin a rawn rawt ta kha a ni a. Hei PMRY te,  PMEGP 

te kan han dil tak tak hianin loan hi kan hre khawp mai a Mizote hianin. Amaherawhchu, kan 

thatpui em aw hi ka ti thin a.  

 

  Hei tuna kan dan siam amend hi kan sorkarin general financial rules leh govt. 

guarantee policy behchhan leh duhang thlapa duan leh kan siam kha a lo ni a, khami han sut 

leh kha a tihchi dawn em ni ka ti a. Tin, India ramah chawmhlawm state kan ni a, hemi USA 

te an ram that nana privatision kan tih India ramah pawh LPG kan han nei chu kan hlawk a ni 

tih kha ngaihthlak a nuam a. Kan hotute an ni a nasa takin hma kan sawn a ni tih kan hria a. 

Mizoramah hian kan Industry tha ber chu Sorkar hnathawh a ni kan ti a. Privatisation-ah hi 

chuan khua a la kaw lo a ni a. Tin, kan sorkar hmasain a sawi fo ang khan Delhi drip khai te 

kan lo la ni bawk si a. Heti chunga private in loan a lak reng reng a, an rulh theih loh sorkarin 

a rul zel dawn anih chuan keini hi thui kan kal lovang tih kha ka hlau khawp mai a. Tunah 

Mizoram crore 4000 zet mai leiba kan neih lai a ni a, a theih ang anga rulh chhoh zel a ni a. 

13
th

 Finance Commission atang pawhin a kawng i zawng zel ang an ti a , theihtawpa financial 

dinhmun siamthat tum laia bat belh theihna tur kawngka zau tak han hawn palh anih si kha 

chuan harsatna kan tawk dawn a ni.  

 

  Tin, a move-tuin a move dan pawh hi State intodelh leh economy tha tawhte 

kan intehkhin thin a. Assam-te pawh kha a rawn sawi a, anni chu Central tel miah lovin 

Budget khu an pass mial mial thei a ni. Khatiang dinhmun kha kan la ni ve si lova, keini 

chuan tun kan session pawh kan hria a, Central aw kan la ngaichang a. Chuvangin full budget 

ni chung si hian kan tum ang hian kan la hre thei tlat lo mai a ni. Khami dinhmun kan nih 

avang khan, kan zawh loh nghawngkawl hi thil tha kan hriat apiang zawm ve kan tum chuan 

kan hriat loh palh kan zawh loh nghawngkawl hi  kan bat palh ang tih ka hlau a. Nakum 

lamah an sorkar leh dawn phei chuan kan kih hnawk emaw an tih te pawh hi ka hlau a nia. 

Chuvangin kan rilru leh ngaihtuahna ngaihtuah zau deuh kha thain ka hria a. 

 

  Loan lak hrim hrimah hian Mizoram hi awareness inpek a thain ka hria. Pu 

Speaker, sawi duh an tam dawn loin ka hria a, tlemin min lo hrethiam la. Loan lak hrim 

hrimah hian ( Speaker : a sawi hmasaberin sawi duh kan tam dawn lo tih ringawt kha chu) A, 

kan mit mengah hian a hriat tlat. Mizote hi loan lakah hian awareness kan inpek nasat a 

ngaiin ka hria a. A hmingin sorkarah leh private-ahte ukil-in ka lo awm thin a. State bank 

velah hian loan rul tha duh lo hi notice-te kan pe a. PMRY kan tihte leh thil dangahte hian 

loan hi kan rul tha lo em  em a, an document hi a tang thiap thuap mai a ni. Khatiang kha kan 

tu leh fate an ni a. He laiah hian kawngka zau tak hi han hawng ila, e khai, private-te pawhin 

loan in  rul duh a nih chuan guarantor-ah sorkar a tang thei reng a ni han ti ta mai ilang 

chuanin  a hminga B.A, M.A han pass naran kha chuanin kan tum leh sup sup emaw a ni 

anga. A khawilai criteria ah nge kan buai anga   kan siamchawpah hian kan buai ang tih a 

hlauhawm a ni. An dil sup sup ang a, tha tak takin project report te an han siam anga, a tak hi 

a te hle si ang tih hi ka hlau a. Khalaia an rulh that theih loh atana sorkarin a mawh kan lo la 

ang e tih kha a chi dawn em maw ni le ka ti deuh hlek a. Ka rilru hian ka hlauthawng deuh a 

ni. Keimahni mipui hrim hrimin loan kan lak tuka Ar talh mai thin, Ui talh mai thin kan ni a. 

Rulh lehna lam hi kan ngaihtuah si lo a. A rulh lehna lamah mawh ka phur lo a ni, ka in leh lo 

hian a tuar dawn lo a ni tih boruak atang kha chuanin mitha tam tak zingah mi engemaw deuh 

tak hi a lo awm ve theih tawh dawn a. 

 

  Tin, hetiang chi mimal (individual) thiam tak leh thei tak phei hi chu 

vaibelchhe tel, nuai za telin an rawn ti ngei ngei ang tih ka ring a. Kha kha a lo rulh theih loh 

palh hlauh chuan sorkarah mawh kha a tla dawn si a, khalai kha kei chuan ka hlauthawng 

khawp mai a. Kan in veng seng lo ang tih kha ka hlau a. Tin,insawipui hnamte kan lo ni a, 

kan politician,kan MLA te hnenah min sawipui rawh, min sawipui rawh ani pawhin a la, 

chuti chuan a ti tih ka hria,  i tih ve a ngai an ti ang a. Kan in awipui leh luai luai anga, kan 

insawipui anga loan an han hmu anga, a tuk lawk atangin a ni lo zawngin an hman phei chuan 

a burden kha State-ah hian a lut vek dawn niin ka hria a. 

 

  Tin, bank hian loan rul tha thei lo a ngah lutuk kan tih pawh kha nichin khan 

10% emaw chauh amah khan a rawn sawi lai kha ka hre chiang a. Loan rulh lamah hian kan 

taima lo, bank pawh hi mawhpuh tehchiam tur an ni lo. He kan mind set hi kan set fel hunah 

chuan Mizorama sum tam tak phai lama a liam a liam hi a danna tha ber chu, kan rilru leh 

ngaihtuahna siam tha a, loan rulhna chang kan hriat hi a ni. Loan rulhna kan neih that hun 

hunah chuan helai Mizoram bank-ah pawh hian kan tha hrim  hrim ang tih ka ringa. He lai 

dan ang atanga lo va invalh a, sum dan tum kha chu a vei lo deuh hlekin ka hria, kan 

hlawhtlin tak tak kha ka ring lo deuh a ni.Pu Speaker, chutih rualin mimal promising kan tihte 

pawh kha a tak takah chuan khatiang mi promising an nih chuan tuna an tih thar tel lo pawh 

hian a ti thei em em  ang. A kawng hi a in hawng zau lutuk a ni tih hi ka sawi duh a. Mi 

promising tak tak hi chuan thil hi an ti thei lutuk.Kha lai kha kei chuan ka hmu deuh a. Tuna 

kan han tih ang chi pawh hi Ministry of Finance Department of Economic Affairs in a 

ruahman ang thlapin helaiah hianin dan hi kan han pass ta kha a ni a. He kan dan pass hi 

kumkhat tha awrh a la ni a.A chhiat a that pawh kan hriat hma, ti zawnga kan tih chuan kan 

chhang chhe lutuk ang, hmanni lawka kan dan siam, naktuk lawka kan phelh leh zel kha 

chuan a dik lo in ka ring a, a chhiat leh a thatte pawh han hre ve phawt ila. Han kal phawt ila 

tiin duhthawh deuhin kan sawi a nih chu, ka lawm e. 

 

SPEAKER   : Aw le, tu nge han sawi leh dawn, a tawi zawngin ka ti lo ve tih a ni 

maia tun ami kha chu. Han sawi tur kan awm em? A nih pass rawn dil turin ka ti mai dawn 

em mi?Chuti chu kan titawp dawn hnai mai anga.Han sawi duh nei kan awm si loh chuan, 

kha sawi hmasa ber khanin, a sawitu an tam dawn lo han tih ringawt mai kha ka ti a, a lo 

tawng dik mai thei a ni. Nih leh kan Finance Minister-in han sawi leh se aw. 

 

Pu H. LIANSAILOVA, MINISTER : Hei, Resolution sawi ni-ah Private Bill 

nen kan la kawp a. Private Resolution hi kan la la leh dawn  niin ka hria a. Vawiinah kan 

Member zahawmtakin Private Bill a rawn pulut hi a lawmawm ti i la, a ngaihtuahnate leh a 

thahnemngaihna han sawi chhuahte kha appreciate tur niin ka hria a. Sei tak sawi pawh ka 

tum lova, amaherawhchu, han ngaihthlak khanin kan thalaite hmakhua leh an hamthatna tur 

ngaihtuahna kha a lian hle-in ka hria a. Chu pawh chu appreciate tur niin ka hria a. Tin, kan 

ram economy siamna atan hian thalai hnathawk tangkai zawk leh gainful engagement nei a 

hman theih hi kan hlawkpui tur a ni tihte pawh kha he thu hianin a keng telin ka hria a. A la 

pawmawm khawp a.  

 

  Kan hriat theuh angin thalaite hi ram hruaitu tur an la nih mai bakah tuna an 

dinhmun ang angah hian kan ram economy atan hian leh politics-ah leh kan Social life ah 

pawh an hmun luah hi pawimawh deuh mai a ni. A number zawng leh a percentage zawngah 

pawh a hlawm lian ber an ni a. Tin, tha leh chakna-ah pawh mihring nih laia taksa chak lai 

tan chho an ni a. Tin, hriatna leh thiamna-ah pawh thil thar an hria a.  An pian hma-a 

Doctorate Degree lo nei te, M.A, B.A lo ni te ai chuan B.A an han chhuah thar hi chuan hre 

fe zawk ang te pawhin inngaihna rilru an rawn kenpui hi hmalam thlirna anmahniah pawh 

thui tak a siamsak a. Amaherawhchu, tawh sual palh erawh chu hengah hian a awl deuhin ka 

hria a. Mahniah pawh Matric te kan han passed a, College-te kan han kal chuanin, kan pian 

kum vela B.A passed kha keini aia thiam vak lo hian kan han hmu tan deuh mai ang kha a ni 

duh khawp mai a. Tin, chutih rual chuanin, a senso, expenditure thu-ah pawh hian 

chhungkuaten kan fate, heng kan thalai ho laka kan investment hi chhungkua anga kan 

investment sanna ber a nih loh pawhin, chutiang khawpa chhungkuain thalai lakah hian kan 

insensona a ni ve a, ngaih pawimawh hi an phu a ni. Tin, kan ram inghahna tur an nih 

avangin. Chutih avang chuan Sorkar te, Party pawhin Sorkar mai tura lo inring leh chumi 

beiseina ram tana thil thlir nei vek kan ni a. Keini Sorkar lai mekah hian thalaite hi kan dah 

lailum hle a. Amaherawhchu, kan hmalakna hi chuti takin a la invawrh chhuak tha hman rih 

lova. Youth Commission atangin hma lak a ni a. Engemaw chen chu hma lakna awm 

mahselangin, chhuanawmtak a ni e han tih tur chu a awm lova, bul erawh chu tha takin kan 

tanah ngai i la.  

 

  Tin, Coaching Centre-te leh eng eng emaw han buatsaihin, mi eng emaw zat 

chu placement tha tak tak te pawh an hmuhpui a, hei hi kan kal zel dawn a ni. Chuvang 

chuan, thalaite hi kan hmuh hmaih lovin ka hria a. Chutih rual erawh chuan, nichina ka’n 

sawi tak ang khan, chhungkua-ah pawh, khawtlangah pawh an mamawh ang han pe tur 

hianin, anmahni laka kan investment hianin a pek leh tur hi chu duat taka kan tih chhoh zel 

lai hian, anmahni an tan ve a ngaihna chin hi a awm bawkin ka hria a. Tin, tunah hian Skill 

Development initiative hi, muang deuh ang pawhin lang mah ilangin, Sorkar hian hma a theih 

ang tawkin a la a. Kan Labour & Employment Minister a awm lo va thui tak sawi tur a neih 

ka ring a, ka hriat ve chinah pawh Skill Development-ah hian theih ang angin hma lak a ni a. 

Skill Development Initiative-in a tum chu, Tax tihpun nana Value Addition tih ang deuh hian 

kan thalaite hian qualification an neih theuhah hian econmy atana thawh chhuah an neih theih 

nana skill zuk pek belhna kha tunah hian initiative lian takin sorkar hian hma lak mek leh kal 

zel tum a ni a.  

 

  Nimin piah lamah kan Chief Minister zahawm tak khan a sawi tawh a. Kan 

Member Secretary Pu Haukhuma Hauzel hi chutiang ti tur chuan tun kum chhung hi 

hmalakna kan nei a. Kan hmalakna leh thil thar awm  pawh la puang lem lo mah ila, nakin 

zelah thil lian tham deuh vawrh chhuah tur leh kan thalaiten an tangkaipui tur awm hi 

ngaihtuah reng a ni a. Scope pawh a tha hle a. Kan han beisei danah chuan Language hi kan 

ngaihpawimawh thain kan hria a, kan ngaih thlak ang khan kan Nurse hote, kan tlangval 

lehkhathiam ho hian sap tawng hi tha takin thiam selangin, tichaun Foreign-ah leh ram 

dangah foreign thleng  Employable turin buatsaih ni sela value addition a nih leh mai niin kan 

hria. Tunah hian target 2/3 neiin Nurse ho tan hian English Cambridge-te nena tangkawpin 

Language Institute din turin hma lak tan tum a ni a. Thawhpui turte pawh neiin hemi a body 

hian Mo Ute pawh an sign dawn niin ka hria. Chutiang a nih chuan kan Nurse hote hi India 

ram Hospital tha leh lianah te leh Foreign thleng pawha hna an hmuh theihna tur a ni ang a. 

Tin anmahniah Self confidence a pe ang a, tin, chutiang bawk chuan kan thalai ho hi 

Mechanic leh driving lamah hian an thiamna a sang em em a, Bull Dozer te, JCB te han khalh 

tur hian rei train pawh a ngai lova. Tin, kan rama construction awm zel tur han en hian khang 

anga thawk thiam kha kan la mamawh dawn a, chung chu an  tan hian rei tak zir pawh ngai lo 

ni dawn awma hriat a ni a. Chubakak Foreign a hna hmuh theihna tur chuan tawng bawk kha 

a ngai ang a. Tin, Catering-ah hian, kan wayside restaurant hote hi catering mumal taka tih 

theih atan hian a it-awm khawp a, eizawnna tam tak pun theihna a ni. Tin, hei, fatu ruaia 

ruaitheh kan tih thin te pawh hi catering thiam deuhin ti sela eizawnna tam tak awm theihna 

tur a ni a, chutiang deuh chuan dap a ni a. 

 

  Chutih rual chuan tuna kan Agriculture leh Horticulture policy-ah te pawh 

hian, tunah hian subsistence level economy-ah kan inhlang teng teng dawn chauh a ni a, 

NLUP hmang hianin. Tin, Sustainable Farming-a kan inhlan fel atang hian Agri-business-ah 

lut turin kan programme hi a inkau chho a ni a, chungah chuan thalai tam tak kan mamawh 

dawn a. Chuvang chuan Agri-Business Institute lamah te thalaite an luh chhoh theihna turin 

kan Exit Protocol lamah hian ngaihtuahna kan hotute’n an hmang tan a. 

 

  Tichuan, khang ho scope lamte chu sawi lovin, a economic activities lama 

hmalakna tur leh tuna kan hruaitute’n vision an neih leh kalpui meka kha ka han tarlang a.  

Vawiinah hian kan concern kha chu a in-ang  theuh  a.  Amaherawhchu,  kan  chetna  tur  hi 

within  the  framework  of  rules  emaw,  act  hnuaiah  emaw  chet  a  ngai  a.  Tuna  

amendment  a  rawn  dil tak act  a  hi,  hetiang  act kan  neihna  chhan  hi  pakhatnaah  chuan  

ceiling  a  telna  chhan  kha  sorkarin  corporation  te,  society  te  a  lo din  kha  loan  khawi  

laiah  emaw  an  lakin quarantee  a  pe  thin  a,  amaherawhchu,  ceiling  a  siam  loh  chuan  

kan fiscal  management-ah  khan  liability  lian  tak  kha  a  siam  theih  avangin  a  quarantee  

a  pek  tur  pawh  hi  khatiang  society-ah  khan  a  tlingkhawm  hi  outstanding  liability  a  

kha  kan  25%  of  GSDP  aiin  a  sang  tur  a  nilo,  a  tlingkhawm  hrim  hrim  outstanding  a 

kha,  kum  khatah  quarantee  pek zat  3%  of GSDP aiin  a  sang  tur  a  nilo  tih  kha  13
th

  

Finance  Commission-in  Central  policy  atana  a  rawn  chhawpchhuah  kha  hetah  hian  kan  

lalut  a  chuvang  chuan  ceiling  siam  kha  kan  zawm  mai  a  ni  a. 

 

  Tin,  private  sector  kan  hmaih na chhan   hi  kan  thalaite  kan  duhsak  loh 

vang  leh  kan  hmuh  hmaih  vang  a  ni  lova,  Central  Financial  Rule-ah  chiang  taka  

inziak  avangin  keini  tan chuan  khami  pela  dan  lo  siam  ve  kha  chu  kan  competence  

piahlam  a  ni  a.  Chuvang  chuan  General  Finance  Rule,  2005  hei  hi  a  upto date  ber  a  

ni  a,  tah  hianin  rule  245-na  leh  246-ah  hian  hei  hi   Mizoram  Sorkar  pawhin,  State  

Sorkar  pawhin  kan  adopt  a  ni  thova,  hei  hi  Central  sorkarin  a  siam  mai  ni  lovin  

Constitution  Article  292  behchhana  a siam  a  ni a,  chutah  chuan, “Govt.  guarantee  shall  

not  be  provided  to  the  private  sector,”  tih  hi  chiang  takin  a  inziak  a.  Khami  kha  

hemi  kan  state  guarantee  ceiling  act-ah  khanin  kan  chhawmlut  a  ni  a.  Chuvang  chuan  

he dan  han  amend  hi  kan  thalaite  hmakhaw  ngaihna  kawng  ngaihtuah  kha  chuan  a  ti  

thei  bikte  han  chhawmchhuah  nan  chuan  tul tak  pawh  a  ni  thei  a,  amaherawhchu,  kan 

competence  piahlam  ni  a  alan  avang  leh  hetiang  thil  avang  leh  Finance  Commission  

lam  pawhin  Policy-Frame  work-a  siamah  tun  anga  hemi  kan  guarantee  Ceiling  Act  hi  

kan  neih  tul  a  tih  avangin  he  dan  hi kum  2010  ah  khan  kan  lo  passed  a,  kan  la  

hmang  tan  deuh  chauh  a  ni a.  Tin,   amend  tur  han rawt lai  taka hi  private  sector -a  

sorkarin  guarantee  a  pek  theih zel  tura  kawng  hawn  hi  against  the  General  Financial  

Rule (GFR)  a nih  bawk  si  avangin  kan  competence  piahlam  a  ni a.  Kan sawihona  leh  

kan  thahnemngaihna  hi  appreciate  tlang  ila,  duh  tawk  mai  ila  a  tha  mai  awm  mang  e   

tih kha  ka  han  dinpui  a  ni e.   

 

SPEAKER   : Pu  Nirupam  Chakma-in  ka  sawi  ve    dawn   a   ti   a,   chutah    Pu  

John  Siamkunga’n  a  ti   bawk   a,  Pu  Sawta’n  a  ti  bawk  a,  sawi  rawh se,  Pu  Nirupam  

Chakma. 

 

Pu  NIRUPAM  CHAKMA  : Kan  member  zahawm  tak  Pu  K.  Liantlinga  

private  member  bill  “Mizoram  Ceiling  on  Government Guarantees  (Amendment)  Bill,  

2013”  hi  ngaihnawm  takin  a  move  a.  Amaherawhchu,  nichinah  kan  Finance  Minister 

zahawm  takin  he  dan  siam  hi  general  financial  rules-in  a  phalsak  loh  individual  emaw  

private sector  tan  emaw  sorkarin  a  pek  theih  lohna  Dan  awm  sa  hmanga  provision 

siam  a ni  a. Ka  sawi  tum  chu  Pu  Speaker,  Mizoram  thalaite  hian  he  Amendment  Bill  

House-in  a  hnawl  anih  chuan  an  hrethiam  lovang  tih  ka  hlau  si  a.  Mizoram  sorkarin  

public  sector  under  taking  entirnan,  ZIDCO  te,  KVI  te  hmanga  loan  tam  tak  pek  a ni  

a,  financial  institution  hrang  hrang  atangin  loan  la in  Mizoram  individual  hnenah  loan  

extend  a  ni a,  guarantee  kha  pek  tho  ngai  a  ni.  Chuvang  chuan  pek  loh  anga  lang  hi  

hemi  bill-ah  individual  tan  guarantee-ah  Mizoram  sorkarin  tang  lo  tih  kha  chu  a  dik  

hauh  lo  vang  entirnan,  …………………. minority  finance  development  corporation  

agency  chu  ZIDCO  a  ni a,  Mizoram  chhungah  general  licensing  hi  ZIDCO   a ni a,  

loan  tam  tak  kan  la  thei  a  chu  pawisa  chu  Mizoram  thalaite  hnenah  pek  theih  a  ni a,  

keini  pawh  kum  4/5  kalta  khan  CADCC  nen  kan  kal  a,  Chairman  ka  ni  tawh  a.  

Minorities  development  tura  Finance  Corporation  in  din  a,  Mizoramah  minorities  chu  

Buddhist-te,  hei  kristian-te  majority  an  ni a,  keini  Buddhist-te  chu  minority  kan  ni  

zawk  dawn  lawm  ni  kan  ti a.  Chuvang  chuan  Chakma  District  Council  hi  agency  

pakhatah  hmang  ula  keinite  pawhin  scheme  hi  kan  thalaite  duh  apiangte  event  theihna  

a ni  dawn  a  kan  ti a,  an  ………………deuh  a  ni.  Chuvang  chuan  entirnan,  District  

Council-te  hi  loan  minorities  finance  development  corporation  atangin  kum  tin  1  crore  

pawh  la  se  mi  20/30  tan  loan  a  pek  theih  dawn  a  chu  mite  tan  chuan  sorkarin  

guarantee  a  khap  lova,  corporation-te  emaw  government  agency  emaw  hei  local  

authorities  tihah  khan  District  Council-te  pawh  a  tel  ve  a  ni.  Chuvang  chuan  tuna  he  

Dan  kan  passed  tak  2011-ah  khan  The  Mizoram  City  of  Government  Guarantee  Act,  

2011  section  2-na  amend  tum  hi  a  tum  leh  a  ni.  Khalaite  chu  loan-ah  an  hmu  thei  

dawn  a,  amaherawhchu,  big  loan,  crore  tel  a  lak  tur  chuan  khawi  ami  nge  an  lak  

ang  chu  pawh  chu  ngaihtuah  a  ngai  a  ni.   

 

  Tunah  2013  a  ni  a,  keini  capacity,  kan  skilled  kha  kan  tling  em  

chutiang  Industry  vaibelchhe  tam  tak  neiin  Industry  din  kan  tlin  em,  tling  si  lova  

anih  leh  ZIDCO  hi  tunge  chalai  a,  Mizoram  thalaite  an  ni  lawm  ni,  KVI  te  tuge  

chalai  a,  tunge  enkawl  a,  Mizoram  thalaite  an  ni, individual private chu sawi loh, 

Mizoram thalaite a ni. MAMCO te, ZOHANCO te pawh hnam dang hi an awm vak tawh lo 

Co-operation-ah te pawh.  Mahse chuti chung a I don’t doubt their  capacity chuvang chuan 

hemi Mizoram  Ceiling on Government Guarantees Act  2011 in a tum ber chu.  Sorkara 

quarantee a tang dawn chuan it should not exceed 3 %  GSDP ( Growth State Domestic 

Product ) atanga chhutin the particular year chuta tang chuan 3 % exceed loh tur sorkar tan 

quarantee ah Institution tan emaw,  Sorkar Agency tan emaw, engpawhnise,  3 % exceed tur a 

nilo tih hi policy matter a ni hei hi. Chuvangin nakinah a tula kan capacity-ah a thling a nih 

chuan  3 % aia tam pawh sorkarin a duh a nih chuan a ti thei ang.  Mahse,  no Government 

quarantee shall be given in respect of any loan of any individual Private Institution, Non-

Private Companies tih a ni a. Hei hi chu for big parties tihah  ka ngai a for Small parties, 

Small Scale Industries emaw, Medium Industries tan emaw sorkarin pek theih a ni.  

 

  Tin, ZIDCO hi bankrupt angin a awm a, KVI te leh ZIDCO te pawhin loan an 

pek theih lohna a rei tawh a, sorkarin a revive kha a ngai a ni, tunah a pawimawh ber chu 

sorkarin a revive a, thalaite hnena loan tam tak pek theihna, ka duh dan chuan kuminah pawh 

a tlem berah 500 chu pe thei ila, MLA chu kan tling chiang khawp mai ang Pu Speaker,  ka 

lawm e. A tawp nan ka support leh support loh kha ka la sawi lo va, a tullo ka ti a ni, 

withdraw se ka duh a ni. 

 

*Speech not corrected 

 

Pu JOHN SIAMKUNGA : Pu Speaker ka lawm e,  kan sawiho mek kan member 

zahawmtakin a rawn put luh ‘The Mizoram Ceiling on Government Guarantees 

(Amendment) Bill, 2013’ kha ngun deuhin ka lo ngaithla a, a rawn moved thiam khawp mai 

a, a rawn sawi chhuah hmang atang kha chuan a tha hlein ka hria a, thil pakhat min hriat 

chhuah tir a, kan Ex-Minister zahawmtak Pu Chawngkunga hian  a theory a thil tha em emte 

hi a practical hi chuan a dik theilo hi a tam em em mai a ni tih a sawi a. Chumi sawifiah nan 

chuan Thlam pakhat chu mi pathumin Ni 10 sa ta sela,  mi 100 in engzatahnge an sak zawh 

ang ti ta sela, a theory a dikna kha chu Ni khat pawh a tling dawnlo a ni Thlam sak kha chu,  

mahse, practical-in mi 100 khan kha Thlam kha sa sela, an innek buai anga ban pakhat pawh 

an phun lo mai thei a ni a ti a ni. Chuvangin theory a tha tak, a practical a han tih dawn a tha 

lo hi tam tak a awm a, chuvangin a thu a tha tak ang a lang hi ngun deuha kan enchian pawh a 

ngai deuhin ka hria a.  Tunah hian sorkar hi mimalte leh private company-ten loan an lakna 

turah hian a quarantor nise tih kha i dah lut tel ang u kan tihna tluk a ni.  Tunah hian ZIDCO 

te pawh a quarantor-ah Mizoram Sorkar a tang a, mahse a ram mite thoin ZIDCO chu loan 

pawh pechhuak thei tawh lovin kan eichhe zo ta a ni a, chutiang bawkin KVI te pawh an ni 

chho zel a,  tin, thalaiten an bawm em em PMEGP Prime Minister  Programme hnuaia loan  

an  lak  ve  theih,  mithiam ten  loan  an  lak  ve  theihah  te  pawh  rulh  that  lohna  avangin  

uluk  taka  ngaihtuahna  an  neih  chhunzawm  a,  a  quarantor-te  pawh  an  duh  uluk  phah  

ta  a,  loan  pek  a  harsa  ta  a  ni.  Chu  chu  vawiina  kan  dinhmun  a  ni  a.  Privatization   

hi  a  tha  em  em a,  tuna  Private  leh  private  individual  te  leh  private  company-te  hi  

duhsak  ila  kan  tih  hi  a  lawmawm  khawp,  ram  thatna  hnar  a  ni.  India  hi  mixed  

economy-in  kan  kal  a  vawiin  thleng  pawh  hian  kan  la  kal  tlangpui  a.  Mixed  

economy  kan  tih  chuan  Private  enterprise  leh  Public  enterprise  kalkawpna  ram  a  ni.  

Amaherawchu,  vawiina  in  en  chuan  Finance  Ministry  hnuaiah  khuan  Disinvestment  

Department  lian  tak  a  awm  tawh  a.  An  enkawl  thin  Public  Sector  Undertaking  ho  

kha  an  enkawl  zui  loh  a,  mahni  a  ding  tura  kha  an  chhawm  chhoh  ngat  ngat  avanga  

vawiin,  tun  kum  maiah  pawh  company  14  lai  chu  an  nawr  chhuak  leh  tawh  zawk  a  

ni.  Chuvangin,  sorkarin  a  investment  neih  zui  zel  loh  an  duh  avangin  Privatization  hi  

India  Sorkar  in  a  rawn  kalpui  a.  Chumi  a  nih  avang  chuan  India  pawh  a  rawn  thang  

chho  ta  a,  privatization  an  kalpui  tak  avangin  foreign  company  pawhin  rawn  sumdawn  

an  chak  ta  a.  Chumi  a  nih  avang  chuan  foreign  direct  investment  pawh  hi  India  

ramah  hian  hmang  mai  ang  u  an  tihna  chhante  pawh,  kha  lai  lokal  chho  zel  vang  

kha  a  ni. 

 

  Russia  ram  hi  tunhma  a  USSR  kan  tih  kha,  Communism  of  Property  

anti  thin  a,  thleng  pakhat  zena  nung  tlang  dial  dial  an  ni,  neih  an  intawm  a.  Chumi  

a  nih  avang  chuan  kum  1989  alo  thlen  chuan  phel  15  ah  phelin  a  tlu  darh  ta  a  ni.  

Engatinge  kan  tih  chuan  Sorkarin  a  mite  zawng  zawng  enkawlna  atan  neih  intawm,  

sum  intawm  anga  a  kal  chhohpui  avangin  mimal,  dinchhuah  tum  ranna  te, private  

company  te  khan  dinchhuah  tumna  a  awm  reng  reng  lo  a  ni.  Sorkarin  incentive  kan 

pek  a  mimalten company  te  an  din  hi  ram  tan  a  him  ber.  Tunah  hian  engatinge  

China  hi  a  tluk  ve  loh  kan  tih  chuan  kum  1988  hmalam  atang  daih  tawh  khan  free  

enterprise-in  a  lokal  daih  tawh  a,  private  company  lian  tak  tak  an  ding  a,  chumi  

avang  chuan  khi  ram  khi  ram  hausa  alo  ni  chho  a.  Vawiinah  a  mipui  khi  1.3  billion  

vel  an ni  tawh  a,  FDI  hlawkpui  ber  ram  an  rawn  ni  chho  tawh  bawk  a.   

 

  Chung  chuan  enge  a  entir  kan  tih  chuan,  mimal  tinten  company  an  din  

emaw  sumdawnna  an  tan  dawn  hian  Sorkar  chuan  a  quarantor  a  tan  hi  thil  tih  chi  

niin  a  lang  lo  tlat  a  ni.  Hmanni  lawk  khan  mipakhat  alo  leng  a ‘Ka  pu  min  pui  teh,  

ka  mangang  em  a  ni’  a  rawn  ti  a  ‘Enge  i  manganna  chu’  tiin  ka  lo  ngaithla  a.  

Mipakhat  an  chhung  hnaivai  tak  maiin  quarry  a  din  a,  tah  chuan  stone – crusher  

khawl  a  lei  dawn  a,  loan  ala  dawn  a  SBI  ah  hian  a  quarantor-ah  min  lo  tan sak  

rawh  aw  a  ti  a,  ka  tan saka  a  ti  a  ni.  Amah  chu  Sorkar  hnathawk  a  ni  a,  zirtirtu.  

Tah  chuan  hlawk  tura  ka  ngaih  leh  dingchhuak  tura  ka  ngaih  kha  a  ni  a,  mahse  

stone – crusher  khawl  chu  a  han  din  ta  ngei  a,  rawrate  hi  hralh  a  kal  tehlul  nen,  

stone – dust  te  hi  hralh  a  kal  tehlul  nen  a  tluchhe  ta  tlat  mai  si  a.  Tah  chuan  a  

khawl  a tiral  a,  bank-in  an  han  thing  thin  a,  a  rul  thei  tawh  si  lova,  a  quarantor-in  

ka  tuar  ta  a,  vawiinah  hian  nuai  8  chuang  rulh  ka  ngai  ta  tlat  mai  a,  ka  mang  a  ang  

takzet  a  ni,  chuvangin  min  lo  pui  teh  a  rawn  ti a  ni.  Puih  ngaihna  ka  hre  lo,  

quarantor  a  tan  a  hlauhawm  zia  hi   kan  chhungkhat  lainate  loan  late  chungah  pawh  

hian  Mizoram-ah  chuan  chiang  takin  kan  hretlang  vek  a  ni.  Thalaite  hmakhua  

Sorkarin  a  ngaipawimawh  em  em  a,  theih  tawp  a  chhuah  a,  a  theih  ang  angte  a  

buaipui  thin  a,  vawiinah  pawh  hian  chutiang  ang  chuan  kan  la  kal  reng  tho.  

Amaherawhchu,  Sorkar  hi  private  company-te  emaw,  mimalten  emaw  a  sumdawnna  

bul  tanna  atana  loan  an  lakna  a  a  quarantor  ni  ta  ila,  mi  400/500  velin  han  puk  ta  

sela  chung  zinga  mi tam tak chuan lo rul thei lo ta sela, Mizoram  sorkar hmakhua tur chu 

thim tak a ni ang.  Quarantor a ni alawm an ti ang a, khamte kha chhui  hleihtheih lovin an bo 

ang a, Mizoram sorkar chuan phurrit tam tak a phur   belh ang a.  Mizoram sorkar hi a tluchhe 

mai ang tih hi a hlauhawmin ka hria a.  Chuvangin, Pu Speaker, the ‘Mizoram ceiling on  

Government Quarantees  Amendment Bill’ tih hi  thu mai chuan tha tak ang a lang, mahsela, 

a tak tak a han kalpui chho chuan  sorkar hian a chhiat phah hlein a ngaih thei a.   Chuvangin 

kalpui zel atan chuan  a tha lo hlein ka hria a, hnukdawk zawk se, tha lawm ni aw, tih chu ka  

ngaihdan a ni e. Ka lawm e. 

 

SPEAKER   : Pu  Lalsawta 

 

Pu LALSAWTA, MINISTER : Pu Speaker, kei kan Departmen enkawl ve  a 

hnuai lamah School Education Department a ni a,  a chung lamah Higher and Technical 

Department a ni a.   A englai ve ve pawm a hi  helai mihring thluak  he thuak ti that a, chu 

chu mihring tangkai citizen thla, mi puitling ni tura  duanchhuahna a mawhphurtuin kan 

hotuten min chelhtir avanga han sawi ve thain ka hria a. 

 

  Mihring hi kan pianphungte a inang lovin in len hleihin,  insan hleihin, 

inhmelthat hleihin  kawng hrang hrangin danglam mah ilangin kan thluak ber mai hi  kan 

thlen chin, kan thleng sang nge, kan thleng hniam dawn  tih lai a pawimawh a nih avangin, 

Mizoramah te kan uar viau nain  Central lamah khu chuan Department hlui pawh  Ministry of  

Human Resource Development an ti a.  Mihringa thiltihtheihna tihpunna, mihringten a kan 

resource kan neih kan tihpunna, helai hi a ni ber mai a. Education kan tih pawh hi chu tho chu 

a kawk a.  Member zahawm tak, Pu Liantlinga’n Private Resolution siama a rawn ti hi  han 

sawi ve hlek thain ka hria a. Nepolian hunte, a hma deuh te  hmanlai atang pawhin khawvela 

indo reng a, a buai reng bawk a. 1800 chhoh velah te phei chuan, ramrite pawh hi an rin sawn 

reng a, lal tharte an nei a, a thente phei chuan an tlansan a.  Khati reng renga lo awm chho 

karah khan, kum zabi 20-na, 1990 chho vel atang hian  sorkar mumal tak deuh hi  khawvel 

hian kan nei  chho ta hle a.  chumi hnu chuan Indopui –I,  1914 a kan han nei a, kum 1939 

Indopui –II  kan han nei chhoh hnu khan  sorkar hian a engkimah deuhthaw hian a inrawlh ta 

a ni.  Sorkar hi an pawimawh ta em em mai a.  Indopui lai 1939, 1940, 1941, 1942, 1943 leh 

1944 chho velah te phei chuan  ‘Every thing for the Army, every thing for the fighting for the 

forces.’ Kan ram venghimtu tur zawng zawngte  tan hian sorkarah vek tur a ni.  Dailuah tha a 

nih chuan sipai tan, sangha tin a nih chuan sipai tan,  thawmhnaw tha a nih chuan sipai tan, 

engkim mai kha sipai tan sorkarah tih vek a lo ni a. Chumi atang chuan  sorkar atana 

reservation tih te a lo tam ta em em a.  Pu Speaker,  vawiinah hian engati nge Civil Hospital 

kan tih  vang ni lovin Civil Hospital kan tihna chhan hi  eng emaw hun chhung zawng khan 

chuan Hospital  kan tih te hi sipai pual vek a ni.  Sipai ta, sipai enkawlna khatiang deuh vek 

kha a lo nih avangin, Civil-in kan han neih ve hian, Civil Hospital-te kan han ti ta chauh a.  

Chuvang chuan Civil Surgeon, te pawh kan ti a.  Civil te hian Surgeon an lo zu nei ve a 

mawle, min ti lek fang chauh a ni. Chuvangin  1945 Indopui a lo reh hnua, India ngei pawh 

1947 Independence kan han neih chho a kan han kal chho reng reng hi,  engkim hi 

Government-ah sorkar hian chingfel vek rawh se. Sorkar hi engkima thil ti thei a ni, problem 

solver a ni tih ang hial hian alo kal chho ta a. Mahse, chutiang kara keini pawh socialism te 

nena kan han kal bup bup a, Russia model a kan han kalchhoh khan 1990 kumte chuan India 

pawisa hi an ring zo ta lova. Kan economical alo tlachhe ta em em a. Kan pawisa kan lem 

chuang, Mahatma Gandhi lem chuang te, khang kha ringzo tawh lovin kan rangkachak ngei 

te chu London a thawn thlak alo ngai ta hial a ni. Chutiang khawpa kan tlakchhiat karah 

chuan privatization economic reforms rawn buatsaihin tuna kan Prime Minister zahawm tak 

Dr. Manmohan Singha hoin an han tichho ta a. Chutah chuan, tlem ka’n sawi belh lawk ange, 

a tawp kha khar turin khawngaihin. Chuti chuan, chu economic reform atang chuan 

privatization nasa takin a lokal ta a. Chu privatization chuan sorkarin a tih thin zawng zawng 

deuhthaw hi a rawn tichho thei ta deuh vek a. A ti tha zawk bawk a, an hna a tha zawk bawk 

a. Kawng tinrengah hian private kutah hian alo lut thuk ta em em a. Mahse, Mizoramte hi kan 

retheih em avangin private kan han tih hian tu emaw Lala emaw, kan kawmchhak tlangval 

kan kawmthlang tlangval emaw kan ngaihtuah ngawt hi chuan chutiang a theihloh kan ti a ni 

mai thei a. Mahse, mi ramah chuan private anga an tihna tam takah hian hausa tak takin heng 

thilah hian thluak hmangin an lo inbuatsaih nasa ta a ni.  

 

  BOT kan tih, build operate transfer kan tih ang chi sorkar nena inremsiam a, 

khatianga an tih ang chi-ah te chuan entirnan mai mai, Mamit kawng khu tha taka lai a, tha 

taka nei reng tur chuan BOT kan tih ang chi te kha kan han hmang tangkai ta. Chutah chuan, 

sorkarin a duh dan engkim a ruahman a, a build a, a operate bawk a, tlai khawhnu kum intiam 

chin alo thlen hnuah khan an transfer leh a. Khu kawng khu private hnenah an pe a, chu 

private hnena an pek chuan tha takin a lai a, side drain zawng zawng engkim a chingfel vek a. 

Chuanin, bus-ah cheng 50, taxi-ah cheng 20 ………la char char a. Chuti chuan kum 20, kum 

30 hnuah a pawisa let 10 aia tam alo hmuh hnuah a transfer leh ta a. Chutiang anga an lo 

operate dan angah chuan India ramah pawh hian hmuh tur a tam mai. Delhi atanga Gurgaon 

khua angah te pawh khuan JP (SPEAKER : Tihtawp tum tawh rawh aw, khi kan hun a liam 

tawh a nia.)  Aw ka tum tawh ange, Pu Speaker. JP ang te pawh khuanin an han siam a. Kum 

1 ah hian crore 710 an hmu a, chuan kum 25 tur a ni si a. An senso a kha kum 2 lek chhungin 

an lo hmu zo ta der a. Haryana government khuan a thik leh ta tlat a, chuvang chuan tunah 

hianin inthleng let leh mai ang an ti a, kum 3, kum 4 lek an thawh hnu khuan. Heng ka 

sawina chhan hi private tihchak a, sorkar hi engkimah hian rin vek tur a ni love, kan kawng 

laihnaah te, kan power hydro project-ah te, kan hnathawhna kawng tinrengah hian kan out 

source kan thawh tir thei a ni. Tha zawkin an thawk thei bawk a ni tihna anih avangin tunah 

pawh sawn chhim lamah chuan in hmu ang a.  

 

  Kawltheihuanah Aizawl Hospital Research Centre tih saw Dr.Lalrinawma, 

naupang te chumite leh a doctor puite mi 5 lekin an din a ni.  Vawiinah hian public tan a 

tangkai em em a, (SPEAKER : Titawp dawn tawh rawh) Aw ka titawp dawn e. Chutiang anih 

avang chuan keimahni leh keimahni intanpui thei tur hian sorkar a guarantee ngai lem lo hian 

a tih theih khawp mai a. Sorkara guarantee an sawina zawng zawng ai chuan tuna kan 

ngaihthlak ang khan sorkar tan a rit lutuk thei. Tin, dan mumal takte alo awm bawk nen, 

mahse, vawiina zirna kan han her rem avangte leh heng kawng tam tak avang hian kan 

engineer-te pawh hian vawiina sorkarin kan tih tam tak metalling works kan tihte, kawnglaih 

kan tihte, culvert kan siam te, insak kan tih zawng zawng, heng tam tak hi an la ti thei a. Kan 

lehkhathiam, kan kutchhuak tam takte hi hetiang zawng hian kan la hmang telh telh dawn a. 

Chuvangin, vawiina ka rawn sawi vena chhan ber chu kan member zahawm tak Pu 

K.Liantlinga hian ‘e..heti zawng hian kan lo ti thei alawm tunah hian kan ti thei a, bank atang 

pawhin pawisate pawh kan loan thei a. Tin, keimahni ho pawisa tlingkhawm pawhin kan ti 

thei bawk a, thluak ber hi kan hmang ang a. Chuvang chuan, sorkar a phurrit siam kher lo 

hian kan la ti thei alawm” tia ngaihdan min siampuiin vawiinah hian a resolution tuna a bill hi 

khawngaih takin withdraw se. Chuanin, vawiina tha taka party ang pawha kan thawhhona hi 

kal zelin tuna kan sawi ang khan thalaite tana sorkar nen sorkar lo nen kan theihtawp hmanga 

kan tan theihna tur kawng hi a awmin ka hria a. Chuvang chuan, a bill hi vawiin angah hi 

chuan kan tum pawh hi a thelh deuhin ka hria a. Thalaite tana anmahni han chawikanna tak 

tak tur laiah hian  chuan anmahni leh anmahniah hian a innghat a. Chulai chu anmahni 

chakna hi an la hrelo mai hrih a ni tiin han thawhkhawm a, han tankhawm hian kan thalaite 

hian sorkar mipui hi nasa takin an pui thei a ni. Chuvang chuan, a bill hi khawngaih takin 

withdraw mai se tih kha ka pui thei chiahlo a ni tih sawi pahin ka rawn ngen a ni.  

 

SPEAKER   : Le, kan sawi duh dawnlo emaw tih khan kan sawi leh teuh zel a, a…ka 

support theilo tih mai a, ka support e timai ila. Reiloteah khan zo mai tur a ni a. Mimal thei 

leh englo te chu an puk tawk tawk reng a, a theilo mamawh si tangkai tur an awm em tih kha 

a move-tu pawn a zawh kha a ni mai a. Engpawh ni selangin, kan hun kha alo tawp tawh a. 

Kan hmang chuang nghe nghe ta a, dar 2 ah kan thukhawm leh dawn nia. I chawl rih ang u.  

 

2:00 PM 

DEPUTY SPEAKER : Private Member Bill kha a nia ti raw kan sawiho kha. 

Chawhma lamah khan Member 5 in an sawi tawh a, minute 5 te te sawi kha kan ti a, tunge 

chawhnu lamah han sawi tan leh ang. 

 

Pu NIRUPAM CHAKMA : Pu Deputy Speaker, zing lama kan thusawi atangin hei 

dan pawhin first hour-ah General Financial Rules provision-ah pawh a phal si lo va, Private 

Sector Guarantee hi, thu kha chu a chiang a ni lo em ni ? A dawtah hei Private Member 

Resolution  a ni si a,  hei tha tak NLUP chhunzawm ni rawh se tih hi kan sawi duh a. 

Chuvangin Mover-in a withdraw theih loh chuan vote i lak a tha lo maw ? NLUP sawi kan 

duh si a. 

              *Speech not corrected 

 

DEPUTY SPEAKER : A sawi ve duh dangte an la awm anih chuan a theih loh 

zia te pawh kha an la sawi dawn te pawh chu a ni mah na. Chuvang chuan Pu C.Ramhluna i 

lo sawm phawt ang. 

 

Pu C.RAMHLUNA  : Pu Deputy Speaker, ka lawm e. Hmanni chu loan la tur 

mi pakhat ka buaipui a, guarantor kha kan hmu zo lo pek a, loan kha a la thei lo ta a. Chumi 

kan tih laia ka rilru a lo awm chu The Mizoram Ceiling on Government Guarantees Act hi 

Private Individual-ah kha chuan lo extend ila aw tih kha ka ngaihtuah a.  

 

  Hei tun tumah bill puluttu kan member zahawm tak Pu K.Liantlinga bill 

putluh hi a tha khawp mai a, ngaihtuahna pawh a hmang zau ka ti a. Tin, chubakah chuan a 

buatsaihna a tha a, a ngaihnawm a. Chuvang chuan tiang ang tak mai a thahnem a ngai hi ama 

tan a ni lo tih hi kan chiang a. Mizoram thalai hote tan, hnathawh tur nei lote tan, un-

employed people tan a ni tih hi a chian avangin a hun tam tak a seng a ni tih kha kan hria a, a 

lawmawm pawh ka ti khawp mai a, chuvang chuan amah pawh hi ka fakin ka chawimawi 

duh bawk a ni. Mizoramah hian kan hria a, thalai ho hi lehkha thiam an tam tawh a. Chuvang 

chuan hnathawh tur nei lo sorkarin employment a pek sen loh mi tam tak an awm tawh a. 

Chung ho tan chuan engti kawng nge a neih, sorkar hian a dappui a nga, eng nge a tihpui 

dawn tih hi ngaihtuah a ngai hle reng mai a. Tih tur neih loh avanga eng emaw ti a rui buai ta 

mai mai pawh hi tam tak an awm niin ka hria a. Eng emaw zawng taka han ngaihtuah chuan 

he bill hi lo pass thei ta ni ilang chuan khang ho zawng zawngte pawh kha hnathawh tur 

mumal tak kan pe thei ang a. Kan ram hi kan chhanchhuak thei mai awm mange aw, thalai 

hote hi khatiang lak atangte pawh khan tih kha ngaihtuahnaah khan a awm rum rum a. 

Chuvang chuan he bill hi tha viauin ka hria a. Chutih lai chuan Pu Deputy Speaker, dan hi 

dan pakhat a lo theih hi dan pakhatah lo theih loh pawh kha a awm a GFR-ah te pawh a lo 

awm tih te pawh kha kan hria a.  

 

  Tin, chubakah chuan kan Finance Minister zahawm takin a harsatna hrang 

hrang a han sawi a, kha a dik viau mai a. Entirnan, tunah hian Private Individual ho hnenah 

hian hei Guarantees Act hi lo extend ta ang ni ilangin, sorkar hian eng tiang takin emaw 

buaina tawk ang i maw tihte pawh kha a ngaihtuah theih viauin ka hria a. Kan MNF Party 

pawh hian tunhma khan thalai hote hi a lo ngaihtuah ve hle a, chuvang chuan Youth 

Commission-te pawh kha a lo din a. He Youth Commission hnuai atang hian thalai hote pawh 

eng emaw zat hnathawh theih dan tur te, tin chubakah chuan  thil hrang hrang an tih theihna 

tur atana kawng dapte pawh kha a lo tum tawh kha a lo ni a. Chu chu tunah hian kan sorkar 

thar pawh hian a chhunzawm zel a, a lawmawm kan ti a. Tin, chubakah chuan zing lama an 

rawn sawi tak ang khan ZIDCO te leh PSU hrang hrang atangte hian loan lak theih te pawh a 

ni tih te kha kan hre ve leh zel bawk a. Kan hria ang a, India ramah hian tunhma khan Public 

Sector Undertaking ho kha flourish viau a kan hriat lai khan vawi khat lai kha a tlahniam viau 

a. Chuvang chuan hotel lian pui pui te pawh kha dis-invest te kha a ni tih kan hria a, chung 

chu a dinhmun kha a ni a. Chuvang chuan he hmuna bill kan sawiho lai hi ngunthluk taka 

ngaihtuah hi a tulin ka hria a.  Kan ngaihtuah theuh theihnaa hei aia ngunthluk deuh zawka lo 

entu leh lo thlirtu, lo enchiangtute hi awm ta sela, a tha mai awm mang e aw! tih hi ka 

ngaihtuah a.  Chuvang chuan House hianin Select Committee-te pawh hi Pu Deputy Speaker, 

siam ni ta sela.  He bill-ina a kaihhnawih tur zawng zawngte hi enge ni, a harsatna kan tawh 

tur engtin nge chu harsatnate pawh chu kan  sutkian theih dan tur ni ang tia ngaihtuahtu tur 

Select Committee din  ni ta sela. Tichuan kha kha report rawn pe ta se, House-ah sawiho leh 

ta ila, tihte kha ngaihtuahnaah a awm a.  Chuvang chuan Pu Deputy Speaker, he Bill hi  a tha 

em em rual hian  engemaw tia khatianga harsatna hrang hrang lo awm tur zawng zawng  lo 

thlir a, lo study a, recommendation fum fe tak lo siamtu atan khan  Select Committee kha 

siam ni ta se, tih kha ka han rawt a ni e. Ka lawm e. 

 

DEPUTY SPEAKER : Le, tunge sawi leh ang le.  Sawi tur kan awm tawh lo 

em mi ?  Pu Lalthansanga. 

 

Pu LALTHANSANGA : Pu Deputy Speaker,  vawiinah Private Bill kan han 

ngaihtuah dawn a. ‘The Mizoram Ceiling on Government Guarantee (Amendment) Bill, 

2013’ hi a harsatna lampang ngaihtuah hi chuan a harsa viau mai a.  Vawiina kan public 

sector-ho pawh hi  eng zah nge bail out kan nih tawh, khatih zawnga zuk ngaihtuah chuanin 

sorkar body lian pui mai hi  he amendment-ah pawh hianin  kan telh reng tho mai a ni a.  A 

harsatna lampang han sawi dawn chuanin,  a harsa em em mai a. 

 

  Chutih rual chuan ZIDCO-te leh a dang dangah-te pawh pawisa hi kan 

inhnuktir leh zel a ni mai a.Tin, kan sawi   tawh ang khan CD  ratio-te a tlakhniamna chhante 

leh  vawiinah, “Kan rinawmnate  hi ennawn a ngai a ni, kan rinawm tawk lo a ni,” ti angte 

pawh kha kan han sawi a.  Vawiinah thiamna leh hriatna zau zawk nena kan thangtharte, kan 

mithiamten ngaihtuahna an han hmanah hi chuan  an hlawhtling angreng viau mai a. 

 

  Hei, kan bialah te pawh hmanni khanin, North Vanlaiphai atang khianin 

society in dinin, sunhlu tui leh thil chi hrang hranga an process kha an rawn keng a, kan inah 

kar khat dawn an rawn thleng a.  Sawti lai Lammuala kut kan hman dawnahte khanin, “Stall-

te pawh kha min lo dil sak ula,” min ti a, mahse,  khatiang atan khan an lo ti chiah lova. 

Chutiang chuanin, vaawiinah hianin Zoram mipuite rilruah hianin thalai ni lem lote pawh 

hianin intelkhawm a, hmalakna hi a lian ve tan hle ni hian a lang a. Chumite pawh chu 

hmeichhe hman 30 vel dawn an ni a. Chungte pawh chuan an harsatna ber hi chu pawisa a ni 

a, “ Min puk tir ngamte hi chu awm se tih ang deuh khan,” an ngaihtuahna an rawn seng nasa 

a, chutiang turte pawh chuan ngaihtuahnate pawh chu kan han hmanpui ang lawp lawp a, “A 

recovery a tha love,” tih lampang kha chu ni lovin, chuvang chuanin, hetiang hi kan ti hlei 

thei lova, kan ti hluai a, kan tawp mai ang a. Mizo character chhe deuh  lai tak mai kan 

ngaithla reng maite hi. Lehlamah chuan Sorkarin keimahni character chhe deuh mai an rawn 

sawi chhuah fo mai hi, chutiang anga min rawn enna ata chu, sorkar hian kan bail out ngai 

hian ka hria a ni. Kha General Financial Rules-ah a theih loh a ni tih kha, a theihna provision-

te pawh a lo awm thei a. India dante chu khawngaihna leh hmangaihnaa siam a ni a. A draft-

tu pawh hmanniah ani tan bika Dr. Ambedkar-a tan, a ni, khatianga siam a, State Holiday-te 

pawh rawn putluh a ni a. Chutianga hnam hnufual, Sikulah pawh thutna pawha thu ve lo, 

corridor vela thu, chutianga awm an ni a. Chutiang tak chuanin vawiinah special category 

stage kan nihna angahte pawh hianin Pu Dy.Speaker, khatiang ang han relax-na turte kha chu 

awm thei tur angah te pawh ngai ila, hei i ding lama mi te hi an Mizo viau tawh hian kan hria 

a, vai dan siam hi kan kengkawh leh tlat mai a, kan han dah Mizo viau dawn che u a, alai 

laklawhah hian kan awm phah fo mai zel a ni a, chuvangchuanin chutiang ang rilru nena 

vawiina kan  Mizote rilru miten an rawn sel, loan pawh recover tha duh tawh lo, chutiang ang 

khawpa min ngaihna hi sawrkarin responsibility alak chuan vawiinah hianin mi tam takin 

dinchhuah nan leh vawiinah kan ram, kan State-in hmasawnna lian tak a nei ang tih ring 

chungin he Bill hi ka rawn support  a ni tih kha ka rawn sawi a ni e. Ka lawm e. 

 

DEPUTY SPEAKER :  Tunge sawi leh dawn le? Sawi tur an awm tawh loh 

chuan kan Bill neitu kha kan sawm mai dawn a, chuan ani khanin a point pawimawh a tih te, 

sawifiah ngai a tih te, a sawifiah anga, kan buk dawn anga. Sawi duh kan awm tawh lo maw? 

E aw, Pu Rinawma, ilo sawm leh ang aw? 

 

Pu R.LALRINAWMA :  Pu Dy.Speaker, ka lawm e. Bill support-tu kha pakhat 

chauh a awm a, tunah kan ngaithla zo chiaha, chuvangchuan, han sawi zel pawh a tul tawh 

loin alang a, thil chiang a ni a. A move-tuin a thahnemngaihna te, a zahawm zia te leh ram a 

vei zia, thalaite tana thahnem a ngaihnate a lawmawm em em a, tin, member a nih anga 

tianga ngaihtuahna thui tak hmanga private member bill putluhna chang a hriate hi lawmawm 

ka ti a. Legislator kan nih angin Dan siam tur kan ni a, amaherawhchu, ruling lama han thut 

chuan member-te tan private member bill han tih a kha, thil theih loh chu a nilo a, mahse tih 

ngailoh a ni thung a, hetianga ram tana thahnem ngai taka ngaituahna senga a rawn ti kha a 

lawmawm a. Tin, a  move-naah pawh khan a ngaihnawm hle mai a, khatiang khawp khan a 

inbuatsaih tha a, ngaihtuahna kha a hmang nasa a. Amaherawhchu, kan ngaihthlak tawh 

angin Pu Dy.Speaker, Dan kan siamte hi Dan dang kalh te emaw  a ni palh ang tih a 

hlauhawm a, kan fimkhur a ngai em em a. Tin, thil tha awm taka lang, a theory a tha si, a taka 

harsatna min thlentu turte pawh hi awm leh thei a ni a, Dan siam kawng hrim hrimah hian, 

tute emaw bik zuk favour zawnga justification awm silo a, tute favour bik emawa dan siam hi 

Dan thalo a ni a, Bad -Laws an ti a, ‘If-Law favours certain class and individuals without 

justification that law is a Bad-Law’ an ti a ni. Tichuan tunah hian, kan Dan amendment a 

rawn putluh hi thil harsa pawh a nilo, helaiah private te pawh, individual te pawh telh ve ila, 

tih chauh mai a ni, a ti na a, kha kan Dan lo neih 2011 ami tuna kan hman tan chhoh mek 

chauh a kha enchian chuan, government guarantee a guarantor a alo tanna thin, public sector 

undertaking te, co-operative society te, public sector khatiang co-operation ang chi te, khang 

anga restrict-na tur kha a ni zawk a ni, Pu Dy.Speaker. Khang ho pawh kha restrict an ngaih 

laia, khang ho sawrkarin kan mawhphurna hnuaia awm, sawrkar hnuaia lo ding, a enkawl 

pawh sawrkarin kan mawhphurhna a nih si avangin, kan enkawl a ngai a, an leibat te, an loan 

pawh guarantor-a kan tan a ngai a, chuti chung chung pawh chuan kan in restrict a ngai ta a.  

 

  Chuvangchuan, kan GSDP 1
st
 April - every year-ah 25% GSDP atanga chhut 

tur, tih te khang ang kha, kan Dan lo pass tawh kha  a ni a, chumi letling thawk chuan tunah 

hian private-ah lo extend ta ila, lo tidanglam ta ila chu, a legislative intention kha a thiat vek 

dawn a, hei hi dan siam kal hmang a ni lova, amendment kal hmang a ni lova, tunah private 

company te, private entreprenuer te kan pui duh a nih chuan dan dang emaw siam a, helaia 

min daltu hi kan repeal hlawk, amendment ni lovin kan repeal hlawk emaw kha a tul zawk a 

ni. Chumi ni lova, he danin a tum ber a chu private chu sawi loh Sorkarina kan mawhphurhna 

public sector undertaking te pawh quarantor-a kan tanna hi i in restrict teh ang, kan financial 

management, fiscal management a tan tih lai a, a zau zawk zawnga kan kalpui kha chuan kan 

State tan burden nasa lutuk a ni dawn a. Pu Deputy Speaker, a puluttu Member zahawmtak te, 

Opposition Group Leader zahawmtak Pu Lalduhoma’n hmannia Budget discussion-a a 

thusawi ka pawm em em mai a awm a, khang kha Sorkar hmasa MNF hunah, kum tawp 

inthlan dawn Budget-ah engemaw a hnu ami-te tana phurrit ni tur si tih a awm thin a, phut 

zawk zawkna tur a awm thin a. School 337 deficit, dinhmun sanga han hlankai te, IR 

Battallion an awmna tur pawh engmah chingfello a, mi 3000 lai mai, Battallion 3 lai mai han 

lak tih ang chi te leh khatiang ang thil hrang hrang te kha, District Headquarter han puan vak 

mai, engmah tihfel awm si lo a, khang ang ngaihtuahna chiang lova inthlanna atan  vote 

zawnna ang chi kha tih loh a tha e a tih ang chiah khan tunah pawh thalaite tan hma kan ngai 

a, thahnem kan ngai theuh a. Vawiinah Member-te hian sawi dawn ila thalaite hma khua kan 

ngaih zia leh an tana kawng kan dap sakna hi sawi dawn ila, sawi tur tam tak kan hre theuh 

dawn a. Mahse, inthlan dawn kumah thil a tak tak han tih dawn a, anmahni thalaite tan pawha 

phurrit ni tur leh Sorkar tan liabilities ni tur si hi kan tih loh a thain ka hria a.  

  Tin, an sawi tawh a, general financial rules hi kan zawm a ngai a, hemiah hian 

rule 246-na sub-rule 1(4)-ah hian “Government guanrantees shall not be provided to the 

private sector” tih chiang takin a in ziak a. Hei hi Indian Constitution Article 292 atanga 

Fiscal Responsibilty and Budget Management Act, 2003 te leh Rules khami hnuaia siamte a 

ni a. Chuvangin, hei hi lo duh ta viau pawh ni ila, kan competence, kan theih piah lam a ni. 

Nichin khan duhthu an han sam a, vai dan, chuti khati an ti a, mahse, Pu Deputy Speaker, kan 

la independent tlat lo hi a pawi ber mai a ni, kan duh ang diak diak hian ti thei dawn ta ila, 

kan ngaihdan angte hian, dan zawm ngai dan hnuaia MLA chhechham vek kan ni si a, 

chuvang chuan dan hi kan ngaihpawimawh a ngai a ni. Tin, he Sorkar hian thalaite tan nasa 

takin hma a la a, Sport lamah te, tin, NLUP lam atangin desktop publishing tih te, 

photography tih te (DEPUTY SPEAKER  :  Duh tawk dawn tawh rawh le) Tiang khan, loan 

nilovin a pui zawk a ni tun Sorkar hian. chuvang chuan, he amendment hi chu withdraw mai 

sela, sawi zawm zel tur a awm pawhin ka hre lo. Thalaite kan hmangaihzia sawi dawn ila, 

sawi tur kan hre teuh ang tih kha ka’n sawi ve duh a ni e Pu Deputy Speaker, ka lawm e.  

 

DEPUTY SPEAKER : Awle, tunah chuan sawi duh kan awm tawh lo niin ka 

hria a Member te khan.  A Bill neitu kan sawm a nga, in va hmanhmawh lo angreng thin ve 

maw le. Pu Lalduhoma i lo sawm ang. 

 

Pu LALDUHOMA  : Pu Deputy Speaker,  Member zahawmtak Pu K. 

Liantlinga’n tun lai kan ram mamawh tak mai amendment bill a rawn pulut hi a chungah 

lawmthu ka sawi a. Dan hi kan siam fo a, kan passed tirh lai pawha kan duhthusam ni lem 

lote pawh kan passed thin a. Tin, tha tak ni a kan hriatte pawh a lo tha lo thin a, amendment  

tih a ngai fo mai a ni a. Hmana kan han passed tak ‘Ceiling on Government Guarantees Act’ 

kha kan passed-na chhan ber chu a ceiling siam kha a ni a, a Act pawhin a keng a ni a thuah 

hian. A ceiling kan siam a, chutih rual rual chuan private tan guarantor-ah Sorkar a ding thei 

lovang tih a tel ta kher lai kha, vawiina amendment tul kan tih laia hi a ni a, Sorkar tihektu leh 

tawng huatthu suhah a rintlak loh zawk public undertaking-te tana quarantor-a kan la tan zel 

theih lai a kan mite, thalai pawh thalai lo pawh, din chhuah tuma capital nei silo, mihausa 

pawisa thlatin cheng 10 punga an han puk ringawt mai te hi  kan hmuhin   Sorkar hian  a  phu 

na na na leh a ding chhuak thei tur chu a pui thei tur a ni tih  duhna avanga he amendment 

Bill hi putluh a ni a.  Mi zawng zawng, a dil zawng zawng pek tur a ni lova, a hlawhtling tur 

leh dinpuitlak ni a ngaihte pui thei lo tawpa kan kut kan han  phuar hi a dik love kan ti a.  

 

  Tin, 1991 atangin India ramah hian liberalization policy kan lo hmang a, hei 

hian a tinzawn ber chu privatization  a ni a. Mizoram Industrial Policy 2012 pawh hi han en 

ila, Sorkar-in Private enterpreneurs-te tan loan a ngaihtuah sak ang tihte,  private participation 

a awm theihna turin road map a siam ang tihte hi a awm  kuau mai a. Hetianga mimal emaw 

mimal company  private institution te kan hnawl vek hi chuan kan Industrial Policy pawh hi a 

kalh deuh tlatin ka hria a. 

 

  Tunah hian kan sawi fo angin kan ramah company lian pui pui za tel an 

operate reng a.  Hengah hianin PPP in emaw join venture emaw pawhin lo ti ve dawn ila, 

partner tur pawh kan la awm pha lo a ni.  Chuti khawp chuan  kan  dinhmun hi a la hniam a, 

sum zawng zawng a hlawmlian State pawnah an hawn thla vek zel a. Khatiang kha anih 

avangin kan mite hi  partner emaw tal an rawn nih chhoh ve theihna turin bul i tan sak ve teh 

ang u tihna a ni mai a.  Central Act te pawh a lo kalh deuh anih pawhin special category kan 

ni a, SSA ah te pawh  hei Member zahawm tak Pu Thangtea-te hun laite pawhin chuti zatin 

rawn tum ve tur a ni an ti a,  e keini zawng, an ti a, e, an ti leh mai a. Khatiang khan kan ram 

mamawh bik thilah  chuan dante pawh exemption te pawh kan dil ve mai turah ka ngai a. Tin, 

tunhmate pawhin mimal tan quarantor-ah hian an lo tang tawh thin em aw ka ti a, ka hre 

chiang chiah lo a, loan pek erawh hi chu kan ngah hle a ni.  Tichuanin Pu Deputy Speaker, 

tuna kan dana ceiling khawih danglam chuanglo tura he bill  hi lokal a ni a.  He kan dan 

hnuaiah hian  25%  of GSDP  chu  crore 2020 lai mai alo ni ta a.  Kum khata kan pek theih hi 

3% a ni a, Crore 242 hi kumtin miin loan lo la dawn ta sela, quarantor-ah kan Sorkar hi a ding 

thiang val val a ni, keimahni dan siam ngeiah hian. Kan bank-te hian 75% loan hi lo  pe 

chhuak phei se chuan crore 1300 chuang  hi kan mipuiten loan lak tur an neih belh leh dawn a 

ni.  Chungah chuan a deserving case bikah chuan Sorkar hi quarator-ah zuk tang thei  se tihna 

mai a ni a. 

 

  Tunah hian Hotel Industry te pawh kan han uar dawn a crore 20 te  crore 10 te 

lo ngai ta sela, miin din chakin intelkhawm pawh niseng, pawisa va puk dawn se, financial 

institution chu a tam, a petu tur chu, mahseng an pe lo ang, Sorkar quarantor a kan din loh 

chuan an pe miah lo ang.  Heng kan mite dinchhuah duh hi i awpbet reng ang, an 

dinchhuahna tur hi i dal reng ang tihna tluk a ni tlat a ni.  Chuvangin, hei hi i hlip teh  ang, a 

tul teah chuan hman ve theih turin kan ti a,  a theih lohna a lo awm anih pawhin a theih dan 

tur  kan zawn a ngai a.  Picnic Spot te pawh lo siam ta ila, mi tamtak eizawnna a awm thei a 

ni, mahse bul tanna an nei lo ang.  Kan tu kan fate hian an nei lo, kei pawhin ti dawn ila loan 

nen lo chuan ka thei lo.  Loan la dawn ila, min ring lovang, min puk tir lovang, sorkar 

quarantor a a tan loh chuan. Chutiang chu anih avangin khatingah khan kan ram hian kan 

mamawh em em Bamboo leh Wood dust Industry te tam tak a lo awm a, heng food 

processing kan han tih zawng zawngte pawh vawiina kan  bill-in a tum chu exit protocol 

NLUP kal chho zel tura a processing-ah hian kan thalaiten hma an lak theihna turin i  pui teh  

ang u tihna a ni,  bul i tan sak teh  ang u tihna a ni. Tunah hian sawhthingte pawh mimalin a 

powder an han siam a, khitah Pragatimaidanah an zuk en tir a, an hralh thei em em a, demand 

tam tak a  awm a, mahse an capacity-in a tlin lo a ni.   Chutah chuan nuai 10 nuai 20 man lek 

pawh kha khawl an lo mamawh a, chu chu quarantor-ah tang ila, han lei ta selangin kan tisual 

miah lo ang. A commission sorkarin kan ei zawk ang, an ding chhuak em em ang, min rul leh 

mai ang.  Chu chu a ni, chutiang ang chu tam tak an awm. Hatkora-te pawh tunah an kit mai 

mai, a uiawm a, herna khawl chu nuai 5 man lek a lawm Pu Deputy Speaker, kha kha miin a 

neih loh miau chuan a ti theilo a ni, khangte chu han pe ve ila, a quarantor-ah han tang ila, 

kum khat hnuah chuan a ding chhuak em em ang, chutiang kawng min daltu dan hi a hnawk 

deuh a ni lawm ni kan ti a ni a. Youth Commission-in a thil tumte pawh hi he dan kan neih 

chhung hi chuan hlen chhoh a har hle dawn a ni a.  Private Hospital-te pawh kan sawi a, a 

thei intel khawmin an dina a lawmawm e, khatiang chu mi tlem te an ni, thei ve lo, duh ve si, 

bul tanna mamawh hi an tam lutuk. Vawiinah hian kan thalaite hian Building leh Road 

Construction Company-te bride construction company te an din ve thei a ni, an din dawn mek 

a ni, mahse sum tello chuan an kal thui miah lovang, chumiah tak chuan kan puih a ngai a ni 

a.  Vawiinah nursery-te kan sawi a, nursery te hi ka tlawh chuak deuh vek tawh a, private 

nursery hlawhtling chu pakhat chiah a awm, Mizoramah hian, engatinge kan tih chuan capital 

an nei lo a ni, an tlin ngang lo a ni,  chung mite chu i dawm chhuak teh ang u kan ti a ni, a bul 

i tan sak teh ang u kan ti a ni.  Hmuh let leh tur awm hauh lovin NLUP-ah mipui tan tiin  thil 

phalin vaibelchhe engzat nge kan dah engatinge kan ui em em, kan kal lehna tur, next to 

NLUP hi chu a processing ,small scale industry, medium and large a ni tlat a ni. Chumia kan 

pen chhohna tur chuan hei hi a pawimawh em em a, he Dan hian min phuar chhung hi chuan 

kal hi a har em em ang. CIDAR te pawh an awm a Tuirial ah, an ti tha em em a ni, mahse khu 

bak capacity an nei tawh lo, khungte khu guarantor-ah han tang ilang, han pui ilangin sawkar 

pate an ni ringawt ang, chhungkua tam tak farmer hi an take care ang, kan ram a ding chhuak 

ang. He thil hi kan ram tluk chhiatna tur nilovin, a dinchhuahna tur bul a ni zawk a ni. Mimal 

an ding chhuak ang, per capita income a pung ang, GSDP a pung ang khatiang zel khan kan 

kal chho dawn a ni a. Chuvang chuan vawiinah hian heng hi kan ngaihtuah dik a ngai ka ti a. 

Amaherawhchu, GFR 246  hian min bar riauva, kan hria a, fimkhur a ngai a ni kan ti a nih 

chuan Pu Deputy Speaker, a bill puluttuin a remtih bawk chuan, zir zui zel atan select 

committee emawah a han refer rih te phei chu, fimkhur thilah a pawina awmin ka hre lova;  

chuti a nih loh chuan a pawng a puia inpaih sak mai hi chu a uiawm ka ti a. Vawiinah hian 

kan thalai tam takin min thlir mek a, “Tha chu ka ti, mahse a theihloh”, tih nghal ringawt hi 

chu, a zira zir chianna pawh awm lova, hetia thuai  bun rik ngawt hi chu thil uiawm tak a ni.  

Naktukah miin bul tan  an duh leh ang a, chutah chuan pawisa an mamawh  leh ang a, mimal 

hausa hian 10% pungin an  puk tir a, chuti chung pawha dinchhuah inbeiseia  puk ngamte chu 

engahnge kan puih loh  ang? an ding chhuak em em ang.  Chuvangin hei hi ngun takin i 

ngaihtuah ang u, thinlung tharin, tih hi ka rawn ngen duh a ni. 

 

DEPUTY SPEAKER : Tlai lam um pawngpar kan tih ang deuh a ni maw?  Kan 

tawp mai dawn emaw ka tia Pu P.P. Thawla 

 

Pu P.P. THAWLA  : He Private Member Bill tha leh zahawm tak mai hi 

sawilo a han liam tir mai chu a uiawm  ka ti leh hnuhawh a,chuvang chuan ngaihpawimawh 

dan tlemte tal han sawi rik kha tha ka ti a ni.  Bill rawn puluttu Member zahawm tak Pu 

K.Liantlinga khan a Bill rawn putluh chungchanga a hriat chian dan te, a inbuaisaih uluk 

dante kha chiang takin hun khamlo takin a rawn sawi ri tawh a.  Khati khawpa  a ngaihtuahna 

thluakte, rilrute hmanga kan ram chhunga thangtharte leh hnathawh tur neilo mi tam tak awm 

mai maite tana hmakhua ngaia thil tha tak mai “The Mizoram Ceiling on government 

Guarantees (amendment) Bill, 2013” a rawn  pulut hi  thil tha tak mai, thahnemngaihna ropui 

tak mai a ni.  Political Party-te tute pawh hi Sorkar lo siam tain rorelna dawhkanah hian  thu 

ta ila, kan ngaihtuah zinga ngaihpawimawh wm ber thin chu kan thangthar lo awm zel turte 

tana an dinhmun ngaihtuahsak, an hmakhua  ngaihtuahte hi a ni  fo a ni.   Chutiang tur chuan 

Member zahawm tak hian ngaihtuahna nasa tak a seng a ni tih kha, a rawn sawifiah dan atang 

khan a chiang hle in ka hria a.  Chuvang chuan a rawn  puluttu member zahawm tak kha a 

fakawm ka ti a, he bill tha tak mai hi member thenkhat khan witdraw mai tur khan an rawn ti 

nual a, chutiang mai tur atan chuan a uiawm a, a phalawm  loh hle a ni.  Amaherawhchu, 

rorelnaah chuan member tam zawkten an tih chu thutlukna a ni mai thin kha a ni a, chuvang 

chuan chutiang mai tur atan chuan a uiawm a, a phalawm lo hle a ni. Chuvang chuan hei hi 

ngaihtuahpui a, thil tul zawk  hi member-ten ngaihtuah a tul reng a ni. Hetianga thangtharte 

hmakhua ngaihna avangin sorkar hmasa MNF sorkar lai pawh khanin Youth Commission te 

dinin thang tharte awm zel dan tur ngaihtuah turin din a ni ta a. Dan vawikhat siam hi a 

famkim thin lova hun a lo kal zel a tlema tihdanglam ngaite a tangkai lo tihdanglamte a awm 

thin avangin Amendment Bill hi putluh a ngai a. Kan Finance Minister rawn sawite kha a tha 

hlein ka hria a, khangte kha zir chian lehzual a thain ka hria a, chu chu ka rawn sawi duh a.  

 

  Tin, tunhmain Resolution te, Bill-te member-te rawn putluh hi Speaker-in 

Opposition Leader-te rawnin ngaihtuah tlan dan tur committee te din a ni fo a, chuvang chuan 

he thil tul tak hi hnawl mai lovin han rial rih a ngaihtuah chhunzawm atan tha kan ti a nih 

chuan kan Speaker zahawm takin Opposition Leader-te rawnin select committee-te din ni 

sela, tichuan vawiinah hian hnawl mai rih lovin ngaihtuah chhunzawm zel atan tih kha ka 

thahnemngaih dan ka rawn sawi ve a ni e, ka lawm e 

 

DEPUTY SPEAKER  : Awle Dr. R.Lalthangliana i lo sawm ang. Han 

sawi tak tak teh u khai. 

 

Dr. R. LALTHANGLIANA  : Pu Dy. Speaker, vawiina resolution puluttu 

member zahawm tak Pu K.Liantlinga hi ka congratulate duh hrim hrim a. Hei kan term kal 

chhoah hian Pu Dy.Speaker, kan MLA tam takte a bikin Ist timer-te pawh a ni thei a, kan 

vanneiin ka hria ruling lamah pawh ngaihtuahna hmang  tak tak kan  nei a, opposition lamah 

pawh kan nei a. Hei hi kan Assembly rorelna min tihausatu niin ka hria a, a lawmawm ka ti 

khawp mai a. Hei a bik takin Pu K.Liantlinga, kan member zahawm takin a ngaihtuahna uluk 

tak a seng a ni tih a move atang khan a lang hle mai a. A ngaihtuahnain a thleng thui hle mai 

a, India ram chauh nilo, rampawn hla tak takte pawh a lo zir chiang hle a ni tihte pawh ka hria 

a, chuvang chuan khati khawpa ngaihtuahna senga thalaite hmakhua tur ngaihtuah a, 

Amendment a rawn pulut hi lawmawm ka ti khawp mai a, a chungah keini Legislture lam 

pawhin lawmthu kan sawi hrim hrim duh a ni.  

 

  Tihian ngaihtuah ta ila, hei House-ah hian kum 25 lai ka lo awm ve tawh a, a 

chang hi chuan concensus deuh mai hian Pu Dy. Speaker,  kan pass ve thinte pawh a awm 

kha mawle, ngaihtuahna kan neih thin kha, a idea-ah khan kan han ngaihtuah khan tha kan ti 

tlang deuh vek mai a, dinglam amite pawhin, amarawhchu, tih awm thin kha vawiinah chuan 

kha barrier, a mu tan lai kha kan sut tlang a thain ka hria a. Sorkar hmasa hunlai khan Youth 

Commission kan din a, hemiin a tum ber chu thalaite khawvel tharah hlankai a ni tawp mai a. 

Chumi hmang chuan ngaihtuahna a bik takin kan seng a, amaherawhchu, sorkar inthlak ta 

avangin khami kan ngaihtuahna ang kha sorkar kal zelte pawhin an put chin ka hre chiah 

lova. Amaherawhchu, keini chuan kan ngaipawimawh hle tih kha ka’n sawi nawn leh duh a. 

Tin, hei far east ram khi Pu Dy.Speaker, kan han kal tawh a 1990 niin ka hria kan kal kha, 

India ram atangin mi 32 min thlang chhuak a, kan Minister zahawm tak Pu Zoram Sangliana 

pawh hi a kal tel ve a, ka mitthlain ka hmu reng a, thalai rualte far east keimahni ang hmel pu 

veten sorkar hna ringawtlo hna dang thawh an uar hle mai, Farming-ah hian a singtel tak tak 

an lut a ni. A hranpain Farmer Union-te pawhin thlawhtheihna te pawh an nei a nih chu 

mawle, chuti khawp chuan kut hnathawh leh keinina kuthnathawh kan tih ang chi hi an lo 

thawk hreh reng reng lo mai a, khawvelin vawiinah hian a ken chu hna chu ni te pawhin a 

lang a. A thu hrimin kan hria a, kan khawvelin a rawn ken tawh hi chu PPP mode hi a ni vek 

tawh mai a. Sorkara luh chilh a, a sorkara government employees nih ringawt hi a ni tawh 

miah lo, thil tam tak Pathianin anmahni thluaka potential ngaihtuahna fim, thluak tha a pek hi 

a taka a hman tangkaitirna tur atana vawiinah hian kan member zahawm takin ngaihtuahna 

senga, hetiang amendment a rawn pulut a ni tih hi kei pawh hian zaa za ka thlawp vein ka 

hria a, a lawmawm ka ti khawp mai. 

 

  Ni e, dan leh dun hi chu a awm anga, nichinah khanin kan group leader Pu 

Duha khan a rawn sawi zauh a. A hminga Education Minister te tlinglo taka ka han nih lai vel 

khan harsatna lian deuh mai 2006 leh 2007 bawr vel khan SSA a funding pattern an ti a State 

sorkarin zaa sawmhnih leh panga in pe ve tur a ni, 2007 atang hian Central sorkarin zaa 

sawmsarih panga, chuan 25%  hi chu State sorkar-in tum ve rawh u an tih khan, kan kal thei 

dawn lo in kan hria a, North East Education Minister-te kan inkokhawm a. Prime Minister 

kan hmu a, Finance Minister kan hmu a, Dy.Chairman,Planning Commission kan hmu a, 

Official lampang  Union Secreary for Human Resource Development phei kha chuanin nawr 

nawr tawh suh u thil theih a ni lo, India ram pum pui National level-ah guideline fel tak  a 

awm a, in su tlang lo ang min ti a ni. Mahse thil theih loh hi a lo awm lova Pu Dy.Speaker, 

vanneihthlak takin 2007 khan 90 – 10 in min tihsak ta a, vawiin thleng hian India hmarchhak 

State 8 Sikkim tel hian 90 – 10  funding patern a hi SSA bikah hian a kal a ni. 

 

  Chutiang deuh bawk chuan Forest-ah hian  Integrated Forest Protection 

Scheme kan ti a IFPS ah hian.( Dy.Speaker : minutes 4 i la nei a,khami kha leader i nihna 

angin minutes 10 kan pe che a ni) Tah pawh hian 75 – 25 kha an ti tlat mai a. Tahchuan, 

North East kan inkokhawm a Minister zawng zawngin joint signature  kan pe a meeting kan 

kova. Kan zuk thlen a, thla 2 chhungin khatih hunlaia Cabinet Minister, Forest khanin 

Cabinet meeting-ah kha guideline kha a pulut a, kha guideline North East tan chauh a 

tihdanglam tur kha min tihdanglam sak tho.  

 

  Chuvang chuan Dan chu a awm ang, Act Rules tam tak a awm ang, nimahse 

mihring avang a ni, kan harsatna tak tak min hriatthiampuina tur atana thil hi kan zuk thlen 

thiam chuan Pu Dy.Speaker, thil hi tih theih a ni tih hi ka sawi duh ve hrim hrim. Chuvang 

chuan huphurh ena kan ena, tih theih lo tura kan ngai ringawt thin hi Pu Dy.Speaker, a dik lo 

in ka hria a, chuvang chuan kan Finance Minister sawi pawh kha a dik em emin ka ring. 

Amaherawhchu, khang kha kan tih theih loh phahna tur atana kan ngaih ngheh tlatna, rillru 

ngaihtuahna kha kan thlak thleng a pawimawhin ka hria a, ka’n tarlang duh a ni. 

 

  Tichuan, vawiina kan amendment puluttuin a rawn putluh hi  fimkhur leh uluk 

zawka ngaihtuahna seng ila kan ti a nih chuan Select Committee tunhma zawng zawng pawha 

he House ah pawh kan din, kan Speaker zahawm takin kan House Leader-te leh opposition-te 

pawh tha a tih angin min rawn sela. Khang khanin uluk deuhin ngaihtuah ila, hei tih tak emah 

chuan hun kan la nei hlek alawm maw le. Session-te  pawh kan la nei leh turah ngai ila, in 

drop tir teh tawp tih te, in withdraw tir teh tawp tih hi chu kei chu ka ui khawp mai a. A idea 

hi a tha si a, khati zawng khanin Pu Dy.Speaker, kalpui mai ni sela tih hi ka rawt duh a ni. 

Kan thawk ho hi helam a mi thenkhat kan hotu thenkhatte nen i dinglama mite kha in ti in ti 

bawk a. In thawhhona pawh hi a tha lehzual dawn alawm maw le. Khati zawng khan 

ngaihtuahna han hmang thar teh u ka’n ti a ni. A, thawhhona thatna tur atan pawh a 

pawimawh hrim hrim. Chuvangin he House hian thil tha kan tih tlanah hi chuan nghet takin 

ding ila, thawhhona a chhiat vek phei chuan pawi deuh tur a nia. He lamah an lo kal daih mai 

thei a ni, kha pawh kha i ven ve a ngai a nia aw.Vawiinah hian amendment hi pawimawh ka 

ti khawp mai a. A buatsaihtu pawh hi a buatsaihna hi zahawm ka ti a, ka hlutsaka, hetiang 

ngawta in withdraw tir teh tawp hi chu Pu Dy.Speaker, thil tih chiah ka ngai lo a ni tih kha ka 

sawi a ni, ka lawm e. 

 

DEPUTY SPEAKER  : Le, member sawitur kan la awm em? kan  awm tawh 

loh tak tak chuan, a bill neitu kan sawm anga. Ani khan tawifel deuhin a sawifiah ngaite han 

sawifiah sela, pass a rawn dil dawn nge a rawn withdraw dawn, a bill neitu a ni a. I lo sawm 

teh ang u. 

 

Pu K.LIANTLINGA  : Pu Dy.Speaker, ka lawm e. Hei ka bill hi ngun taka 

ngaihtuaha thil tih a ni a. House-ah ka han pharh ta a, a sawitute pawh khan an sawi tha aviau 

a, a support an awm bawk a, support lo an awm bawk a. Ka sawi ang khan he thil hi ruling 

leh opposition zawngin la lo ula, kan thalai sing tel te leh kut hnathawktu (unskill) nuia telte 

tana thil tha tur leh ruahmanna a ni a. Tin, kan economy that loh zia en chungin ka tih lai kha, 

tuna kan that loh zia, lei kan bat nasat zia en chung khan he thil hi tih a ngai a ni. Chuvang 

chuanin tunah hian ` 4000 crore vel chu kan ba a, hemi hnawhkhahna tur atana tih a ni. Kha 

kha Member zahawmtak Pu T.T. Zothansanga khan economy chhe chunga tih talh tum tih 

ang zawng deuh hlek khan a rawn sawi niin ka hria a, khatiang zawng a ni lova. Heng leiba 

kan neih nasat hi kan thalai rual nuai telte nena hna kan thawh ho a, he kan GSDP hi kan 

hmang chho a nih chuan, hei hian ko ri a tu dawn a. Tin, kan debt management te a siamtha 

ang a, leiba hi a hniam dawn a ni. India Sorkar ngei pawh khan kum 1991 khan leiba a neih 

bakah, sum kar thum tla chauh World Bank reserve a nei tawh a ni; Mahse Privatisation te, 

Free economy te an han puan chhoh khan nasa takin mi a tiphur a, chu chuan Indian economy 

a siamtha a ni tih te pawh kan sawi tawh a, khatiang zawng zawk kha a ni. He bill-in a tum 

chu mi na zawng hnenah Loan pek lam a ni lo. Guarantee pek awmzia te pawh hi kan zir 

chian a ngai a ni, Guarantee i pek kha. Entirnan, Company pakhat tan khan 10 crore lo pe ta 

sela, Bank-ah reserve a nei ang a, Company dangte a an financial soundness ah khan ` 10 

crore, 15 crore an neih chuan, anni khan kawppui tlakah an lo ngai dawn a. Entirnan, hna 

cheng crore 150 man pawh lo la ta sela, hna thawh dawn hunah 10% vel pawisa kha an 

pechhuak a, an Account tak tak ami hi pawisa a che ngai lo. Chuvang chuan, ngun takin 

awmzia hi kan zir chian a ngai a ni. Railway Tender kha kan thianpain ka chhang ve duh a ti 

a, kan han zawt chiang a, thawhpui tur Company-te pawh an nei a. Amaherawhchu, an han 

enchiang a, tender chhuakah khan last 3 years work done ah ` 150 crore neih alo ngai tlat mai 

a, Tender chhan hmain an tla nghal a. Company dang thawhpui tura an han zawn khan cash 

balance ` 5 crore in nei em? an ti a. ` 5 crore nei kha kan lo awm reng reng lo mai a. 

Amaherawhchu, tunah hian kan thalaite company kha kan sawrkar Government Guarantee lo 

pe selang chuan, nei e, ` 10 crore Bank-ah kan nei a, financial soundness pawh kan pe thei a 

ni, an tih chuan an thawhpui duh mai dawn a ni. Khang company-te nen khan joint venture in 

an thawk thei mai dawn a ni. Tuna kan pawisa luang liam ruih ruih hi a hlep crores 

engemawzah hi kan thalai, Mizo tlangvalten an chang ve thei dawn a ni. Thalai han tih pawh 

hian kum 20 atanga kum 55 inkar hi thalai an ni. Tuna kan thalai lehkha zirlaite emaw, rawn 

zirchhuak tur kan tihna a ni lo. Zir chhuak tawh han thawh tur neilote tan a ni. Khang ho khan 

hma lo hruai sela, khang thalaite train tha tur khan, Institution tha,  Company tha kan lo din 

ve thei dawn a ni. Ka sawi tawh ang khan, Mizoramah hian hna tam tak cheng vaibelchhe 

sang telin a lo lut a. Kan thalaite tan hai chhuah ve theih dan hi kan zawng tur a ni. Vawiinah 

hian Dan pakhat avanga kan thalaite tan a theih loh anga kan ngai anih chuan, kan thalaite 

manganna leh ngaihtuahna, kan tibeidawng anih chuan a pawi hle ang. Sum leh pai harsatna 

avangin kan thalaite dinchhuah ve na turah harsatna  siamtu-ah kan tang thei a ni. Chuvang 

chuan, inngaihtuah chian a ngai. Kan Education Minister-in a sawi ang khan, thiamna, human 

development, human resource kha, kan hman tangkai theihna tur chu Sorkarte nen hian 

tangrual i la tihna a ni a, kan economy a siamtha dawn a ni. Chu chu helaia Member 

zahawmtak Pu T.T. Zothansanga’n a rawn sawi laite pawh kha a ni a. 

 

  Tin, kan Finance Minister zahawmtak pawh khan a sawi a, Dan hi chu Dan a 

ni. Kan State-ah chuan Legislators kan ni. Tin, National Level-ah pawh khuan Legislators 

chu kan MP te an awm a ni. Tin, dan hnuaiah chuan kan awm theuh a, mahse dan chu 

siamthat theih loh a awm lo. Dik tak chuan politics-ah chuan khawvelah hian tih theih loh a 

awm lo. Independence pawh kan nei thei, full sovereign state pawh kan ni thei. Chuvang 

chuan dan pakhat inziak avanga harsatna tawkah inngai reng reng lo ila ka duh a. Tin, kan 

inngaih pawh ka ring lo a. Pu Thangtea sawi ang khan.. 

 

DEPUTY  SPEAKER : Member dang sawi ang kha windup system a i rawn 

quote veleh vek chuan a rei dawn lutuk a, chuvang chuanin nichinah khan i rawn move tawh 

a, helaiah hianin a bill kha sawifiah a pass i rawn dil dawn nge, tawi fel deuh khan han hrual 

mum la a tha ang a. Member dang zawng zawng sawi kha i chhan ve vek dawn a, Minister 

windup ang hrima i ti dawn anih chuan i ti rei lutuk ang. 

 

Pu K.LIANTLINGA  : Dan siamthat hi a pawimawh em avangin kan thalai 

zawng zawng Mizoram mipuite tana thil tha anih avang hian, dik tak chuan kan bill pass nen 

khan a danglamna em em a awm chuang em ni? Pu Dy. Speaker, engpawh nisela fiah thei 

ang bera han sawi chu ......... 

 

DEPUTY SPEAKER : Nia, member te rawn sawi kha chhan vek a khatia wind 

up system a i rawn tih ve ringawt kha chuanin thil a fel lova, chuvangin, i ngaihdan kha 

nichinah i sawi tawh a, chuvangin tlem han sawifiah a pass emaw withdraw emaw tih mai 

kha a fel ang a. Anih kha chuanin a bul atang bawk khan kan ti anga, member dang zawng 

zawngte khan an rawn chhang leh thei tawh si lova. 

Pu K LIANTLIANGA : Pu Dy. Speaker wound up han tihah khan, thil han 

sawifiah loh kha chuan. Tunah entirnan, ka move a ka sawi a, tahchuan anniin min rawn 

counter si a, counter-na ka sawifiah ve si loh te chuan  

 

DEPUTY SPEAKER :  Counter zel dawn kha chuan a dik lovang, pass rawn dil 

la, a bill zawk kha a nia i rawn sawifiah tur chu, member-te chhan ang kha nangin i va 

sawifiah leh vek chuan a dik lovang. I Bill zawk kha nangman i rawn move tawh a i rawn 

sawi tawh a, rawn sawifiah la tichuanin pass dawn nge i withdraw dawn tih kha rawn dil mai 

la a tha ange. 

 

Pu K. LIANTLIANGA : Khatiang ringawt kha chu a ni bik lo turah pawh ngai ta 

ila. Member hrang hrangte pawhin an han sawi a, nidangahte pawh bill han sawinaah te khan 

an sawi thoin ka hria. Han hrilhfiahna leh chhannate pawh kha thil tul ve tho a ni a. A dik tak 

chuan hengte hi chu zalen taka kan sawi theih turah ka ngai a, chair lamten min dang tlat anih 

kha chuan ............ 

 

DEPUTY  SPEAKER : Dang tlat lam a ni lova, nichinah zalen takin i move 

hrep tawh a ni. Zalen takin time awm miah lovin i move tawh a. Member-te zawk kha minute 

5 te te chauh kan pe tawh zawk a. Tichuan tawi te mai khan han sawifiah ve mai la.  

 

Pu K. LIANTLIANGA : Engpawh ni sela, ka han sawi chho anga rei vak lo turah 

ngai ta ila, kan Dy. Speaker berin a rem tih loh chuan. Heng hi kan han sawina chhan a chu, 

kan thalaite hian enjoy thei sela tih kha ka duh a ni. Tunah hian lo pass lo pawh ni ila, thalaite 

pawn an la zir chiang dawn a, kan la zir chiang zel dawn a. Tun lo pawh hi amendment siam  

pawh a la ngai mai thei a, khang ang chi kha thil tamtak a awm a. Tin, member  thenkhat 

sawi ang khan kan Bill tha taka min sawipuitute hnenah lawmthu ka sawi a, tin, a 

hrethiamlote pawh khan an hriat thiam tho chu ka ring a, kan ram leh hnam tan he bill hi a 

pawimawh em em a ni tih ka sawi duh a, tin he House ngei hian min pass-pui a thain ka hria 

a; chung atan chuan a tul a nih chuan rawtnate pawh kha a awm a, kan thalaite tan a nih 

avangin duh loh ngawt theih a ni lo a, duh ngawt theih pawh a ni lo va, inhnialna a awm 

chuan Select Committee-in en sela lo zir chiang sela ( DY. SPEAKER :   Select Committee 

kan siam dawn a nih chuan  a hranpain kan  Danin a phut a Dan 422-nain a hranpa a Motion 

kha tih leh a ngai, chuvang chuan kha kha Select Committee-ah khan vawm luh mai theih a ni 

lo a ni.) A nih leh a Dan ang chuan engtiang a Motion chu putluh tur nge?  ( DY. SPEAKER: 

Dan  222-na behchhana Move tur a ni ang a, tunah Motion kha chawp leh chilha han tih mai 

theih a ni lova, chuvang chuan Withdraw i duh chuan  Withdraw i dil thei ang a, Pass i duh 

chuan Pass i dil thei ang.) Engpawh nisela, he Dan kal phung  hi a that avangin, Mizoram 

pumpui Economy siam thatna tur a ni a, tin kan thalai tam tak hna neilote tan a that avangin 

kei chuan ka Withdraw phal lo a ni, min pass-pui duh lo a nih chuan thu hran pawh lo ni sela, 

engpawh nise, kan thalai hna nei lo leh mi tam tak hna zawn theihna tur a nih avangin ‘The 

Mizoram Ceiling on Govt. Guarantee (Amendment) Bill 2013’ hi Member zahawm tak takten 

min pass-pui ngei turin ka rawn ngen che u a ni e. 

DEPUTY SPEAKER  : Aw le, kan Bill neituin pass a rawn dil angin kan buk 

ang a, “The Mizoram Ceiling on Govt Guaranttee (Amendment) Bill 2013” hi pass remti 

apiangin ‘remti’ ti rawh ule, remti loin ‘remti lo’ tirawh u le, remti lo tih kha  a ri ring hle mai 

a, chuvang chuan, “The Mizoram Ceiling On Govt Guarantee (Amendment Bill) 2013” hi 

House-in a hnawl ta a ni. 

 

  Tunah chuan Private Members’ Resolution lamah kan kal tawh ang a. 

Resolution hi 18 lai a lo lut a, kan Dan 124-nain a phut ang khan ni 12.3.13 khan Ballot a ni 

tawh a, a copy pawh kha kan rawn sem tawh a, a indawt dan pawh kha Resolution No 1 kha 

kan la ang a. A Resolution neitu member zahawm tak Pu John Siamkunga’n rawn move sela, 

a move turin i lo sawm ang u. 

 

Pu JOHN SIAMKUNGA  : Pu Dy. Speaker ka lawm e. Ka Resolution “Kan 

Sorkarin NLUP a kalpui mek hi a hlawhtlinna a lan chhoh zel avangin NLUP hi chhunzawm 

zel ni rawh se” tih he House zahawm taka Move min phal sak avangin ka lawm e. NLUP hi 

kum 3 lai kal chhohpui a nih hnu hian hlawhtlinna kawng hrang hrangin kan hmu tam hle a, a 

bikin a thar rang chi - hmun phiah lamah te, sangha lamah leh thil dang dangah kan hmu chho 

zel a, chutih laiin a thar muang chi lampangah kum engemaw zat nghah turin  kan  intam  

chho  mek  a,  a  bikin  rubber  lam  te,  serthlum  te,  coffee  te,  thingpuite  erawh  kha  chu  

a  rah  hi  la  hmuh  mai  theih  lovin  a  awm  a,  chutiang  chu  tuna  kan  dinhmun  a  ni a.   

 

  Tin,  Mizo mizia  hi intodelh  tum  tlat hi kan  ni  a,  chu  mizia  chu  kan  pi  

leh  pute  nunah khan  kan  hmu  thin  a  ni. Kan  pi  leh  pute  nun  dan chanchin kan  chhiar  

thin  atang  chuan  chhungkaw  tinin  hawp khawp  neih  tum khan  ram  an valh  thin  a,  

thalai  hnathawk  peihlo  an  awm  ngai  lova,  Lal-in  a  khua  leh  tuite  ei  leh bara  an  

intodelhna  turin  nasa  takin  tan  a  la  thin  a,  chhungtinin  thenawmte  neih  ringa  intunnun  

an  tum  lova,  hawp  khawp  neih  ngei buh  leh  balah  an  tum vek  a,  an  Lo-ah  te pawh  

hmarcha  te,  mai te,  maipawl  te  leh  be  chi  hrang  hrangte  chingin  thenawm  khawvengte  

ban  lova  mahni  indodelh  tum  tlat  hnam  kha  kan  ni  thin  a. Engkim  neih  ve  vek  kan  

tumna  chhan  hi  intodelh  tumna  rilru  lian  tak  a  ni,  chumi  anih  avang  chuan  khawtin  

an  intodelh  tlangpui  a,  khawtlang  an  hlim  a,  an  nun  a awhawm  em  em  a  ni.  Mahse,  

chu  kan  nun  duhawm  tak  mai  chu  politic  kalsual  avangin  kum  1966  khan  alo 

danglam  zo ta  a,  Mizoram  chu  rambuaiah  kan  han  lut  ta  a,  sawikhawm  kan  ni  a,  

khaw  li, nga, sarih  te khaw khatah khungkhawm  kan  ni  a,  kan  chhungkhat  laina  kha  

khua  a  awmte kha kan  va  bel  hlawm kha  a  ni  a,  tahchuan  chhungkaw  pakhat  neih  

ringin  kan  han  nung  a,  rei  kan  daih  lova,  tah  chuan  retheih  bul  kan  han  tan  chho  ta  

a  ni.  Kan  kalsan  buh  leh balte  kha  sipaiten  min  halsak  vek a,  lak  an  phal  tawh  si  

lova.  Tichuan,  khaw  lian  deuh  hlekah  retheih  bul tan  turin  khungkhawm  kan  lo  ni  

chho  ta  a,  chumi  hnu  lawkah  chuan  eichhiat  avangin  hri  a  lo  leng  a,  an  thi  chum  

chum  mai  a,  chutiang  chuan  kan  tuar  chho  a  ni,  tam tak  chu  kha  retheihna  khura  lut  

tawh  kan  nih  avang  khan  kan  dingchhuak  zo  lova,  retheihnain min  kaihkuah  hneh  em  

avangin  talchhuah  ngaihna  kan  hre  ta  lova ni. 

  Chutia  chhungkaw  tam tak  kan  inchenpawlh  tak  hnuah  chuan  nun  a  lo  

bawlhhlawh  zo ta  a,  ruk  ruk  a  leng  a,  mipat  hmeichhiatna  lamah  kan  tlan  nasa  a,  zu  

leh  sa  lamah  kan  tlan nasa  bawk  a,  hnathawk  lova  ei hmuh  tumna  a  lian  a,  mi neih  

ringa  nun  kha  zahah kan  la  tawhlo  reng  reng.  Kan  nun  kha  alo  chhe  zo  tawh  a,  

thluaka  eizawn  tum  kan  tam  tial  tial  a,  ho te  a  thawk  lova  pawisa  lakluh  tum  kan  lo  

tam ta  a ni.  Chumi  anih  avang  chuan  kan  economic  dinhmun  kha  a  chhe  tial  tial  a,  

intodelh  chu  sawi  loh, a  ni telin  chhungtin  kan rethei  a,  ramin  a  tuar  ta  takmeuh  meuh  

a  ni.   Kan  moral  a  chhe  zova,  nunze  mumal  awm  lovin  kan  tal  ta  a  ni.  Chu  chu  kan  

MNF  President  zahawm  tak  khan  remna  leh  muanna  kan  neih  hnu  khan  moral  

reformation  hi  a  ngai  a  ni tih  kha  a rawn  auchhuahpui  nghal  a  ni.  Kan  Mizo  ze  mawi  

tak  tunhmaa  kan  neih  thin  intodelhna  rilrua  kha  tuh  leh  hi  a pawimawh  em  em  a  

Mizote  thinlungah  hian,  chumi  tuh  leh  thei  tur  chuan  theih  tawpin  Congress  Party  

chuan  hma  la  in,  tuna  sorkar  pawhin  theihtawp  a  chhuah  takmeuh  meuh  a  ni. 

 

  Hetiang  hi  party dang  pawn  an tum  ve  tho,  P.C.  Sorkar  khan  Garden  

Colony  a  lo  dinpui  ve  a,  chutiang  bawkin  MNF  khan  MIP  alo  dinpui  ve  a,  mahse  

hlawhtlinna  mumal tak  awm  lovin  a  kalchho  zuih  ral  leh  ta  a  ni.  Congress  Sorkar  

erawh  chuan  mut mawh  hnar mawhah kan  neih  avangin  kum  1993  khan  NLUP  Project  

hi  kan  lo kalpui  chho ta  a,  kan  duh  angin  hlawhtling  lo  mahsela  tam  takin  an  

hlawhtlinpui  a  ni.  Vawiina  DDK  a  kan  hmuh  te,  Local  Channel  a kan  hmuh  

kuthnathawk  hlawhtling  tak takte  hi  khatih  laia  NLUP  tihlawhtling  tam  takte  kha  an  

tel  ve  a  ni. 

 

  Pu  Dy. Speaker, kan  hriat  theuh  angin  Congress Sorkar  chuan  kum  2008  

inthlana  sorkarna  kan  han  chan  khan  theihtawp  kan  han  chhuah  leh  ta  a,  Mizo  mipui  

kuthnathawka  eizawng  zaa sawmruk  te  hian  lei  rem  rapa  hma  an  lak  loh  chuan  

Mizoram  hi  a  ropui  ngai  lovang  tih  hi  kan  ngaihdan  nghet  tak a  ni.  Chuvang  chuan  

kuthnathawktu  rethei  te  te  mahni  chakna  a  hma  la  thei  tawh  lo,  sum  lu  an  neih  loh  

avanga  mangang  em  em,  loan  pawh  la  dawn  se  dahkham  (morgaged)  tur  tha  nei  lo  

hma  lak  chak  si  ten  hma  an  lak  theih  nan  NLUP  hnuaiah  sorkar  chuan  tanpuina  a  pe  

ta  a  ni.  14
th

  January,  2011  khan  a  Phase-I  thawh  khatna  chu  chhungkaw  45139  

hnenah  a  sem  tan  leh  ta  a,  chumi  avang  chuan  mipui  an  hlim  em  em  a,  lawm  

avanga  tap  zawih  zawih  pawh  sawi  tur  an  awm  teuh  a  ni.  Tuna  kan  hmalak mekna  

Phase-I  hi  instalment  hnuhnung  ber  kan  sem  tawh  hlawm  a,  sem  loh  tlem  ala  awm  a  

ni  maithei  a.  Phase-II  hi  1
st
  installment  tam  tak  kan  sem tawh  bawk  a,  a  Phase-III  

pawh  hi  sem  hman  kan  tum  a  ni.  NLUP  hi  kuthnathawktute  khaichhuahna  programme  

ropui  tak  a  nih  rualin  sik  leh  sa  danglam  chho  mek  avanga  ram  lo  lum  zel  tur  

global  warming  venna  tha  a  ni  bawk  dawn  a.  Tlang  ram  lo  neih  kan  kalsan  hret  hret  

avangin   ram  ngaw  kan  nei  zau  tulh  tulh  dawn  a  chu  chuan  boruak  a  tithianghlimin  a  

tivawt  dawn  a,  bakah  tuihna  a  ti  tam  bawk  dawn  a  ni.  Ram  ngaw  a  lo  zau  zel  

avang  chuan  leilung  luang  ral  zel  tur  kha  a  veng  nghal  bawk  dawn  a  tin,  leimin  leh 

tuilian  a  titlem  bawk  dawn  a,  zau  zawka  ngaihtuah  chuan  NLUP  pawimawhna  hi  

sawi  fiah  sen  har  tak  a  ni. 

  Tin, Pu Dy. Speaker,  mi  thenkhat  hian  Prime  Minister  package  a ni  e,  

nilove  tihah  hian  inhnial  nan  an  hmang  thin  a;  amaherawhchu,  Cabinet  Committee  on  

Economic  Affairs-in  a  lo  ruahman  danah  chuan  vaibelchhe  2873.13  hi  a  lo  ruahman  

fel  a  ni,  a  zat  kan  sawi  theih  hi  chuan  packed  hranin  a  awm  a  ni  tih  a  chiang  a.  

Chuvangin  hei  hi  chu  inhnialna  chiah  pawh  kei  chuan  ka  ngai  lova,  a  zat  kan  sawi  

theih  miau  hi  chuan  dah  hran  a  awm  a  ni  tih  kha  a  chiang  thawkhat  hlein  ka  hria.  

Tin,  Pu  Speaker,  hei  NLUP  kan  kalpui  zelna  hian  hlawhtlinna  tam  tak  kan  hmu  tawh  

a,  a  bikin  Auto  Rickshaw -ah  te.  A  hmasa  a  kan  semah  khan  90  chuang  kan  semin  

ka  hria  a,  a  tuk  mai  atangin  a  rah  an  seng  a  ni,  tunah  hian  100  vel  bawr  sem  leh  

tum  a  ni  a,  chubakah  bawnghnute-te  pawh  kan  thar  chho  tam  tial  tial  a  tunah  hian  

1576  Bawng  lian  chi  kan  han  sem  a,  tunah  hian  ICMR  (Indian  Council  of  Medical  

Reserve)  in  a  chhut  danin  metric  ton  81623  lai  hi  kan  mamawh  tur  a  ni  a  chutihlaiin  

kan  tharchhuah  mek  hi  metric  ton  13950  chauh  ala  ni.  Hengah  hian  tan  lakna  tur  

tam  tak  ala  awm  avangin  NLUP  hlawhtling  chho  mek  hi  chhawm  nun  chhoh  zel  ala  

ngai  a  ni  tih  kha  a  chiang  a.  Tin,  Sa  lamah  IMCR-in  a  chhut  dan  chuan  metric  ton 

13965  kan  mamawh  a  ni,  chutihlai  chuan  kan  tharchhuah  hi  metric  ton  13158  a  ni  a,  

metric  ton  1000  dawn  lai  hi  chu  kan  la  mamawh  hle  a  ni,  Sa  ah  hian  kan  la  

intodelh  lo  nasa,  chuvang  chuan  Bawng  te,  Vawk,  Ar  te  leh  Sial  etc.  vulhtute  pawh  

nasa  taka  tan  chhoh  zel  a la  ngaiin  kan  la  chhawm  chhoh  zel  pawh  a  ngai  a  ni. 

 

  Tin,  Pangang  vulhna  lamah  hlawhtlinna  kan  hmu  chho  zel  a,  mi  tam  

takin  income  sing  tel  nuai  tel  an  nei  chho  mek  zel  a  tin,  chutihlaiin  Desktop  

Publishing  lamah  pawh  hmasawnna  nasa  tak  kan  hmu,  tin,  hmunphiah  lamah  pawh  

nuai  tel  sing  tel  nei  an  tam  tawh,  puanthui  lamah  pawh  hlawhtling  tam  tak  an  awm  

tin,  puantah  lamah  pawh,  pheikhawk  siamtu  lamah  te,  lumehna  lamah  te,  eichawp  

dawr  hawnna  lamah  te  pawh  hian  Aizawl  khaw  chhungah  ngei  pawh  dawr  hawnga  ei  

hmu  tam  tak  an  awm.  Chutiang  zel  chuan  hlawhtlinna  hi  kan  hmu  chho  zel  a,  kan  la  

hmu  chho  zel  dawn  bawk  a.  Tin,  leilet  lamah  pawh  WRC-I-ah  hian  hlawhtlinna  nasa  

tak  kan  hmu  tawh  a,  WRC-II-ah  pawh  hian   kan  hmu  tawh  a  ni.  Lunglei  District-a  

WRC-II  a  pahnihna  C. Lalpianthanga  loah  hian  ka  feh  ve  a,  a  hlawhtlinna  hmuh  a  

nuam  khawp  mai,  a  lo  a  zau,  a  buhte  kan  va  seng  ve  a  kan  va  chil  ve  a,  a  nuam  

khawp  mai.  Khatiang  anga  kan  kuthnathawktute  an  hlawhtlin  chhoh  zel  chuan  Zoram  

economy  hi  NLUP  avang  hian  a  danglam  chho  dawrh  dawrh  dawn  niin  ka  hria.  

Tichuan,  Horticulture  lamah  hian  tunah  hlawhtlinna  a  lang  chho  mek  zel  a  Serthlum  

chingtute  an  hlawhtling  chho  mek  zel  a,  a  bikin  ka  bialah  phei  chuan  khaw  khatah  

kung  400,500,1000  nei  an  tam  tawh  a  ni. Tin, chubakah Thingpui te, Rubber te, Coffee 

chingtute, tunah hian hmasawnna kawng zawhin kan kal chho mek zel bawk a ni. Pu 

Dy.Speaker, NLUP hi a tha em em a, trade chi hrang hrang thlangtuten an hlawhtlinpui mek 

a, mi tam takin an thawh rah an seng mek a ni, chutih rualin trade then khat thlangtu, a kum 

tam deuh ngai chi  kum 4, kum 5, kum 7 lai ngai thlangtute pawh tunah hian chhawm nun 

chhoh zel tlakin tam tak chu an hlawhtling chho mek zel bawk a ni. Chumi a nih avang chuan 

Central sorkar pawn sum kan la ngah si a, vaibelchhe 2873 ah hian cheng vaibelchhe 1000 

emaw lek kan la hmang si a, a enkawl chhoh zelna turte ngaihtuah tul a ti a, chumi a nih 

avang chuan  exit protocol min duan sak a ni.  Pu Dy.Speaker, NLUP sum kan la hmang bang 

nasa tih kan sawi tawh kha, chutiang a nih avang chuan ‘Kan sorkarin NLUP a kalpui mek hi 

a hlawhtlinna a lan chhoh zel avangin NLUP hi chhunzawm zel ni rawh se’ tih hi he House 

zahawmtakah hian min ngaihtuahpuia, min sawipuia min pass-pui turin ka han ngen a ni e, ka 

lawm e. 

 

DEPUTY SEPEAKER : Kan Resolution No.1 ‘Kan Sorkarin NLUP a kalpui 

mek hi a hlawhtlinna a lan chhoh zel avangin NLUP hi chhunzawm zel ni rawh se’ tih chu a 

Resolution neitu Pu John Siamkunga’n a rawn move ta a, kan sawiho zui mai a nga. Nidanga 

resolution kan lo sawiho thin tawh angin 10 minutes  kha inpe leh mai ila tha kan ti em? Anih 

leh member-ten 10 minutes kan sawiho a nga, vawiin  hi dar 4 pm kan ban hun a ni a, a sawi 

tur kha chuan han sawi deuh vat vat mai ula a tha awm e a, tunge han sawi hmasa ang ilo 

sawm teh ang. 

 

Pu LALDUHOMA : Pu Dy.Speaker, dar 4 ah khan kan bang hrim hrim dawn nge, 

kan pel thei dawn tih kan hriat lawk deuh loh chuan. 

 

DEPUTY SPEAKER : House remtihna ang ang a ni mai, a hnu kha kan han 

hmang chho a nga, dar 4 ah kan zo hmanlo a nih chuan  House khan kan zawh hma chu i ti 

ang aw kan tih chuan kan extend leh mai a nga, kha kha chu House-in kan la ngaihtuah dawn 

nia, tunge han sawi ang le, Pu Robiaka i lo sawm ang. 

 

Pu  LALROBIAKA : Pu Dy.Speaker ka lawm e, vawiinah hian NLUP chungchang 

kan member zahawmtakin Resolution a rawn putluh hi a lawmawm hlein ka hria a, vawiinah 

hian  a tira  awilotute pawh khan engtinnge kan tih ang, engtinnge kan kal ve ang, engtinnge 

kan chhawr tangkai ang tiin vawiinah hi chuan ngaihtuahna an nei mek niin ka hria a.  

 

  NLUP hi  1993 a hmasa kan han tih chhoh lai khan nasa takin a hlawhtling a, 

chutih rual erawh chuan a thawk tha duhlote, tam tak beidawngin an awm a ni, khatihlai khan 

opposition te, party dangte khan nasa takin an sawisel a, an sawiselnaah chuan lo dawng ula 

amaherawhchu, tihlawhtling suh u tih kha an thunawn a ni,  mahse, vawiin nen erawh chuan 

a inanglo ta hle mai, vawiinah chuan party party sawi lovin he  huapzo sorkar hian nasa takin 

mirethei te, mi chhumchhia te, tu party emaw avanga kan economics  lo chhe tawh leh kan 

nun lo chhe tawh,  kum 1966 hma zawng chuan khawtin kan intodelh a ni,  thenawm khaw 

veng nun a nuam a, ran kan talh ni pawhin thenawm khaw vengte kan inhleh thin, nun ropui 

tak, nun zalen tak, nun awhawm taka an lo awmna te, kan intihderna te, thil theihloh pui kan 

sualna te  avangin kan zalennate chu tihchhiatin a lo awm a, mi tam tak mittui a tla a, kan u 

kan nau an thi a ni, chumi kal zelah chuan kan hotuten engtin nge he kan tlakchhiatna hi kan 

hnawhkhat leh ang tiin 1993 ah khan an lo din chhuak chho va. Keini bial bikte han sawi ila, 

kha tih laia a titha duhte nasa takin an hlawhtling a, Darlung te, Parvatui te, Lallenah te hmun 

hrang hrangah hlawhtlinna kan hmu a ni, chu kan hlawhtlinna chuan kuminah hi chuan 

khawnge kan Serthlum atang hian nuai khat kan lalut ve dawn a, kuminah chuan  nuai hnih 

kan la ut ve dawn a, chuvangin kuminah chuan TV tha zawk, pickup tha zawkte i lei ve tawh 

ang te an ti a, an lei mai a ni. Chutih rual chuan inzirtirna thalo Congress policy a nih avangin 

he  policy  hi  tihhlawhtlin  loh  tur  tih  inzirtirna  a  awm  avangin  thenkhatin  a  pawisa  

dawng  tho  siin  an  tihlawhtling  ta  lova  ni.  Chungte  chuan  an  tu  leh  fate  kum  7/8  

kum  10  te  a  lo  ral  chuan  an  thenawmte  hlawhtlinna  kha  an  nghahpui  ve  ta  ringawt  

mai  a  ni.  Tichuan  an  faten  an  thenawmte  huanah  inhlawh  an  dil  thin,  chumi  hunah  

chuan  ‘ka  pa  vawiinah  hian,  khatih  laia  NLUP  in  dawn  ang  tho   kha  kan  thenawmte  

hian  an  dawng  a,  kan  thenawmte  dawn  ang  tho  hi  kan  dawng  ve  si  a,  engvangin  nge  

vawiin  ni  ah  anni  hnenah  hian  kan  inhlawh  tlut  tlut  mai  le’  tiin  zawhna  an  zawt  thin  

a  ni.  Chhan a  har  khawp  mai  an  ti.  Vawiinah  hian  hetiang  khawpa  policy  tha  

Sorkarin  a han  kalpui  hi  a  tha  ka  ti  a.  Vawiinah  hian  hlawhtling  tam  tak  an  awm  

tawh  a, tin,  a  hmasa  a  lo  hlawhtling  ta  lote  khan  ‘tih  leh  chu  awm  se  ka  

hlawhtlinpui  tawh  ang’  an ti  a  ni.  Chumi  avang  chuan  vawiinah  hian  a  hlawhtling  em  

em  a,  a  then  hmuh  mai  theih  te  a  awm  a.  Hei  hmuh  mai  theih  zinga  pakhat  ka’n  

sawi  duh  chu  Auto –rickshaw,  Auto – rickshaw-ah  phei  chuan  Sorkarin  NLUP-ah  cheng  

nuai  1  kan  pe  ang  kan  tih  rualin  cheng  nuai  1  aia  tam,  tin,  a  permit  nen  thlengin  an  

han  pe  a.  Tichuan,  Aizawl  Club  atanga  sem  an  nih  atang  khan  anni  chuan  an  service  

nghal  a  ni  der  a  ni.  Vawiinah  hian  tam  tak  an  hlawh  chhuak  tawh  a.  A  hmasa  bera  

late  phei  kha  chuan  a  man  aia  tam  an  thawk  chhuak  tawh  a  ni  an tia  ni,  chutiang  

khawp  chuan  hlawhtlinna  an  hmu  tawh  a  ni. 

 

  Tin,  hmun  hrang  hrangah  kan  hmu  a  Pu  Deputy  Speaker,  keini  bial,  

keini  District  pawh  hlawhtlinna  kan  hmu  a  i  hovin  lawmmante  pawh  kan  zuk  sem  

tawh  kha,  an  hlawhtling  a  ni.  Mi  tam  takin  sangha  te,  hmunphiahahte  hlawhtlinna  an  

hmu  a,  an  hlawhtlin  mai  piahlamah,  a  nuai  tel  an  lak  tawh  mai  piahlamah  Sorkarin  

duhsakna  Cash  Award  an  pe  zel  a,  a  ropui  ka  ti  a.  Tin,  hei  member  zahawm  tak  Pu  

K. Lalrinthanga, MLA, bialah  hian  Pu  Rohuala,  Pu  Lalneihkhama  fapa  chuan  Broom  

cultivation  atangin  pakhatna  a  la  a,  chu  a  lak  avang  chuan  a  hralh  chu  sawi  loh  a  

nuai  tel  man  a  hralh  a.  Chumai  chu  nilovin  Sorkarin  a  tihthat  em  avangin  cheng  nuai  

1  leh  sing  5  lai  mai  an  pe  lehnghal  a,  Bible  hi  chu  a  dik  chu  a  dik  thin  tiraw  Pu  

Deputy  Speaker,  a  nei  chu  pek  belh  an ni  ang  tih  kha  a  ni  mai  a  ni.  Vawiinah  hian  

a  titha  duh  hi  Sorkarin  tanpui  a  duh  a,  nasa  zawka  an  kal  zel  theihna  turin  enge  an  

mamawh  tih  hi  a  vil  reng  a  ni.  Chutiang  khawp  chu  vawiina  kan  dinhmun  a  ni  a. 

Chutiangchu a  nih  avang  chuan  kan  vanneihnate  mipuiin  kan  chhawr  tangkai  a  ngai.  

Sorkar  ta  a  nilo,  a  rawn  pek  tawh  che  u  a  in  kuta  a  awm  tawh  hian.  Mipuite  he  

House  hmang  hian  ka’n  chah  duh  che  u  chu  in  ta  a  ni,  in  hlawhtlinna  hi  in  kuta  

awm  a  ni.  Tin,  heng  kan  tihhlawhtlin  hian  Sorkar  policy  tihlawhtling  nilovin  

nangmahni  tan  a  ni.  Chuvang  chuan  in  ta  a  ni  a,  citizen  tha  tak  chuan  Sorkar  ta  hi  

ama  ta  angin  a  en  tih  ang  deuhin   vawiinah  hian  a  hlawhtlinna  hi  in  tan  Sorkarin  a  

rawn  chhawp  chhuak  a,  in  kutah  a  awm  a  ni  tih  hre  chungin  tha  taka  hma  lo  la  

turin  ka’n  ngen  duh  che  u  a.  Pu Deputy Speaker,  hun  ava  tawi  ve  mawle!  Chuan  kan  

Sorkarin  NLUP  a  kalpui  mek  hi  a  hlawhtlinna  a  lan  chhoh  zel  avangin  NLUP  

chhunzawm  zel  ni  rawh  se  tih  hi  kei  pawhin  ka  rawn  support  ve  a  ni  tih  ka’n  sawi  

duh  a  ni  e.  Ka  lawm  e.  

 

DEPUTY  SPEAKER : Tunge  han  sawi  leh  ang  le? Pu  P.P. Thawla. 

Pu  P. P. THAWLA  :  Pu  Deputy  Speaker,  tlem  azawng  ka’n  sawi  

ve  ang  e.  Member zahawm tak  Pu  John  Siamkunga’n  NLUP chhunzawm tha a tih thu a 

rawn putluh hi resolution chhia chu ka ti hauh lova, a tha em em tho a.  A rawn puluttu 

pawhin  ram thahnem ngaihna thil thu a rawn pulut  chu a ni awm phawt mai a.  

Amaherawhchu, a resolution hi ka ngaihtuah thin a,  House-a pass lem lo khan congress party 

khan party manifesto-ah a nei a, an sorkar theih chuan  a ti mawlh mawlh tho a.  Tin, 

vawiinah hian han pass ta ringawt ila,  inthlanah MDF lo sorkar ta thut ila, kan chhunzawm 

duh lo emaw a ni mai dawn a. ZNP  pawh an sorkar thei a, MNF te pawh an sorkar thei a, kan 

chhunzawm si loh chuan  a tangkai dawn pawhin a lang lova.  Inthlan leh atan chuan han pass 

leh hnuhnawh chu a va laklawh deuh ve aw, ka ti deuh a ni.  Tin, a hlawhtlinna a lan chhoh 

zel avangin tih pawh kha, ni e, hlawhtling tur pahnih/khat sawi dawn chuan sawi tur  a tam ve 

hle ang a.  Tin, lo ei ral ta mai mai pawh, eng atan mah cha chhuah lo hote pawh sawi tur kan 

tih chuanin sawi tur kan hre teuhin ka ring a. 

 

  Ka bialah chuan khaw pakhatah, hmanni khan ka zin lai khan  ka zawt a.  

NLUP i dawng ve maw, ka ti a, Public Meeting a thu a, dawng ve e, a va lawmawm ve, 

instalment engzat nge i dawn ka ti a, vawi thum a ti a.  A dawn zat te te kha ka belh sak a, 

nuai khat chu a tling chiah mai a. a nih leh enge i thlan ka ti a, sial a ti a, sial chu engzat nge i 

neih ka ti a, pakhat a ti a.   Kha sial pakhat a kha NLUP  a dawn hma a lei nge ni a, NLUP a 

dawn hnua a lei nge tih pawh chu a hriat chuang lova.  A dang lei belh pawh a nei chuang 

lova, sial pakhat khan nuai khat a tling tla mai dawn a.  Kha kha ka in hmuh loh piah lamah 

khan  a hralh daih chuan  a zo chu a ni leh mai dawn a.  Chuvang chuan hlawhtling han tih 

em em mai pawh kha a ni pawhin ka hre bawk si lova. 

 

  Tin, hlawhtling te T.V. ah mipui hmuh theiha rawn tihlan a ni thin kha 

Chhuarlung khua a NLUP Sial trade hlawhtling han tarlante kha kum 4, 5 kal ta a Apex  

Bank Board kan nih laia livestock atana  Bank Loan kan lo pek atanga  lo puitling tawhte ho 

kha  a ni mai a.   Tin, Siata a sial 150 nei kan tihte pawh kha, ka bial chhung a mi a ni a, 

NLUP dawng miah lo a ni a.  Khami ta te pawh kha an lo  tilang pawlh te pawh kha a ni mai 

thei a ni.  

 

  Chutiang bawkin Kuhva kan lo hmuh te, thei rah kan lo hmuh te, huan thlai 

kan lo hmuhte pawh kha mahni neih ang ang atanga theihtawpa kum 10 te, kum 5 te aia rei lo 

thawk tawh tute  thawh rah kha mipui hmuhah khan an lo tilang  mai mai te pawh a ni mai 

thei bawk a.  Chuvang chuan he resolution hi  House a han pass em atan chuan  a theuneu 

deuh lo maw a, ka ti a ni.  Tin, vanneihthlak takin, congress hi sorkarna han siam leh dawn ta 

sela, House-a kan pass kher lo pawh hian an chhunzawm mawlh mawlh mai dawn a.   

 

  Tin, tun tumah hian sem loh tam tak a la awm a.  thla 7, thla 6 chhung hian a 

hlawm a hlawma an sem tawp tawp phei chuan  a hlawhtlinna lai ber tur chu congress la ni 

miah lo, Congress-a huiluh  teuh nan chuan a hlawhtling mai thei a ni. Chuvang chuan House 

a han pass em atan chuan, Pu Deputy Speaker, a ni em dawn em ni, tih hi ka rawn sawi duh a.  

Tin, rim takin zan hnih chu rei fe fe kan thu tawh a, Private Member Resolution a ni a,  

nidangah khan dar 4-ah kan tawp mai thinin ka hria a.  Opposistion lam sawi tur kan neih 

chuan sawi ula, ruling  lam atang phei chuan sawi teuh teuh pawh a ngai tawh em ni,  session 

tirah kan sawi nasa bawk a, tih hi a ni a, duhtawk mai ila a tha mai lawm ni, tih kha ka rawn 

sawi duh a ni, Pu Deputy Speaker. 

 

DEPUTY SPEAKER :   Le, tunge sawi leh ang le. Saw chairman lam kha sawi 

niawm tak a ni ang e. Pu Selthuama 

 

Pu R. SELTHUAMA : Pu Deputy Speaker, ka lawm e.  Kan resolution 

puluttuin “Kan sorkarin NLUP a kalpui mek hi  a hlawhtlinna a lan chhoh zel avangin NLUP 

chhunzawm zel ni rawh se,”  ti a  resolution a rawn move hi ka thlawp a, kalpui zel a tulna 

chhan a hi  tawite han sawi ka duh a. 

 

  Hei, Kum 2009 khan, survey neih a ni a, chutah chuan NLUP dawng thei  tur 

chhungkaw harsa chhungkua 160000 thelh an awm a ni, tunah phei chuan survey nei leh ila 

nuai 1 leh sing 6 an tling tawh ngeiin a rinawm a. Chung zingah chuan kan sorkar hian kum 4 

chhungin nuai 1 leh sing 2 chauh tanpui kan tum a. Amaherawhchu, tunah hian vanneih thlak 

takin 153,000  kum 4 chhungin kan tanpui thei dawn a. Chuti pawh chu lo ni tehreng mah 

sela, chhungkaw singhnih, singthum dawn lai kha NLUP dawn mamawh la dawnglo an awm 

a ni. Chuvang chuan, chungho mahnia sorkarin a puihna tel lova eizawnna ngelnghet nei 

theilo sorkarin cheng nuai 1 a a han tanpui chuan eizawnna tha tak siam thei chhungkaw tante 

chuan NLUP hi tawp ta mai sela a beidawn thlak dawn em em a ni. Chuvang chuan, chung 

ang chhungkaw retheite tana ruahmanna han siam chhoh a chhunzawm zel ni rawh se tih hi 

chu tu tan pawh hian pass-pui nghal mai leh hnial kalh chi niin alang lova. Chuvang chuan, 

hei hi pass-pui mai tur niin a lang a ni. Tichuan, kan sorkarin ruahmanna a han siam a, DPR a 

han thehlutah khanin Central a CCEA ina alo pawm chin ringawt hi crore 2873.13 a ni a. 

Tichuan, chung zingah chuan beneficiary contribution hi crore 346.15 a awm ve a ni. 

Tichuan, hei kum 3 lai kan han kalpui ta a, chumi kan han kalpui tak atang chuan a 

hlawhtlinna pawh hi alo lang tan viau tawh a. Hmun tam takah chuan hun rei zawk deuh hlek 

duh tur entirnan, Serthlum thlang ti ang chi te, Oil Palm te pawh kumkhatah hlawhtling mai 

tur a ni lova. Amaherawhchu, chuti chung chuan hei hun reilote chhung hian a hlawhtlinna 

hmun tam takah a lang tawh a.  

 

  Hei Sekhum khua khaw te takteah pawh sawn puanthuia hlawhtling chu 

F.Lalhnema leh a nupui Lalfanmawii an awm a. Lo neih bansanin puan an thui tawh a, 

puanthui an thlang a, sorkarin khawl tha tak tak pathum Industry department kaltlangin 

Mizorama khawl pawh la awm ngailo Jenomi my style tih an han pe a, an lawm em em mai a. 

Design chi hrang 58 lai a siam thei a, hetiang hi a hmuh pawh an la hmu ngai lo a ni. Chung 

angte nena an han thawh chuan nikhatah cheng 200 atanga cheng 500 an lei thei a. Kum 1 ` 

12,000/- te alo tling thei ta a ni. Chungte avang chuan anni tan chuanin Lo neih chi a ni tawh 

lova, Lo neih an bansan a, a hlawhtling em em a ni. Hmanni lawkah pawh MJA hoin 

Lawngtlai-ah sawn khawmpui an nei a. Chumi pah chuan NLUP a tihlawhtlingte an va thlir 

a. Chunga an han thlirnaah chuanin hei Pu Deputy Speaker, chanchinbua an chhuahnate pawh 

hi a awm a. Amaherawhchu, a tawi zawngin sawi ila, chutah pawh chuanin Lawngtlai Bazar 

vengah sawnin Pi Thanghliangi kum 65 miin puanthui a thlang ve a. Tichuan, puanthui khawl 

pathum NLUP hnuaiah a pe a, a monu Sailothangi nen an thawk dun ta a. Tah chuan, pawisa 

fai cheng sing7 leh sang1 an dawng bawk a ni. Puanthui khawl tha tak tak an dawn bakah chu 

an pawisa fai dawn chuanin puanthan thahnem tak an lei khawl a, chungte vang pawh 

chuanin thui turte an lo ngah ta a. Anmahni pahnih mai bakah khan hlawhfate pawh an rawih 

belh ta a, chu chuanin thui sen loh order hi an nei reng tawh mai a ni. Chutiang anih avang 

chuanin thla1 ah pawh khan cheng 20,000/- atanga 25,000/- an lo lalut ta a ni. Thingtlang 

kuthnathawktu lak luhah chuan hei hi a tha khat hle a ni.  

 

  Tichuanin, sawmi Lawngtlaiah vek sawn carpentry thlang Pu Ramventhanga a 

awm a. Nunsang Furniture tiin a vuah nghe nghe a. Amaherawhchu, thingzai khawl alo neih 

tawh sa avangin ani chuan a khawl thar dawng lovin a pawisain a dawng ta a, chu pawisa a 

dawn cheng nuai 1 khan thing a lei khawm ta teuh mai a, chumi a han leikhawm takah chuan 

miin siam tur an rawn order ta a, tukverh frame te, ani phei chuan a bik takin Kohhran ho nen 

an indawr a, Kohhran ho hi chuanin thutthlengte an order ber a. Kohhran pakhat pawn 

thutthleng siam tur tam tak an lo nei ta a. Chuvangin tunah sawn a hmaa nitina siam tur a neih 

reng loh laiin tunah saw chuan order sa pawh saw siam sen loh a nei ta, tichuan a income 

pawh kha a lo hlawk chho hle tawh nghe nghe a ni. Chutiang bawk chuan Lawngtlai Bazar 

vengah sawn Pu Kapenga an ti a, chu chuan vawk a vulh a, Piggery a thlang a. Tah chuan a 

vawk vulh pawh chu a hlawhtling hle mai a, vawk lian tak tak 45 inches tling pahnih lai a 

hralh tawh a, tunah sawn 4 a la vulh a. Tuna a vulh chhun pawh a lian hlawm hle a ni; a pui a 

vulhte sawn note an han neih hunah chuan a hlawhtlin dan tur hi sang tak a ni. Hei hi MJA 

ten an va hmuh dan an report a ni. Sawmi veng vekah sawn Mazami dawr an ti a V-3 

Tailoring, khawl 3 a dawng a. Chu khawl 3 a dawn atang chuan puanthan a hma khan stock a 

nei bawk a, chung a puanthan stock te nen chuan miin an rawn dawr tha a, an hlawhtlinpuiin 

a changtlun phah hle a. Tunah pawh sawn thawh tur a nei reng mai a, ani pawh sawn thla tin 

` 20,000 vel zet income a neih phah ta a ni. Chungte avang chuan NLUP hi tih tak taka 

thawk, hlawhtlinpui tuma ti te hi chuan an hlawhtlinpui a, sorkarin a tum dan ang, a ruahman 

ang hi an rawn tihhlawhtlinpui thei a, midang tante pawh malsawmna an lo nih phah ta a ni.  

 

  Tun Bye-election khan keipawh Sihfa-ah ka han kal ve a, chutah pawh chuan 

Carpentary thlang hian khawl a lo dawng thar ve a. Chu a khawl dawn thar pawh chu min 

rawn en pui rawh a ti a, ka han enpui a, a tha khawp mai a, a chhawr nasa a. Khilai vela mi 

pawhin an lawmpui a, a hlawhtlinpui hle a ni. Chutiang chuan hmun tam takah hlawhtlinpui 

an awm tawh a. Nichina kan thianten an sawi tawh ang khan, a bik takin Auto Rickshaw phei 

chu mi 100 dawn laiin an thlang a, cheng nuai khat leh singkhat zet emawa lei a ni a. An han 

lak chhuah atang khan an tlanpui thei nghal mai a, anmahni chauh pawh khan kal sela petrol a 

ngai reng a, chuvangin passenger 2/3 an han la a, ti khan an thawk chhuak nghal reng a ni. 

Champhai-ah te leh hmun hrang hrang a khang ang ho kha miten an interview-na atanga a lan 

dan chuan thla khatah hian ` 20,000 – ` 30,000 te pawh an lo lei chhuak thei tawh a ni. 

Chuvang chuan eizawnna tling tak mai a ni a. Tin he mi mai ni lo hian Agriculture hnuaiah 

WRC thlangte hian an hlawhtlinpui a. Biate a mi lawmman pakhatna District atanga la ta phei 

kha chuan tunhmain a la khawih miah lo va, mahse a pawisa dawn atang khan JCB te 

hmangin a han lai zawl zau ta a. Tichuan lei a let a, khatianga a tharchhuah ringawt kha phur 

300 a lo thar chhuak ta a. Tichuan phur 300 a thar a, lawmman pakhatnaah khan ` 75,000 an 

la dawn belh bawk a. Chu phei chu han hmang zui in, a la thawh loh, a tih zawh loh kha han 

tizo phei se a chuan mizo pa chhiara mau tlawn zawn a thar thei dawn a ni. Chutiang chu a ti 

tha duh tak takten an hlawhtlinpui dan chu a nih avangin hei hi kalpui zel tlak a la ni a. Tin, 

kan sawi tawh ang khan kalpui zel a tulna hi chu a dawnglote eng emaw zat chhungkaw 

30,000 dawn lai dawng lo an la awm, heng hote tan hian a tha dawn em mai a, an dawn ve 

loh chuan vawkriaka fate an ti em ni, chumi ang maia insanhleih zung mai kan ni dawn a. 

Chumi avang chuan heng te tan hian dawn ve a tul a, mizo fate kan hlim tlan theihna turin 

heng ho zawng zawngte tan pawh hian a tul a. Chuvang chuan he Resolution tha tak mai hi 

ka rawn support a. Tin chumai pawh chu ni lovin sawi teuh pawh hi a ngai em ni Pu Deputy 

Speaker, a buk theih mai tawh lo em ni ti hianin. A sawi turin kan sawi tawh bawk a, a buk 

nghal theih mai lo em ni tih hi ka rawn rawt a ni e, ka lawm e.  

 

DEPUTY SPEAKER : Mi dangte pawhin an sawi ve ang chu maw le. Chutia 

duh tawk i sawi veleh a buk i rawt rik ngawt ni. Tunah Pu Lalduhoma i lo sawm ang.  

 

Pu LALDUHOMA  :  Pu Deputy Speaker, NLUP hi a ngai ngaia chhunzawm 

tumna chu sorkar thinlungah pawh a awm ka ring chuang lo va. Kum 5 experience neih tawh 

hnuah a tha lo laite paih a, a tha laite siam belh a, hun kal mil zelah a inchhawp chhoh va, 

chuta kan mawmawhna meet zo tura duan chhoh va, modified chhoh zel duhna thinlung puin 

he resolution hi a lo lut niin ka ring a. A dik chiah chuan tuna kalpui danah hi chuan politic 

hmanrua hi a lang tam em em mai a, hei hi chuan mi thlaraute pawh hi a tina phak a ni. Hei hi 

a fair ka ti lo va, sorkar programme nge party progamme tih hriat hran hleih theih loh 

khawpin a kalpui a ni a. Tunah hian dawn loh hlauhna avanga ruling inpete hian an thinlung a 

lak tel loh chuan an vote chuang miah lo vang. Amaherawhchu, khami sawi tel lo leh 

intihluihna tel hauh lovin mi thinlung a hneh chuan, a sawn pawh an thinlung nen an insawn 

tho vang, helaia mawi lo tak maia politic-a thahnemngaihna hi ruling Party pawh hian kan 

hlawkpui dawn emaw an tih hi ka rinpui lo a ni. Khatiang avanga, kan pawla an luh dawn 

avanga dawn ngawt ang chi, a hlawhtling dawn nge dawn lo tih pawh hriat loh va, 

beneficiaries select a ni hi a hlawhchhamna lian tak a ni. A first phase-ah ngat phei kha chuan 

hemi rilru tel miah lo khan a tihlawhtling tur kha a last instalment thleng khan han pe  phawt 

mai selangin, chu chuan tha tak maiin han ti ngat se chuan, Mizo mipui a dawng tur zawng 

zawng example a pe ang a, ti tha lo bik nih hi an hlau tawh ang a, a hlawhtling tur tur kha fair 

taka thlan chu ni se, kan ram hi a siamtha lehzual ngawtin ka ring takzet zet a ni. Chuvang 

chuan khatiang rilrute kha paih ngai paih a, kalpui tlak erawh chu kalpui kha a tha ka ti a.  

 

   Tin, Trade inthlak sak ringawt maite hi, hei ka hriat phakah pawh vawk vulh 

thlang na na naa Tea stall-a lehsakte an awm a ni. An thlan ni hauh lo, an chem kalna ni hauh 

lo  eizawn nana chhungkuain an tinzawn ni hauh lo han pek ringawt ang chite hi a hlawhtling 

mawh dawn a ni a. Tin, hetah hian nuai khat dawng tur kha 50,000 dawng tura tlathla a sawi 

a ni bawk. A nih leh nih loh ka hre lo va, hengte pawh hi hriat chian a tha ka ti a ni. Tin, la 

dawng lo hi dawn tir vek hrim hrim mai hi a tha  phawt mai a. A bik takin heng Trade hrang 

hrang Hair Cutting lam te, Beauty Parlour , Sana chhia siam tih ang chi, heng nek nek, 

mamawh ve ngawih ngawih, nuai khat an dawn chuan ding chhuak thei turte an la awm nual 

niin ka hria a, heng hi rilruah neih ni se langin a thain ka ring a. Tin, a kal zel turah hi chuan a 

market hi tun aia ngaihpawimawh hi thain ka hria . Hmannia ka sawi tawh ang khan, Selected 

Item bikahte hi chuan a minimum rate hi sorkarin puang thei sela, chumi dawm nan chuan 

NLUP hi dah ni se. Kan hna thawktute hian security nen han thawk se chuan incentive ropui 

tak ni ngeiin ka ring a, kan hlawhtling ngei ngei ang tih ka ring a ni. 

 

   Tin, Link road-te   mamawh ngawih ngawihna lai la tam hi identified nise, a 

next stage-ah hi chuanin hei hi a pawimawh hle a ni. Tunah pawh Red Oil Palm-ah  pawh kan 

buai tharna thut chu Link road vang a lo ni ta der mai a. Tin, Irrigation-te pawh hi kan la 

mamawh hle a ni. Central atangin Funding-te kan han hmu a, a maintenance hi state kutah an 

dah leh ta si a, a lo min a, a zau a  zauin  buh thar tam tur kha engmah loah an chhuak mek a 

ni. Hengte avang hian NLUP hian a Infrustructure lian chi lam kha nawk chho tial tial 

selangin a that ka ring a. 

 

   Tin, a processing lam hi, a productionah chuan bul kan tan thawkhatah ngai 

ila, a processing lam hi a exit protocol-ah hi chuan hawi nasat tul turah ka ngai a, chungah 

chuan nuai 1 ngawt hi a chi tawh dawn lo  a ni. A aia tamte a ngai tawh dawn tih hi a chiang 

a. Chuvangchuan,  a tul ang zela ennawn chhoh a ngai dawn a. Food processing te pawh hi 

han ti dawn tak tak ta ilangin, nuai khat ringawt chuan a theih tawh hauh loh a ni. Nichina 

kan phar thlak tak private members Bill in a tum ang chi, khang private institution te, 

company te kha lo din dawn tak tak se, eng eng emaw tih han tumdawn tak tak se, khang kha 

chu a huhote pawh an lo ni ve tawh a, tuna nuai khat hisap ang ringawt kha chuan kha ram 

kha an thleng dawn lo a, guarantor-ah kan tang thei bawk silo  anih chuan NLUP atang talin 

dawm chhuah dan kawng  ngaihtuah a ngai a, a trade a zir zel khanin nuai 10 nuai 20 ngai tur 

chite pawh telh chhoh a thain ka hria a. Tin,hei aieng, sawhthing tih vel hi kan sawi leh thin 

anga, sundry hi a tha bera, a market  a tha ber a ni. Amaherawhchu, a tihdipna khawlte hi 

nuai khat chhungah chuan a khung theih tawh loh a ni. Khatiang ang chite kha tuna kan 

mamawh han tihchhoh nan te khan, broom making te alo ni  chho ta zel a.  

 

  Tin, Pu Dy.Speaker, Aloe vera hi khaw pum pum a ching, beidawng ngawih 

ngawih te eng emaw zat an awm a ni. Hengte pawh hi a herna khawl hi, a tui sawrna khawl hi 

privatise zawk chi-ah ka ngai a, department-in an khawih hi chuan interest tak tak hi a awm 

thin lo a, hengte pawh hi han privatise dawn ilang, scheme lian deuh hlek  a ngai ta a, 

chutianga kalpui chuan a hlawhtling ngei ang tih ka ringa. Hei kang damdawite pawh chin a 

tam tawh a, process a ngai a, tung-te pawh process a ngai a, agarbati, toothpick han tih ang 

zawng zawngte pawh tlema large scale deuh hleka kalpui  ngai a awm a. Tin, packaging-te 

pawh kan tih tawh a ngai a  ni, trade-ah hian. Tin a packet a siam ngai awm tan chho ve turah 

ngai ta ila. Tin, ransa sawngbawl dan te pawh hi sa tin tih angreng te, sangha tin tih angreng 

te pawh, bawnghnute-te pawh kan intodelh tawh kan ti a, process a ngai a ni, sweet making 

thlengin. Khatiang khan bawnghnute tin te, thil tam tak alo keng chho dawn  a, khang kha 

scheme lian deuh ngai a ni a. Tin, ran chaw te pawh hi vai ram atangin kan lalut reng mai a, a 

thalo hle mai a, hengte pawh hi han tih dawn tak tak chuan tlema capital sang deuh alo ngai 

tawh dawn a. 

  Tin, state pawn atanga, heng fertilizer kan lakluh te pawh hi tihtawp hi phal 

ila, titawp thei tur hian heng nursery-te hi tih tak takin han ti ilang, private nursery engemaw 

zat kan tlawh chuan, ‘Department-ah kan lenga, engmah min hrilh silo a, chin tur pawh min 

hrilh silova, kan rin rin kan chinga’ an ti a, a approach road takngial pawh motor lut hleithei 

lote eng emaw zat ala awm a ni. Chuvangchuan, guidance a ngai a, khang angte kha scheme 

mumal tak siam chhoh ngaiin ka hria a. Tin, automobile lamah te pawh nasa zawka kan kal a 

ngai a. Hmannia kan sawi aero-sport kan tih te pawh kha, department-in a khawih a, a bula 

tan chu a tha e, alo rei zel chuan privatise ta ila chuanin kan thatpui zawkin ka ring 

tlat.Sports-ah hian kan san phah zawkin ka ring a, chung atan chuan tlema scheme lian deuh 

hlek alo ngai ta a.  

 

  Tin, hmanniah khan private security te pawh kan sawi thur thur tawh a ni. 

Chungte pawh chu eizawnna chi khat chu a tling leh dawn a ni. Khang ang zawng zawng 

miin eizawn nana a hman theih ang chi reng reng hi chu cover tir hram hram han tum ta ila. 

Photography te, videography te, film industry te. Khatiangin hotel industry te pawh hi, tih tak 

takah chuan a lian deuh hlek a nih loh chuan thil harsa tak a ni a, kan rama potential tam tak 

kan neihna a ni a, sangha khawi, kaikuang tihte pawh, kan potential area kan la develop zo lo 

em em a, hengte hi chhunzawm zel ngai ala ni chho a ni tih  hi thil chiang reng a ni a. Tin, 

kan public sector undertaking ho performance thatloh thu hi kan sawi zing em em mai a, 

hengte pawh hi  an din chhuah lehna tura scheme han siamte pawh a ngai thei a, tin, privatise 

dante pawh ngaihtuah a ngai thei a, chungte pawh chu exit protocol hi chuanin rawn hma 

chho ta sela a tha viauin ka ringa, khatiang zawnga zau deuh zawka second stage ang deuhah 

ngai ta ila. Khata kan mamawh kha chu industralise deuh hlek kha alo ni ve tawh a. Tin, 

khami atan khan a market pawh mumal deuh hlek a hriat lawk a, mumal taka agreement 

neihpui chite pawh alo ngai anga, chumi alo nih chuan contract farming-te pawh tam zawk 

kan introduce chho leh thei anga, chutiang tur zawng chuanin ngunthluk deuh hleka tuna a 

write up awm tawh sa leh a bute engkim kan neih tawh sate hi chu awm thovin, hemi piah 

lamah hi chuan mithiam rualte nen, a second stage tur hi ngunthluk deuh hleka la ngaihtuah 

leh ni se tha ka ti a. Tin, India ramah hetiang scheme hi a awm chhun a ni tih te kan hria a, 

India pawhin min en ni tein kan hria a, a hlawhtlin chuan hmundangah introduce an duh tihte 

sawi a ni a, chutiang tak chuan examplinary state kan nih theihna tura he thil hi kan tih chhoh 

a thain ka hria a. Thil tha hi chu kan chhunzawm mai tur a ni a, a that lehzualna tura a tul ang 

zela tihdanglam pawh hi kan phal tur a ni a, kan tih dan thalote pawh hi tan tlat tur a ni lo, 

helai hi chu a fuh chiah lo a nih hi te pawh tih ngam tur niin ka hria a. Chutiang anga tha 

lehzuala kalpui a nih theihna tur  ang hi chu keini pawhin kan thlawp em em a ni, ka lawm e. 

 

DEPUTY SPEAKER : Pu Lalthansanga, Pu Chatea kha a phar hmasain ka hria, 

i lo ko ang. 

 

Pu LALTHANSANGA : Pu Deputy Speaker, kan group Leader-in a sawi tawh 

kha chuan sawi lo mai ila ka’n ti deuh a, ban hma te pawh kan duh lek lek khan a lang a. A 

move-tu khan a rawn move tha a, a in prepare tha hle mai a, ngaihtuahn pawh a hmang nasa 

hle a ni. Vawiina Bill kan han ngaihtuaha hi ngaihtuahna an hmang nasa dun hle a ni tih a 

hriat a, “Kan Sorkarin NLUP a kalpui mek hi a hlawhtlinna a lan chhoh zel avangin NLUP hi 



551 

 

chhunzawm zel ni rawh se” an ti a. NLUP programme hrim hrim hi kum 3 chhung vel niin a 

lang tlangpui a, kum 3 hnu lampangah chuan MGNREGS atanga chhunzawm tura dah deuh 

niin a lang a. Chumi chu a programme hi, aw NREGA a chhunzawm turin tih kha hetilaiah 

hian an ziak a, kum 3 hnuah chuan, engemaw hun duh rei deuh tur te pawh. Hetilaia NLUP 

an han sawina hi a tha em em mai a, hetiang hi ni thei sela chu a ropui hle turah ka ngai a. 

Serthlum-te leh thil dang dang, thlai chi hrang hrang a hlawk dan tur an sawite hi a thain ka 

hria a.  

 

  Tin, NLUP hrim hrim hi, he House zahawmtak maiah hian Pu Deputy 

Speaker, tuman hnialkalh awm lovin Mizoram Sorkar Flagship Programme tur khan an phar 

tawh a. Kan pawm lo lova, kan pawm vek a ni a, khami ni khan kan lung pawh kha a rual 

hlein ka hria a, i veilam amite pawh hian kan phar vek a ni sang tak takin. Tumah han indem 

thei pawh kan awm chuang lova. Amaherawchu, nichina ka hmaa mi rawn sawi ang khan a 

implementing leh a selection lamah hian kei phei chuan ka sawi thin a, 70% hi a ruling party 

te hian chang ula a tha hle a nga, a bak hi chu a phu leh a awm  te, hetilaia in colleague te, in 

veilama mite pawh hian rawn thlang ve ila, chutiang chuan anni te pawh kan han thlan te, 

hlawhtling ngei turte pawh kan han thlang a nga, chung chuan an tihhlawhtlin chuan example 

of the pillar an ni a nga, an entawn ang a, tichuan a kai rual a nga, hei hian Mizoram economy 

nasa takin a tithang dawn a ni tiin kan sawi thin a ni a. Amaherawchu, kan han kalpui dan hi 

chu dik tak chuan politics element-ah hian kan hmang nasa hle mai a, heti zawnga kan han 

kal ta hi a pawi ang reng a. Tin, a hlawtling kan han sawi a, Board Chairman ber pawh khan a 

hlawhtling kha a han sawi a, Phullenah pawh ka han kal a, hlawtling 2 sawi tur ka nei a ni. 

Pakhat chu WRC a thlang a, phur 60 vel a thar dawn a an ti a, pakhat chuan Bakery a thlang a 

tunah khian a hralh a ni an ti a. Tun inthlan lai vel khan Phullen ho kan zawh khan chuan 

NLUP titha hlawhtling bera an han sawi te a ni a, a hlawhtlinga kha, khatiang kan han sawi 

lek kha a ni a, tin, an tam lo angreng mange aw ka ti a, a percent-a hi.  

 

  Ministry hmasa NLUP 1-ah khan kan Minister hlui zahawmtak Pu Liansuama 

khan, 2% emaw, 8% emaw thleng pawh hi hlawhtling se Central chuan hlawhtling min ti tho 

tho ang tih a kha a sawi a, a khuallianna hmunkhatah a sawi a. Tunah hi chuan NLUP hi grant 

a pek tih te, grant lo a pek tih te kan tih rual hianin a penalty te pawh hi dah a ni a, a penalty 

han dahnaah pawh hian a tihlawhtlinglote chu heta an ziah dan takah phei chuan, kan 

Chairman-in a ziah dan tak  phei chuan NLUP tihlawhtlinglote hi chu grant-in-aid anih lai 

hian a loan a hi an rul leh vek ang tiin a dah kher a.  A penalty te  awm hial khawpa hei hi tih 

a ni a, hlawhtlin pawh a tul a ni, vawiinah tihlawhtlinglote sorkarnate hi lo inthlak ta se an 

chung a rip awm mang e aw tih kha ka rilruah a awm deuh a, chutiang anih chuan hemi hi 

kalpui zel tlak pawh a ni ngei  ang.  Heta an ziah ang a hlawhtling anih hi chuan, anih lem loh 

hi chuan a kalpui dan erawh hi chu en uluk a ngai hlein  ka  hria a, chuvang chuan a 

implementing lai hi nasa  lehzualin kan monitor a ngai hian ka hria a.   A chhan chu, tamtakin  

a  first phase a ti hote, an tum ang an hmu lova, ka bial Sailulakah chuanin vawkvulh a thlang 

a, vawk in sakna tur kha quarter khatah khanin cheng 2500 nge ni an han pe a, tichuanin a 

hnuah vawkte leina tur an han pe leh a, second quarter-ah.  Lo neih an phal tawh bawk si 

lova, NLUP Mizoten tunhmaa kan lo sawi nasat em em lo sul ho tih hi a awm tawh lova, kan 

nun hi a thlak nasa a ni  NLUP hmasa kha chu money scheme an ni a, tunah hi chuan 

composit scheme a ni an ti a.  Chuvang chuan kan nun dan pawh hi a thlak a ni.   

 

  Hei vang hianin he mi programme Project hi kan enchian a ngai hlein ka hria 

a, chung chuanin a  rawn hrin turte a  rawn nghawng turte hi heti lai hmunah kan sawi tlan a, 

chutiang chuan kan in debate hi a ngai takmeuh meuhin ka hria a, a hlawhtlinna leh 

hlawhtlinloh lampang ai  chuan, khatah khan  engnge  keimahni Mizo nunzia leh kal chho 

zelah hian a tha zawngin a rawn nghawng lo ang tih hi kan hlau tlang tur niin ka hria a.   

Chutiang chu kan ngaihtuah tel hi a ngaiin ka hria a, a hlawhtlinna lai leh  a thatna lai kan 

sawi  rualin lo sul ho pawh an awm tawh mang lova, thlai lei tur a awm mang tawh lo a ni.  

Bungtlangah Congress Block President-in a ti a, tunhma chuan tlaiah lo sul an lo haw a, thlai 

chi hrang hrang an rawn phur a, thenawm khawvengah te hmel hriat leh duhsak zawngte an 

han pe a, chutiang anih avang chuan tlailamah hi chuan kan lo  innghakhlel em em a, mahse 

tun kan nunah hi chuan khatiang kha a awm tawh lo a ni  a ti a.  Chu chuan ka rilru a khawih 

hle mai a, chutiang chuan Hmunzawlah chuan NLUP trade hrang hrang thlang te hnenah ram 

an han pe a, Hmunzawl ramngaw khi an han thiat dawn a ni. Pu Deputy Speaker, Pu 

K.Lianzuala, Member zahawm takin a hlauh em em, chu chu a thleng dawn a ni a, khiti lai 

ram ngaw khi kum 100/200 vela upa tawh te a ni a, chu chu an han thiat dawn a ni a.   

Lehlampangah chuan  mihring nun kan mamawh a ei tur kan mamawh a, chu chu a hlu a  ni 

tih pawhin a chhut theih a.   A awmna lai pawh a awm thei a.  Mahse an hlawhtlin loh  phei 

chuan  khati lai an tihchereu tur kha a rapthlak hle dawn a. Hetilaiah pawh kan sawi a, 

vawiina kan tuihna lo tlem ta zel pawh hi vawiina a chhan bera kan sawi hi chu ramngaw kan 

thiah vangte a ni.  Chu ram ngaw kan thiah vang chuan kan tuihnate a  lo tlem a ni kan tih 

rual khan vawiina kan NLUP Programme-ah hi chuan  ramngaw thiah  te hi a tel ve leh bawk 

si a.   Chuvang chuan hemi chungchang kan han sawi hianin khati zawnga kan ngaihtuahna hi 

hman tel a ngai takmeuh meuh a ni tih kha he House kaltlang hian Pu Deputy Speaker, a 

dawngtu te leh a khua, a khawtlang hruaitute leh a hmang tangkai turte pawhin thinlung leh 

tihtakzeta an tih hi a ngai takmeuh meuhin ka hria a.  

 

  Chumi anih loh chuan kan ram chereu lutuk avang hian nakin lawkah chuanin 

engkim maite hi State pawn atanga import a ngai tawh dawn nite hian a lang a, vawiinah kan 

tuite a thianghlim ta lo deuh nge ni heti laia Member-te pawh hian kan zinnaah chuan mineral 

water hi kan lei ta deuh vek mai ani.  Tuite hi lei ngaiah pawh kan dah lo, in turte pawh kan 

lei ta a ni a, chutiang ang khawp chuan vawiinah hian kan ramhnuaite pawh hi bawlhhlawh 

leh thalo ang leh khatiangah khan natna kai theihna tam tak kha awm hian kan hre tawh a, 

chutiang ang khawp chuan vawiinah hian kan nun hi Flagship programme hian kan nun hi a 

khawih tan a, chung a khawihna hrang hranga zuk en chuan vawiinah hian kal zel se hlauhna 

deuhte hi a awm em maw ni sawrkar leh loh hlauhna deuh hian kan ti ang a, tichuan central 

lamah pawh hian fund dilnante hian a tha viau dawn em ni aw tih te ka rilruah a awm deuh 

hlek a, chhunzawm zel se tih lai hi nakinah a move tu hian min han hrilh chiang deuh sela tih 

kha Pu Deputy Speaker, ka duh deuh va. Helaia kan sawrkarin pawisa tam tak a senna hi, hun 

a ral tep a minute khat a la awm khan kan tawp ang a, tiang chuan kan rilru ngaihtuahna 

hman a tha ang a, a hlawhtlinna emaw kan sawi rual hian a hlawh tling lo sawi tur hi ka hma 

ami sawi ang khan tam tak hi kan hre ve bawk a. Hei hi zaa za a hlawhtlin loh pawhin zaa 

sawmnga hi chu kan achieve a ngai ni hian ka hria a. Chutiang a nih tal loh chuan kan pawisa 

hman ral hi kan hnathawh hi hmuh tlak a ni lo ang e tih kha, Pu Deputy Speaker, ka’n sawi ve 

a ni e. Ka lawm e. 

DEPUTY SPEAKER : Awle minute khat a la awm a darkhat rik nan. Vawiin hi 

private resolution kan sawi rual rualin, Private Member Bill kan lak tel avang khan Private 

Members’ Resolution pawh hi kan la tam thei lova. Dar 4 hi kan hnu tawp a ni tlangpui thin 

a, amaherawhchu, hei Resolution kan la laklawh a, kan la zo silova kan zawh hma chu kan 

han chhunzawm mai dawn em ni ang.  Eng nge Member-te ngaih dan (Dr.R.Lalthangliana : 

Pu Dy.Speaker, ziak kha chuan kan Rules of Procedure-ah kha chuan a awm lem lova, 

amaherawhchu, hun rei tak atanga kan practice dar 4 aia tlai lutuk lo hi chu a ni ve deuha, 

khalaiah khan kan kalphungkha chu a awm ve deuhin ka hria) Ni e, kan senior member-ten 

an sawi ang khan,  amaherawhchu, ka sawi ang khan resolution chauh nilo khan private 

member bill-te kan han tihtel tak avang khan kan hun hi a double deuh avang khan kan hun hi 

tlema kan bawh pelh deuh a ngai a ni. (Pu R.Lalrinawna : Pu Dy.Speaker, wind up sela chuti 

chuan vote la mai ila.  Chumi a nih loh chuan resolution dang kha a la tlar dul a kan pelh 

laklawh chuan kan tih vek a ngai dawn lawm ni tih kha a ni) Aw le, hemi resolution hi titawp 

ila, hun kan pawtsei leh rau rau a nih chuan member-te pawh kha inkhap bur lo ila, sawi duh 

riau neite pawh kan awm thei a. Amaherawhchu, hemi Private Members’ Resolution bak hi 

chu kan la tawh lovang tih kha chair atangin ka’n sawiduh a ni. Tunge ni han sawi leh ang le. 

Pu Ramhluna ilo sawm ang. 

 

Pu C.RAMHLUNA  : Pu Deputy Speaker, ka lawm e. Vawiina kan Private 

Members’ Resolution kan han sawiho hi, “Kan sawrkarin  NLUP a kalpui mek hi a 

hlawhtlinna a lan chhoh zel avangin NLUP hi chhunzawm zel ni rawh se” han tih hi han en 

mai hi chuan a tha viauin ka hri a. Mahse thil pakhat ka ngaihtuah a chu flagship scheme a ni 

a, chuvang chuan flagship scheme si kha chunzawm zel tura House-a Resolution meuh a ngai 

ta hi engnge maw a tulna awm tihte pawh chu ka ngaihtuah rum rum a.  Engnge ni kan kal 

dan hi a fuh lo deuh nge ni a, Party hian hlauh thawn deuhkan nei ta em ni tih pawh kha ka 

ngaihtuahnaah khan a lut a. A hrim hrim thuah Pu Dy.Speaker, NLUP hi a landan hian hei 

planning commission hianin July 15, 2010 ah khan alo approved teuh tawh mai a. 

Vaibelchhia 2873.13 crore kha alo approved tawh kha a ni a, tunah hian vaibelchhia 1200 kha 

hman tur ang khan a lang tel ta a, kumin tel hian khami kha anih chuan a tu te pawh lo 

sawrkar ta ang nise hei hi hemi atan liau liaua hman tur tih a nih avang khan han hman loh 

theih chu a ni dawn em ni aw tih te kha ka rilruah khan a awm a, chuvang chuan Government 

of India, Finance Commission meuhin a lo approved tawh vawiinah hian House-in a pass 

ngai tate pawh hi engemaw tul le aw tihte pawh ka ngaihtuah deuh rum rum a. Chumi 

chungchangah chuan thil pakhat ka sawi duh chu Pu Dy.Speaker, NLUP hi a nihna ang ngau 

ngau chuan rin aiin han implement zel dawn ta ila a buaithlak dawn hle in ka hria a. Chumi 

connection a ka sawi duh chu hei beneficiary list te pawh hi in thlak zing lutuk deuh emaw ni 

aw ka ti a. Lawngtlai West cluster-ah khuan Tuidum zau khua Fishery thlangtu mi 5 hi Apex 

pawhin an approved thlap tawh a ni a, pawisa an va la dawn a an hming an lo thlak hman pek 

a D.C office atangin. Hetah Apex-ah chuan an hming ngaiin a awm thlap bawk si a, a latu 

kha midang an lo nita daih bawk si a. An baihvai a an buai em em a, tukinah pawh khan an lo 

kal a. D.C te ka phone a helaiah te ka va check tir a, in list neih ang hi kan neih chu a ni e an 

tih lai khan a latu midang lo ni daih te kha Pu Dy. Speaker, chiang deuh hleka mipui pawh 

hriattir a tha lawm ni, thlan ka ni a, pawisa ka la dawn a, midangin an lo la ta tihte pawh hi a 

awm zeuh zeuh theiin a lang a. Chuvang chuan hei hi enchian  atan a thain ka hria a. 

 

  Tin, chubakah chuan ka bialah khuan khaw 4/5 ka tlawhnaah Sumsiluiah te, 

Jugnasuri-ah te, Vawk thlang te, Ar thlang te an awm a, chung ho chu ka han kal chuan enge 

in vawk inah leh Ar inah chuan in dah ka ti a, a ruak deuh vek mai a vawiin thleng hian. Hei 

hi engeni a awmzia aw ka ti a, an sawi dan chuan Ar 100 leina tur min pe a an ti a, a pawisa 

chu a awm a ni mai thei a Ar a awm si lova. Vawk man min pe an ti a vawk a awm bawk si 

lova, Bawngte pawh mawle bawng inte an lo sa ve a, chu bawng in pawh chu vawiin thlengin 

dah a awm bawk si lova, khatiang te kha a ni a, chuvang chuan Aizawl khawpui hnaiah chuan 

bawngte, vawkte pawh an supply chu a ni mai thei a, a hla deuhah hi chuan kan mipui ho 

hian harsatna an tawk nasa a. Pawisa zawng an la a ni a nge, mahse a material hi a awm tlat 

lo thin a, chulai chu kan problem a ni a. Khangte pawh kha Pu Dy.Speaker, min lo en sak a 

tha hlein ka hria a. A monitoring lampang hi tlemin tihchak theih deuh ni sela a thain ka hria 

a. Tin, chubakah chuan thil chin tur an neih hrim hrim pawh hi hetia han ngaihdan maiah 

chuan anmahni bul hnaiah nursery siam ni sela, nichina member zahawm tak Pu Lalduhoma 

sawi ang khan Central nursery te hi siam ni ta ang sela, a bik takin kan bialte khu  chu a hla 

em ve mai a. Chuvang chuan Silchar vel atanga seedling han phurhte hi kawngah khan ni 4/5 

mai a ni lova ni 10 te a lo thang a, khawchhiat laite a lo ni a, a thlen meuh chuan a lo chhe 

hman vek mai zel a. Chuvang chuan kan dawn a nih vek vek chuan a bul hnaiah sawn nursery 

tha deuh siam sak ni sela chumi atang chuan seedling te pawh supply ni se, a seedling tha 

nung tha ngei kha phun tir ni sela a thain ka hria a. Han sawi ta ila ka bialah chuan NLUP hi a 

tha em a i chhunzawm teh ang u tih tur a awm thlawt lo a ni. Chu chu a ni a, chuvang chuan 

vawiinah hian a policy hi a tha e kan tih avanga chhunzawm hrim hrim kha chu tha kan ti tho 

mai a. Sorkarna lo inthlak ta ang nise i vei lampang amite lo sorkar ta ang nise chuan a kalpui 

dawn tho tho mai a. Chuvang chuan heng ho hi chu Pu Dy.Speaker, lo enchian deuh hlek atan 

a thain ka hria a. Tin ka hriat chian duh deuh hlek chu a mover khan min han hrilhfiah se a 

thain ka hria a, a ram pek dan hi engtinnge an pek tih hi hriat chian ka duh a. 1984/85 vela 

NLUP implement lai khan sorkar hnate kan la thawk ve a, a titu pawlah te kan tel ve a, ram hi 

a hmana hman phalna chauh pek a ni a, Usufruct rights an ti a, permanent-in ram kha an pelo 

hrim hrim a, tichuan kum 3 chhung an enthla ang a, kum 3 enthlak hnuah khan kha pa khan a 

ram hi a tihlawhtling lo anih chuan, a ram kha lak let leh tur a ni e tih kha a ni a. Khalaia an 

tihfuh loh tak em em chu, a ram a kha lak let a lo awm ta lo a. Tichuan a hnu lawkah ram hi a 

kang duh em em mai a, ram kangte pawh hi mipuite hian an thelh peih tawh lo a, ram kang an 

hmuh khan tu ram nge an ti a, chupa ram kha pa ram an ti a. Mi ram kang kha a ni tlat tawh 

mai a an thelh peih tawh lo a ni. Ram kan pek hi permanent-in nge kan pek a, hman phalna 

chauh nge kan pek a, engtin nge kan pek tihlai tak hi kan fimkhur a ngaiin ka hria a. Land 

base deuh vek kha a ni si a. Ram hi permanent in pe lo phawt ila, hman phalna kha pe mai 

chauh ni ila, an hlawhtlin loh chuan lak sak leh ta ila. Tin, NLUP ram hi tam tak chu an hralh 

an hralh a ni. Aizawl chhehvel amite hi NLUP ram kha a ni a, chiang taka en that nise a thain 

ka hria. Tin an chin tur ram leh an chin tur hi a inhmeh em tihlai te pawh hi enchian a ngaiin 

ka hria a ni. Department hrang hrang hian subject matter specialist an nei theuh a, serthlum 

ching turte pawh hian a ram nen khan a inmil em, tin maute pawh. Nikum khan Sangau velah 

khian kan kal mai mai a, phai zawla an chin tur chi mau, Bambusa balcooa te a ni a. Khatiang 

chi khang ho kha Silchar-a awm thinte kha an ni a. Sangau tlangdungah hian phun tur kha an 

lo phur a, a ro deuh thup tawh mai si a, a hlawhtlin loh ka hlau hle a. Kan beneficiaries-te ho 

hian tlema an chin turte hi han enpui a tha a, an hlawhtlin theihna tur kha enpui se a thain ka 

hria a. He kan resolution hi han en mai chuan a that rual rual hian, a nihna ang anga vawiin a 

kan chhunzawm dawn anih chuan kei chu tha ka ti lo a. Tlema han her danglam deuhhlek a, a 

policy hi siamthat deuhhlek a thain ka hria. Chu chu Pu Dy. Speaker, ka’n sawi duh a ni e. 

 

DEPUTY  SPEAKER : Pu TT Zothansanga 

 

Pu  TT ZOTHANSANGA : Nia, kha Pu Rama khan a rawn sawi a, chhunzawm zel 

tur ang khan a rawn sawi a, a lawmawm ka ti hle mai a. Kan sorkar chuanin kan kalpui dawn 

tho tho a ti a, a dik a. Anmahni party hi an thu hi a inhmu lo emawni chu aw ka ti a. Hei 

vawiina an press release-ah chuan President-ina thusawinaah chuan kan sorkar dawn a NLUP 

chawkhawrh thing bang hi kan khawrh ruak vek anga, nuai 3 chuang project siam theihna hi 

tunah ka nei a ti a ni. Chu chu niminah ITI ah MNF South-11 Block meet workers-te zinga a 

thusawi a ni a. A sawi zel a Champhai buh tui nena khaikhinin, Champhai buhtui tha nen kan 

ti dawn a ni tiin a rawn tehkhin a, an Secretary in hming a sign nghe nghe a. Khatiang khan 

vawiinah mumal takin PR nen an rawn tichhuak a. An pu ber thusawi kha a lo hre hman lo 

em ni aw ka ti a, kha kha rilruah a’n awm deuh hlek a. 

 

  Tin Pu Duha kha a awm ta lova tihdan tha kha a hria a hre mai a, a lehpekah 

chuan a fatu head-ah a awm theih kan ring deuh a Pu Duha kha. Kan NLUP hi a tha angreng 

hle mai a. Kum 1980 chho velah khanin Mizo hi kan la inrual pat pat angreng khawp mai a, 

hmun dangah lehkha zirin kan kal a. Chutih lai chuan Farkawn tlangval, Aizawl leh Saiha 

tlangvalte, Vairengte tlangvalte hmuntinah hian awm ila, hei hi Aizawl tlangval bik a ni ti a 

sawi theihna tur khawp khan danglamna kan nei lo a ni. Chu chu Mizoram kan rual pat pat 

thin zia kha a ni a. Khasi ramah te phei chuan Doki area amite, Jaintia Hills amite, Shillong 

amite an inthlau em em mai a ni. Khatiang khan an ni chu an lo in thlau fe tawh a. Keini 

lamah chuan kan rual chho pat pat mai a, amaherawhchu, vanduaithlakin kan ti dawn nge ni 

ang, vanneihthlakna kha vanduaithlaknaah a rawn chang thei a. Vanneihthlak takin remna leh 

muanna kan han nei a, chuta tang chuan State kan han ni a. State kan han nih atang chuan 

sorkar tharte kan  han nei a, khatah khan Zoram hian kan zawhna lam hi na tak takin kan 

zawh ta a. Mirethei hi kan rawn pung chho ta hluai mai a ni. 

 

  Mirethei kha kan pung nasa, zalenna hnuaiah khan zalen ngai loten awmdan 

chintawk kan thiam lova, kan theih ang chin tawkah hamthatna kan zawng a. Miretheite an 

rethei tawlh tawlh a, a hausate an hausa tawlh tawlh a. Khatiang karah khan kan hun tawng 

kha a awm a ni. Development kha a zuanin a zuang takmeuh meuh a. Chumi avang chuan  

Zoramah mi kan inanglo ta nuk mai a. Harsate an beidawnga kan kar a zau a kan inhlat tulh 

tulh mai a ni. Chumi avang chuan Congress Party khan  kum 1990 chho vel inthlanah khan 

ruahmanna thar kan neih a ngai a ni an ti a. Mirethei tam tak lo awm chho ta mai avang khan 

NLUP ruahmanna kha a rawn siam ta a ni a. Tahchuan NLUP kha an han sem a, NLUP an 

han semah khan duhthusamin tam tak chu a awm lo tih kan hria a. Han kal pah deuh nawk 

nawk te pawh kha a awm a, a chhan chu experience an la nei hran lova. Khami avang khan 

miin an han tih an han tih pawh khan ding chhuak tam tak  awm mahsela kan tum ang pha lo 

kha chu engemaw zat an awm a ni. 

 

  Tichuan, sorkarna a lo inthlak leh a, a aia tha an han ruahman leh a MIP party 

pakhatin a han buaipui leh ta a. Tahchuan a pumpuiah khan vaibelchhe 51 vel an han 

ruahmana, tichuan, a fatu hlui deuh chauh khan an chang ta zo mai a. Khatianga kum 10 

chhung kan han kal leh khan rethei hi kan tam lehzual ta a. Chulaia ka han sawi duh chu 

congress kan han sorkar apiang hian rethei dawm tur ang zawng hlir hian programme kan nei 

a. He ruahmanna hi a ropui kan ti a, kawng lehlamah chuan inti political lutuk a ni e an ti 

a.Politic avanga he NLUP hi lo awm a ni a.Hei hi kan theihnghilh loh a thain ka hria. Zoram 

tah leh rumnain a khat a, harsatna kawltu ang maiin kan hrehawm ngawih ngawih a, zalenna 

kan neih kha kan hmangthiam lo a, kan manganga. Ni 40 leh zan 40 tawngtai tih ang chi te, 

khatiang khan kan hun kha kan hmang a ni deuh ber mai a. Khatiang karah khan congress 

sorkar kha Pathianin Mizoram ah rorel turin min ko chhuak a nih hi kan ti mai a. 2008 

inthlanah pawh congress kha 32 ngawt  mirethei rum leh aute khan min han thlang chhuak ta 

a ni a. 

 

  NLUP kan han sem ta hi a hlu khawp mai a, Zo khuaahte chuan, kei ni chu 

thingtlang bialtu kan ni a, thingtlang lamahte chuan ` 10,000/- hmel la hmu ngai lo khan  

` 20,000/-, 30,000/- an han hawn a, ha zuar ang mai hian an then reng mai a ni. A lawmawm 

khawp mai, a tak pawn an hmangin ka hria. Tin, hetiang policy rampum ang policy kan han 

neih reng reng hian a hlawhtlin lohna lam zawnga miin an en a nih chuan hlawhtlin lohna tam 

tak an hmu ang tih ka ring a. Amaherawhchu, rampum huap programme-ah hi chuan 40% a 

hlawhtlin hi chuan, hlawhtlinga ngaih a ni thin a ni. Kha kha Pu Dy.Speaker, min lo hriat sak 

ka duh a. 

 

  Tunah hian member zahawm tak Pu Rama  sawite pawh kha a dik ang tih chu 

ka ring tho a. Amaherawhchu, tui khawihnaah tui a bua a, a mipui khawihtu te pawh hi kan 

chhangchhe ve bawk a. Khalai karah khan insiamthat zawm zel hi a ngai a, tiang khanin kan 

hotute pawn rilru an pu turah ngai ta ila.Chutih rualin hma an han la tak tak a, an hmalakna 

kawngah an duhthusamin pawisate a lo tam lo a, a beitham deuh te pawh a awm a, an tum 

ang ram thleng pha lo tam tak an awm tih hriain kan sorkar chuan exit protocol an ti a. 

Khatiang anga tlema han chhawmdawla han dawm nawn leh a han hlawhtling thei mai tur 

kha tam tak an awm niah kan ngai a. NLUP hi tih chhunzawm zel tha ka ti khawp mai a. 

Tumah thalo ti kha kan  awm  lo a, amaherawhchu,  NLUP, kan han sorkar hmasaka kan han 

tlak takah khan a bang kha Ui saruh inchuh ang mai khan, a sorkar leh khan an inchuh zo ta 

mai si a. Tuna mi pawh hi eng emaw thil ah kan sorkar leh tur chuan kan ngai tho  nain, eng 

emaw thut lo awm palh ta sela Flagship programme a nihna theihnghilh rawk khawp hian, 

tuten emaw an inchuh zo leh mai ang tih hlauhnate kan han nei ve a. Chuvangchuanin, kan 

resolution puluttuin a rawn tih ang hian hmun tin hmun tangah hian a hlawhtlinna kan hmu 

leh zel a ni a. A lawm a te an lawm em em a, Aizawl khawpuiah hian mak ka tih deuh mai 

chu NLUP hlawhtlinna hmu lo hi kan tam a. Chuvangin chanchinbuahte pawh hian a 

negative side hi kan sawi hnem khawp mai a. Amherawhchu, Thingtlangah lokal ve rawh u, 

Zo nu leh pate an hlim a, an lawm zia kha.  

 

  Kan ngaihtuah kan ngaihtuh a, Mizoramin kan hlim nasat kum hi chu tunhma-

a NLUP kan sem kum te, khatah khan kan hlim em emin ka hria a. Remna leh Muanna kan 

neih kumte khan kan hlim leh em em a. Pi Routmawii kan hmuah tumte khan kan han hlim 

leh em em a. Tichuanin, khawtinah NLUP kan han sem leh a, kan lawm leh em em a. Kan 

hlimna leh lawmna hi hetiang hun engemaw bik tak hi a ni deuh zel a ni. Chu chu, NLUP 

hian hlimna hi a kaichhuak ve zel a ni. A ropui ka ti a, chuvang chuanin, tute pawh lo Sorkar 

leh mahsela, hei chu paih phal chi a ni lovang, i chhunzawm leh zel ang u tiin kan Resolution 

neituin duhthawh taka a rawn put luh kha ka’n thlawp a ni e. Ka lawm e. 

 

DEPUTY  SPEAKER : Tunah chuan kan Resolution hi kan chiang tlang tawh 

viauin ka hria. Resolution hi Dar 4 : 00 kan pel ngai lova. Kan Speaker chu thu sela chuanin 

nichin khan a tih tir tawh che u ka ring a. Mahsela, tuntumah chuan nichina ka sawi ang khan 

Private Member Bill nena kan lak kawp avang khanin kan han phal zau deuhhlek mai chauh a 

ni a. Khatia a pangngai ang hrima kan vaia kan phar leh dawn kha chuanin a rei lutuk ang.  

 

Dr. R. LALTHANGLIANA  : Pu Dy. Speaker, khawngaih takin. Tuna i sawi 

kha a dik ka ti khawp mai a, kan pel thui ngai lo khawp mai a. Kei pawh sawi tur chu ka ngah 

khawp mai a, sawi awm tak pawh ni vein ka inhria a. Amaherawh chu, ka insum ang a, ka 

sawi lovang a. Wind up tir mai i la, kan Assembly staff-te pawh hi zan engemaw zat an haw 

har a, an hah ve tawh khawp mai a. Kan tihdan phung te kha a ni a, kei pawh ka sawi lo mai 

ang a. Tikhan sawi lo ngam ila a thain ka hria a. Tin, he kan Resolution hi karleh Demand-ah 

duhtawkin an la sawi dawnin ka ring a. Chuvang chuanin, ti zawng khan ka rawn rawt ve 

deuh a ni. Kalphung pel lutuk lo deuh khan i rel thiamin ka ring a.  

 

DEPUTY  SPEAKER : Opposition lam zawk pawh khan an rawn rawt mah mah 

tawh zawk a ni si a. A nih leh, heta tang hian i hrual mum mai ang u. Tumah Member dangin 

sawi tawh lovin, a Resolution neitu kan koh hma-in a concerned Minister, Agriculture 

Department changtu zahawmtak Pu Liansailova hi sawi duh a nei em aw?  

 

Pu H. LIANSAILOVA,  MINISTER : Pu Dy. Speaker, tawitein ka’n sawi ang 

a. Kan Member-ten hetiang Resolution in rawn pulut hi NLUP chu kan hre tlang a, 

inhrilhfiah lehchuan tur pawh a awm tawh lova. A thatna tam tak karah khawi laiah emaw tha 

lo leh fel tawk lote pawh chu a awm tih a pawmawm em emin ka hria a.  

 

  Tin, a hlawhtlinna thu-ah pawh hian kan tahwh na a la rei loh avangin 

hlawhtling tak tak han tih tur chu a la ni lova, kum 2/3 chhung lek a a hlawhtlinna a lo lang hi 

lawmthu sawi hi in encourage-na a ni ber a. Chutih rual chuan han tan bun hlak theih loh  

hman ami hna thawh a nia lawm han tih kha khami chunga chuang leh NLUP in kal kawp 

laiah pawh hian kan hriatthiam ngaiin ka hria a. NLUP hmasa lama mite leh  mimala 

hmalakna lokal mekte pawh kha NLUP hian a tuam hlawm chho vek a, khangah khan thu 

inchuh deuh awm mahsela a tum tak hi kan hriat a tha a. NLUP hi kan  State Flagship 

Programme-ah kan hmang ta a, a Programme pawh hi chhunzawm zel a tha han tih pawh 

hian Party mal thil ni lovin kan ram mamawh hetah hian a inkhung khawm vek avang hian he 

Policy hi chhunzawm zel ni rawh tihna tlukah pawh kan ngai turah ka ngai a, kan ngaih thlak 

tawh thin angin kan ram hruaituten a kan ram economy siam thatna tur leh kuthnathawktute 

leh retheite chhanchuahna tura kawng hrang hrang leh hun hrang hrang an lo sawi kha hetah 

hian a inkhung khawm vek tih hi pawmawm hlein ka ring a. Nimin lama ka sawi tawh angin 

NLUP anga kan sawi chuan a Party mal programme deuh tho in kan hria a ni thei a, mahse 

tunlai khawvel concern leh kan ram ngei pawhin in kan concerned tur tak tak issued ah hian a 

inthun vek avang hian, kan thingtlang lo neih thlakna tur te tin chhungtinin eizawn thlakna tur 

Sustainable farming activities te, tin kan ram ngaw, lui leh ecology humhalhna turte hetah 

hian a inthun sa vek a. Chuvang chuan NLUP hi a policy ang hian kan ram economy 

siamthatna tur sawi dan hrang leh a tanpuina amount sawi dan te, keini chuan chuti zat kan pe 

ang ti a sawi dan tharte a awm zel thei, chung chu a khung zo vek a, keini hian tunhmaa sing 

thum thin kha changtlung zawkin ti a party a awm lai pawha han sawi kha nuai khat leh a 

chung lam te pawh a tul ang kan ti a. Vawiina thu tharah kha chuan party pakhat chuan nuai 

thum te kha an rawn sawi tam leh ta a, hma a swn chho zel a ni. Amaherawhchu,  a  policy  

tak tak  lungphum  erawh  kha  chu  kan ram  tan  hian  NLUP  vision  atana  lo  neitu tan  

chuan  kan  Chief  Minister-te pawh  han fak  ve  hi  a  tha in  ka  hria  a,  a  phu  bawk  a.  

Hruaituin ram  a  hruaina  atan  hian  vision,  a  thinlungah  ngaihtuahna  chiang tak a nei a,  

chu  chu  a  tak taka  han  hman chhuahna  tur  khan  a strategy  kha  a  ngai  ta  a,  chu  chu  

NLUP  khan  a  lo  chhuak  ta  a.   

 

  Tin,  NLUP  hi  a  action  plan  kan  tih  tuna  kan  kalpui  ang  hi  a  ni  ta  a,  a  

thu  leh  ngaihtuahnaah  a awm  a,  amaherawhchu,  a taka  chantirnaah  chuanin  a  

programme-in  a  lo  kal  a,  tunah  hian  a  action-in  kan  kalpui  ta  a.  Chutiang  chu  kan 

ram hruaina  atan  hian  nimin  lamah  pawh kan  sawi kha,  policy  rintlak leh nghet nei  ila,  

kha  policy  a  kha  thil  eng eng  emaw  kan  ngaihtuaha  mipui  lam  kaihhruaina tlak ni lova 

a thli chhem zinga  sawi danglam  ni  lovin,  khatah  khan  ram  tan  leh  mipui  tana  dream  

kan  lo  neih,  kan  vision  kan  ngaihtuahna  a  kha  a taka  chan  theihna  tur  ang  zawnga  

Policy  hlawm  nghet  nei  sela. NLUP pawh hi hmanah  1990  vela  ngaihtuahna  an  lo  

hman  kha  vawiin  thleng  hian kan  la  buaipui,  buaipui  tham  a  la  nihna  chhan  hi  ram  

hruaituin  vision  tak  tak  nei  a  ram  a  hruai  chuan  mipui  hianin  hriatthiam  chin  leh  

thatpuina  tur  khawp  khatah  khan  kan  hmu  dawn  a  ni  tih  hi  vawiinah  hianin  ka  sawi  

thiamlo  naa  a  chiangin  ka  hria  a.  Chuvang  chuan  hetiang  policy  tha  hi   chu  a 

sawidante  thlak  nimahselangin  kalpui  zel a,  chhunzawm  zel  tlak  a  ni.  Ram  hruaina    

atan  hianin  he thu hi a kengtel  tlat a ni.  Kan  ram  politics  thilah mipui  hnena  kan  

inzawrhna  atan  pawh  hian  a  hlawhchham  deuh  anga  mi  pawn  min  han  chhutsak  theih  

tur  nilo,  thu  puitling  leh rintlak,  policy-ah  hianin  inumzui  ila,  intlansiak  ila  tha  hlein  

ka  hria  a,  chu  chu  NLUP  hian  min  rawn  thlen  ta  a. 

 

  Tin,  transparency  kan  han  tihte  khawvelin  a  concerned  a  ni tel bawk a, 

inclusive growth  kan  han  tih  chi  zawng  zawng  pawh  tah  hian  a  inthunsa  ta  a,  

chuvang chuan  kan  NLUP  hi  helai  tualchhunga  kan  sawi  a,  kan  inchuh  leh  engemaw  

lai  ai  hian  a  thu  a  ril  dante  pawh  hi, a  ngaihtuah  chhuaktu  leh  ram  hruaitu  hetiang  

min  rawn  puakchhuah  saktu  kan  nei  hi  a  chhuanawmzia  a  langin  ka  hria.  Chuvang  

chuan,  chhunzawm  tlak  niin  a  lang  a,  khang  bak  kha  sawi  tur  tam  tak  awm  mahse  

ban  hma  lam  kha  kan  chau  tawh  tlang  a,  kan  chiang  tlang  bawk  a,  a  market  leh  a 

rate  hriatsa  tih  pawh  kha  NLUP-ah  hian  a  inthun  sa  vek  a  ni.  Hmunphiah-ah  pawh   

` 40/-  aia  hniam  chuan  Kg.-ah  hralh  loh  tur  ti  ang  khawpin  thu  kan  kalpui  a,  hriat sa  

a  ni.  Tin, Oil  Palm  ah  pawh  ` 4.75 kg-ah chutiang aia hniam chuan hralh loh tur a ni a, an 

leisak nghal zel ang tih kan kalpui a, thlai zawng zawng leh a tharchhuahah la ti thei lo mah 

ila kan hotutena ngaihtuahna an lo hman NLUP kan kalpui hian a tuam chhuah vek avang 

hian hei kan han sawi a kan thu a rual tawlh tawlh mai a. Kan ram kalphung hi NLUP, 

hetiang policy tha hruaituin an han vawrh chhuah kan han kalpuiah hian min hrut rual chho 

zel dawnin ka hria a, kan ram politics pawh hi hemi hmang hianin lungrual chho zel turin a 

inbuatsaih tan niin ka hria a.  A  tawpna  atana  ka  sawi  duh  chu,  tuna  kan  dinhmun  

chhunzawm  a  tulna  hi  chu  hlawhtlinna  a  awm  kan  tih  leh  tuna  kan  thlen  chinah  hian  

subsistence  level  of  economy  chauh  hi  kan  in  la thleng  a,  hlawhtlingte  pawh  hi  enzui 

reng  ngai an la ni.  La  kal  lehna  tur  kan  neih  chu  sustainable  economy  level  kha  a  ni,  

chumi  zawha  kan  kal  lehna  tur  chu  agri-business-ah,  chutiang  chu  tuna  kan  NLUP  

min  kalpui  a  min  tinzawnpui  leh  kan  kal  meknaa road  map  pakhat  chu  a  ni  bawk  a.  

Chuvang  chuan,  lungrual  taka  hetianga  kan  sawiho  hi  lawmawm  ka  ti  a,  chhunzawm  

zel  an  rawn  tih  pawh  kha  a  awm  khawpin  ka  hria  a, ka han thlawp a ni. Ka lawm e. 

 

Pu K.S. THANGA   : Pu Dy.  Speaker,  khawngaih  takin  kan  Minister  zahawm  tak  

din  lai  hian  nichina  kan  member  zahawm  tak tak  thenkhatin  Minister  khan  a  sawi  

belh  lawk  theih  chuan  ka  ti a.  Khami  kan  State  level  NLUP  selection  committee  kha  

han  sawi  sela,  thil  lem  a  tih  ang  deuh  khan  sawina  kha  a  awm  deuh  a.  A  mihring   

hi  an  lem  lo  hlawm  hian  ka  hre  si  a  chuvangin  heng  a  thlangtute  hi  he  sorkarah  

hian  leh  Mizoram-ah  hian  hei  aia  rintlak  kan  nei  chuang  em  ni  aw  ka  ti.  A  chhan  

chu,  a  thlangtute  hi   an  rin  ngam  tawk  hle  a,  engemaw  tia  han  sawi  nep  luih  deuh  

talh  kha  vawiin  khan  a  awm  deuhin  ka  hre  deuh  a,  ka  ui  deuh  a,  a  thlangtute  hi  

Mizoram-ah  hei  aia  tha  hi  kan  nei  chuang  em   ni  ka’n  ti  deuh  a  ni. 

 

DEPUTY  SPEAKER : Khati  chin  kha  ni  tawh  mai  sela,  Minister  pawh  a  

thu  fel  tawh  a.  Parliamentary  Secretary  khan  thahnem  a  ngai  em  a,  a  rawn back  up-

ah  ngai  ila,  nakinah  Demand  kan  la  sawi  dawn  a  chungah  te  chuan  khangte  kha  in  

la  sawi  dawn  nia.  Kan  kham  lo  hle  a,  amaherawhchu,  member  7-ten  kan  sawi  tawh  

a,  sawi  chak  tak  tak  member-te  in  la  awm  tih  kan  hria  a,  mahsela  Private  Resolution  

sawi  ni  hi  chuan  dar  4:00  hi  kan  pel  mawh  viau  a.  Sawi  leh  sawi  hnu  vawiinah  

chuanin  Bill  dangte  kan  tih  avangin  kan  pel  deuh  a  khati  chinah  khan  duhtawk  mai  

ila.  Tunah  chuan  a  Resolution  neitu  khan  adopt  rawn  dil  mai  sela  a  tha  awm  e,  i  lo  

ko  ang. 

 

Pu JOHN SIAMKUNGA : Pu  Deputy  Speaker,  ka  lawm  e. Hei  ka  Resolution  

hi  kan  member-pui  zahawm  tak  tak  mi  8-in  min  rawn  sawipui  a,  a  lawmawm  takzet  

a,  a  hma  thlir  thui  zawngten  min  rawn  sawipui  tlangpui  a,  a  lawmawm  hlein  ka  hria  

a.  Tin,  hmun  thenkhatahte  a  hlawhchhamna  han  hre  thin  bawk  mah  ila,  nichina  ka  

sawi  tawh  ang  kha  a  ni  a.  Rambuaiin  min  lo  hrual  rei  tawh  avanga  rilru  mumal  

pawh  pu  hlei  thei  lo,  rilru  nghet  pawh  pu  hlei  thei  loa  kan  awm  avanga  he  NLUP  

pawh  hi  tul  a  ni  reng  a  ni.  NLUP  sum  leh  pai  kan  han  sem  chhuah  te,  an  din  

chhuahna  tura  kan  han  sem  chhuah te , a  nihna  ang  tura  la  hmang  thiam  lo  kan  la  

awm  pawh  hi  a  awm  a  ni,  nichinah  ka  rawn  sawi  tawh  a.  He  kan  nun,  ‘nun  suar  

ang  a  chim’  ti  a  Pu  Rokunga’n  a  sawi  ang  deuh  khan  kan  nun  kha  rambuai  khan  a  

rawn  tidanglam  ta  em  a,  chumi  avang chuan intodelhna  rilru  la  pu  thiam  lo  tam  tak  

kan  la  awm  a.  Tunah  pawh  hian  Sorkarin  theihtawp  chhuahin  hma  ala  a,  intodelhna  

rilru  leh  tih  tak  takna  kan  put  theih  nan  theih  tawpin  a  chhawm  mek  zawk  a  ni.  

Chumi  avang  chuan  hlawhtling  tam  tak  an  awm  laiin  hlawhtling  chho  mekte  an  la  

awm  a,  chunge  chu  chhawm  zel  an  la  ngai  a.  Tunah  hian  thenkhat  chu  intodelh  

tawng  tawngte,  intodelh  mek  te,  tin, ram  economy  sawi  danglam  dawrh  thei  tur  

khawpa  intodelh  ngai  leh  intodelh  tura  hma  late  an  la  awm  chho  mek  a.  Chumi  a  

nih  avang  chuan  a  ni,  a  hlawhtlinna  kan  hmuh  chhoh  zel  avang  hian  i  chhunzawm  

zel  ang  u  tih  Resolution  hi  ka  rawn  putluh  ni.  Tichuan  Pu  Deputy  Speaker,  kan  

hotute  an  hmanhmawh  tawh  hlawm  bawk  a,  he  NLUP  hian  thalaite  hmakhua  a  ngaih  

zia  chu  sawi  tam  ngai  lovin  nichin  khan  ka  rawn  sawi  tawh  a.  Ka  Resolution  ‘Kan  

Sorkarin  NLUP  a  kalpui  mek  hi  a  hlawhtlinna  a  lan  chhoh  zel  avangin  NLUP  hi  

chhunzawm  zel  ni  rawh  se’  tih  hi  min  adopt sak turin  he  House  zahawm  tak  hi  ka  

ngen  e. 

 

DEPUTY  SPEAKER : Awle,  tunah  chuan  kan  Resolution  neituin  adopt  a  

rawn  dil  a,  kan  buk  dawn  ang  a.  He  Resolution  ‘Kan  Sorkarin  NLUP  a  kalpui  mek  

hi  a  hlawhtlinna  a  lan  chhoh  zel  avangin  NLUP  hi  chhunzawm  zel  ni  rawh  se’  tih  hi  

adopt  a   rawn  dil  a,  remti  apiangin  ‘Remti’  tih  rawh  u  le. (Member  :  Remti)  Remti  lo  

kan  awm  em?  Remti  lo  kan  awm  loh  chuan  kan  Resolution  ‘Kan  Sorkarin  NLUP  a  

kalpui  mek  hi  a  hlawhtlinna  a  lan  chhoh  zel  avangin  NLUP  hi  chhunzawm  zel  ni  

rawh  se’  tih  chu  House-in  lungrual  takin  a  adopt  ta  a  ni.  (Pu  John  Siamkunga  :  Pu  

Deputy  Speaker,  ka  lawm  e.) 

 

  Awle,  vawiinah  chuan  kan  Business  kan  zo  tawh  a,  tih  tur  dang  a  awm  

tawh  lova.  Naktuk  Inrinni  leh  Pathianni  kan  chawl  ang  a,  Thawhtanni  ni  25.3.2013,  

zing  dar  10:30-ah  kan  thukhawm  leh  dawn  nia.  

 

              Sittting is adjourned  at  4:35  PM.   
 

 

 

 

 

 

 

 

 


